
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 23, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ 

ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ 

ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ, ᑐᒃᓯᐊᓂᒃᑯᑦ ᒪᑐᐃᖅᓯᑲᐃᓐᓇᕆᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ.  

 

ᐅᖃᖅᑎᐅᑉ ᐅᖃᐅᓯᖓ  

 

ᐱᒋᐊᓚᐅᙱᓂᑦᑎᓐᓂ ᑐᙵᓱᑦᑎᐸᔅᓯ ᑕᒪᐅᖓ ᐅᑎᕋᔅᓯ ᐊᒻᒪᓗ ᑐᙵᓱᒃᑎᖦᖢᒋᑦ ᑕᐃᒃᑯᐊ ᐃᓐᓇᐃᑦ 

ᓄᓇᕗᒻᒥᐅᓪᓗ ᓈᓚᒃᑐᑦ ᑕᓚᕖᓴᒃᑯᑦ, ᓈᓚᐅᑎᒃᑯᑦ, ᐃᑭᐊᖅᑭᕕᒃᑯᓪᓗ.  

 

ᐅᖃᖅᑎ ᐋᖁᐊᖅ ᐊᒻᒪᓗ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᓇᑦᓯᓕᖕᒧᓪᓗ ᒪᓕᒐᓕᐅᖅᑎ ᑭᖑᕙᕐᓂᐊᖅᑐᑦ 

ᓄᖅᑲᖅᑎᑕᐅᓂᖏᓐᓄᑦ ᖃᖓᑕᓲᑦ. ᖁᕐᓗᖅᑐᕐᒥᐅᑕᖅ ᐅᐸᒃᓯᒪᔾᔮᙱᑦᑐᖅ ᐅᐱᕐᖔᖅ ᑐᐊᕕᕐᓇᖅᑐᓕᕆᓂᖓᓂᒃ.  

 

ᑲᑎᒪᔾᔪᑎᒃᓴᓄᐊᓚᐅᙱᓂᑦᑎᓐᓂ ᓇᓗᓇᐃᖅᓯᔪᒪᔪᖓ ᐅᓇ ᓄᓇᕗᑦ ᑲᒥᓯᓇᖓᓐᓃᙶᖅᑐᖅ.  

 

ᐱᓪᓗᐊᑕᓄᑦ ᑐᓴᒐᒃᓴᖅ  

 

ᑖᓐᓇ ᑲᒥᓯᓇᕆᔭᐅᔪᖅ ᖃᐅᔨᒃᑲᐃᔪᒪᔪᖅ ᑖᒃᑯᐊ ᓄᓇᕗᑦ ᒪᓕᒐᓕᐅᖅᑏᑦ ᒪᓕᒐᒃᓴᖅ 47, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑏᑦ ᓈᓴᐅᑎᓕᒃ 2, 2024-2025 ᐅᐱᕐᖔᒃᑯᑦ 2024-ᒥ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ.  

 

ᑲᑎᒪᔾᔪᑎᒃᓴᓄᐊᕐᓗᑕ ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᐱᒋᐊᕈᑎᒋᓗᒍ ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 420 - 6(2): ᓄᓇᕗᑦ ᑐᓐᖓᓱᑦᑎᑦᑎᕗᖅ ᐅᑭᐅᖅᑕᖅᑐᒥ ᓯᕗᓕᖅᑏᑦ 

ᑲᑎᒪᓂᖏᓐᓄᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑕᐃᑦ ᐱᓗᐊᙳᐊᖅᑐᒥᒃ, ᒪᓕᒐᓕᐅᖅᑎᐅᖃᑎᕗᑦ ᐊᒃᓱᕈᖅᑐᑦ. ᐃᓱᒪᒋᕙᕗᑦ ᐃᓱᒪᒌᓐᓇᖅᑕᕗᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᒃᑐᖓ ᐅᑭᐅᖅᑕᖅᑐᒥᐅᑕᐅᖃᑏᒃᑲ ᓯᕗᓕᖅᑎ ᔫᑳᓐᒧᑦ, ᕌᓐ ᓴᓚᐃ ᐊᒻᒪᓗ 

ᓄᓇᑦᓯᐊᑉ ᓯᕗᓕᖅᑎᖓ, ᕋ.ᔭᐃ. ᓯᒻᓴᓐ, ᒥᑦᑎᒪᑕᓕᒻᒦᖃᑎᒌᔪᓐᓇᓚᐅᕋᒃᑭᒃ ᒪᐃ 6-9-ᒧᑦ ᐊᕐᕌᒍᑕᒫᖅᓯᐅᒻᒥᒃ 

ᑲᑎᒪᖅᔪᐊᖅᑎᓪᓗᒋᑦ ᐅᑭᐅᖅᑕᖅᑐᒥ ᓯᕗᓕᖅᑏᑦ. ᐃᓚᒋᔭᐅᖃᑕᐅᓚᐅᖅᑐᖅ ᑲᓇᑕᒥᐅᑕᐅᖃᑎᕗᑦ 

ᑐᐊᕕᕐᓇᖅᑐᖃᖅᑎᓪᓗᒍ ᐅᐸᓗᖓᐃᔭᕐᓂᖅ, ᖃᓄᐃᓕᐅᕆᐊᖃᕐᓂᑎᓐᓄᓪᓗ, ᐱᖅᑯᑎᕐᔪᐊᑦ, ᐃᒡᓗᓕᕆᓂᖅ. ᓕᕙᐃ 

ᐹᓇᐸᔅ ᐊᖓᔪᖅᑳᑉ ᑐᖏᓕᐊ, ᕿᑭᖅᑕᓂᒃᑯᓐᓄᑦ ᐊᒻᒪᓗ ᒥᓂᔅᑕᐅᖃᑎᒐ ᑭᐅᕋᓐ ᓄᑕᕋᖅ, ᒪᐃᔭᕆᔭᐅᔪᖅ ᔮᓱᐊ 

ᐋᕆᐊᒃ ᐊᒻᒪᓗ ᐃᓐᓇᐃᑦ ᒥᑦᑎᒪᑕᓕᖕᒥᐅᓪᓗ ᑐᙵᓱᑦᑎᑦᑎᓚᐅᕐᒪᑕ ᐅᕙᑦᑎᓐᓂᒃ. ᖃᐅᔨᒪᔭᒥᓂᒡᓗ 

ᐅᖃᐅᓯᖃᖅᑐᑎᑦ ᕼᐋᒻᒪᓚᑦ ᒥᒃᓵᓄᑦ.  

 

ᐅᖃᖅᑏ, ᑕᐃᑲᓃᑦᑎᓪᓗᑕ ᒥᑦᑎᒪᑕᓕᖕᒥ ᐊᐅᓪᓚᐅᔭᐅᓪᓚᐅᖅᑐᒍᑦ ᓯᓈᓄᑦ. ᐱᖓᓱᑦ ᐅᓪᓗᓄᑦ 

ᐅᖃᐅᓯᕆᔭᐅᓚᐅᖅᑎᓪᓗᒋᑦ ᑲᓇᑕᒥᐅᑕᐅᓂᖅᐳᑦ ᐊᑦᑕᓇᔾᔭᐃᖅᓯᒪᓂᕐᓗ ᑕᐃᑯᖓ ᐃᖏᕐᕋᓚᐅᖅᑐᒍᑦ ᐊᒻᒪᓗ 

ᒥᑦᑎᒪᑕᓕᖕᒥᐅᓄᑦ ᒪᓕᑦᑕᐅᓪᓗᑕ ᓇᐅᑦᑎᓱᖅᑏᓪᓗ ᐊᒻᒪ ᑕᐃᑲᓂ ᓯᓈᓂ ᓇᓐᓄᓚᐅᖅᑐᒍᑦ ᐊᒻᒪᓗ ᓇᑦᑎᖅᖢᖓ. 

ᑕᐃᒃᑯᐊᓗ ᓂᕆᖃᑎᒋᓚᐅᖅᖢᑎᒍᑦ ᓄᓇᖅᑲᑎᒌᑦ. ᑕᐃᒪᓐᓇ ᐊᖑᓇᓱᖕᓂᖅ ᐱᕐᔪᐊᖑᓂᖓ ᓇᓗᓇᐃᖅᓯᓚᐅᖅᐳᖅ 

ᓄᓇᒧᓪᓗ ᐆᒪᔪᕐᓄᓪᓗ ᒪᓕᓐᓂᕗᑦ.  

 

ᐅᖃᖅᑏ, ᑕᐃᒪᐃᑦᑐᑦ ᑲᑎᒪᓃᑦ ᐊᑐᓪᓚᕆᒃᐳᑦ ᓴᙱᑎᖅᐹᓪᓕᕈᓐᓇᖁᓪᓗᑕ ᐅᑭᐅᖅᑕᖅᑐᒥ ᓯᕗᒃᑲᑕᖅᑏᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᖕᓂ ᒥᓂᔅᑕᐅᖃᑎᕗᑦ ᑲᑎᒃᑲᓐᓂᓛᖅᑕᕗᑦ ᑕᒪᑐᒪᓂ ᐊᐅᔭᒥ ᐊᒡᒋᖅᑐᒥ. ᖁᔭᓐᓇᒦᒃ, ᐅᖃᖅᑏ 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᖓ ᐊᕙᑎᓕᕆᔨᒃᑯᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 421 - 6(2): ᐃᖅᑲᐃᑎᑦᑎᔾᔪᑎᒃᓴᖅ ᐊᖑᓇᓱᒃᑎᓄᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑐᙵᓱᒋᔅᓯᓗ ᑕᒪᐅᖓ ᐅᑎᕋᔅᓯ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑕᐃᒃᑯᐊ ᐊᖑᓇᒃᑏᑦ ᐊᑦᑕᓇᙱᑦᑐᒥᒃ ᐊᑐᖁᓪᓗᒋᑦ ᐅᐱᕐᖔᖅ. 

ᐅᐱᕐᖔᖑᓕᖅᑎᓪᓗᒍ ᐊᒥᓱᑦ ᓄᓇᕗᒻᒥᐅᑦ ᐊᐅᓪᓚᖅᐸᓪᓕᐊᓕᕐᒥᔪᑦ ᑲᔾᔮᕐᓇᖅᑐᐊᓗᒃ ᓄᓇᕗᑦ ᐊᑐᖅᖢᓂᔾᔪᒃ. 

ᐆᒪᔪᐃᑦ ᒪᑭᒪᑦᑎᐊᖅᑐᑦ ᐊᒻᒪᓗ ᖃᐅᔨᒪᓪᓗᑕ ᐃᓄᐃᑦ ᓂᕿᖏᑦ ᐊᒃᓱᐊᓗᒃ ᓂᕿᑦᑎᐊᕙᐅᖕᒪᑕ, ᑭᓯᐊᓂ 

ᐋᓐᓂᐊᓕᓲᖑᖕᒥᔪᑦ ᐋᓐᓂᖅᐹᒃᖢᑎᓪᓗ ᓂᕐᔪᑏᑦ, ᓲᕐᓗ ᑕᐃᒃᑯᐊ ᐊᐃᕖᑦ ᖃᐅᔨᓴᖅᑕᐅᖃᑦᑕᕐᒪᑕ ᑕᒫᓂ ᐃᖃᓗᖕᓂ 

ᐊᒻᒪᓗ ᐊᓯᖏᓐᓂ ᓄᓇᓕᖕᓂ, ᐊᕕᒃᑐᖅᓯᒪᔪᓕᒫᓪᓗ ᑖᒃᑯᐊ ᓇᐅᑦᑎᖅᓱᖅᑎᐊᖅᑐᑦ ᐆᒪᔪᐃᑦ 

ᒪᑭᒪᑦᑎᐊᕋᓗᐊᕐᒪᖔᖏᑦ.  

 

ᐅᖃᖅᑏ, ᑖᒃᑯᐊ ᐱᓕᕆᕝᕕᒃᑲ ᐋᖅᑭᔅᓯᓚᐅᖅᑐᑦ ᓄᓇᕗᒻᒥ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐊᖑᓇᓱᒃᑏᑦ ᑎᑎᖅᑲᖏᖕᓂᒃ 

ᐊᑐᐃᓐᓇᐅᓪᓗᑎᓪᓗ ᒐᕙᒪᒃᑯᑦ ᐃᑭᐊᖅᑭᕕᖏᑦᑎᒍᑦ ᐊᖅᑯᑎᒋᓪᓗᑎᑦ ᐊᒻᒪᓗ ᐊᑐᐃᓐᓇᐅᒋᓪᓗᑎᑦ 

ᐊᖑᓇᓱᒃᑐᓕᕆᔩᑦ ᑎᒥᖁᑎᖏᓐᓂᒃ ᐆᒪᔪᓕᕆᔨᒃᑯᓐᓂᓪᓗ. ᐋᓐᓂᐊᖅᑐᒥᒃ ᑕᑯᓐᓂᕈᓂ ᐋᓐᓂᐊᕈᓇᖅᑐᒥᒡᓘᓐᓃᑦ 

ᐊᖑᔭᐅᔪᒥᒃ, ᐊᑏ ᓂᕆᙱᓪᓗᓯᐅᒃ ᖃᐅᔨᒃᑲᕐᓗᒍᓗ ᐆᒪᔪᓕᕆᔨᓯ. ᐋᓐᓂᐊᖅᑐᓂᒃ ᓂᕆᓪᓗᓂ 

ᐋᓐᓂᐊᓕᕈᑕᐅᔪᓐᓇᖅᑐᑦ ᐃᓄᖕᓄᑦ ᓂᕐᔪᑎᓄᓪᓗ.  

 

ᐅᖃᖅᑏ, ᐊᑏ ᐊᑦᑕᓇᔾᔭᐃᑎᑦᓯᐊᖅᓯᒪᓪᓗᑕ ᐊᐅᓪᓚᖅᓯᒪᑕ ᓂᕿᑦᑎᐊᕗᓪᓗ ᑕᒪᒃᑯᐊ ᐊᑐᑦᑎᐊᕐᓗᑎᒃᑯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 422 - 6(2): $190 ᒥᓕᐊᓐᓂᒃ ᑮᓇᐅᔭᖅᑖᕐᓂᖅ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔪᑎᓄᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕆᐊᓕᓐᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᑎᐊᖅ ᑲᑎᒪᔨᐅᖃᑎᒃᑲ ᐅᑎᖅᓯᒪᓕᕐᒥᒐᑉᑕ 

ᖁᕕᐊᓇᑯᓂ.  

ᐅᖃᖅᑎᑦᓯᔩ, ᖁᕕᐊᓱᒃᑐᖓ ᐅᑉᓗᒥ ᑐᓴᖅᑎᑦᑎᔫᓪᓗᐊᕋᒪ ᐆᒥᖓ, ᓄᓇᕗᑦ ᒐᕙᒪᒃᑯᑦ ᐊᖏᖃᑎᒌᒍᒻᒥᒃ 

ᐊᑎᓕᐅᖅᓯᒪᓕᕐᒪᑕ ᐃᓄᓕᕆᔨᑐᖃᒃᑯᓪᓗ ᐅᑯᐊ ᐱᔾᔪᑎᒋᑉᓗᒋᑦ ᓇᓪᓕᐅᒃᑯᒫᖃᙱᑦᑐᖅᓯᐅᑏᑦ 

ᐋ’ᓂᐊᖅᑐᓕᕆᓂᕐᒧᑦ ᐊᑐᐃᓐᓇᐅᔭᕆᐊᓖᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑏ, ᑖᒃᑯᐊ ᓄᑖᑦ ᐊᖏᕈᑏᑦ ᐃᓚᖃᖅᑐᑦ $190-ᒥᓕᐊᓐ ᑮᓇᐅᔭᓂᒃ, ᖄᒃᑲᓐᓂᐊᒍᑦ 

ᑮᓇᐅᔭᓂᒃ ᐊᑑᑕᐅᓂᐊᖅᑐᓂᒃ ᐊᑭᑦᑐᐸᓪᓕᐊᓂᖏᓐᓄᑦ ᐊᓯᐊᒎᕐᕕᖃᙱᑦᑐᓂᒃ ᐋᓐᓂᐊᕕᓕᐊᖅᑐᓄᑦ 

ᐊᐅᓪᓚᖃᑦᑕᕆᐊᖃᕈᑎᓄᑦ ᐊᓯᖏᓄᓪᓗ ᐊᐅᓚᑕᐅᓂᖏᓐᓄᑦ ᐊᑭᓕᖅᓱᕆᐊᓕᓐᓄᑦ. ᓇᓗᓇᐃᖅᓯᓯᒪᒍᑕᐅᓂᐊᖅᑐᖅ 

ᓄᓇᕗᑦ ᐃᓄᐃᑦ ᐊᑐᐃᓐᓇᖃᐃᓐᓇᕐᓂᐊᕐᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ 

ᐊᕝᕕᐊᕈᑎᖃᙱᓪᓗᑎᒃ, ᐃᑲᔪᖅᑕᐅᒋᐊᖃᕐᓂᖏᓐᓄᓪᓗ ᑐᕌᒐᖃᖅᑐᓂᒃ.  

 

ᐊᑎᓕᐅᖅᑕᐅᓂᖓ ᐊᖏᕈᑎᐅᑉ ᓇᓗᓇᐃᖅᓯᓯᒪᒍᑕᐅᓂᐊᖅᑐᖅ ᑮᓇᐅᔭᖃᖅᑎᑦᑎᒍᓐᓇᓂᑦᑎᓐᓂ 

ᓇᓪᓕᐅᒃᑯᒫᖃᙱᑦᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᑎᒍᑦ ᑭᓯᐊᓂᑦᑕᐅᖅ ᓇᓗᓇᐃᕆᐊᒃᑲᓐᓂᕈᑕᐅᒻᒥᔪᖅ 

ᐱᒻᒪᕆᐅᓂᖓᓂᒃ ᑐᙵᕕᓕᐅᕆᐊᖃᕐᓂᕐᒧᑦ ᑲᑐᔾᔨᖃᑎᒌᓐᓂᕐᒥᒃ ᑲᑐᔾᔨᓗᑕ ᑐᕌᒐᖅᑎᒍᑦ. ᖁᔭᓐᓇᒦᕈᒪᔭᕋ 

ᒪ’ᓈᖅᖢᒍᓗ ᒥᓂᔅᑕ ᕼᐊᐃᑐ ᐊᒻᒪᓗ ᐃᖅᑲᓇᐃᔭᖅᑎᖏᓪᓗ ᐊᒃᓱᕉᑎᖃᐃᓐᓇᕐᓂᖏᓐᓄᑦ ᑮᓇᐅᔭᖅᑎᒍᑦ 

ᐊᒥᒐᖅᓯᓂᕆᓚᐅᖅᑕᑎᓐᓂᒃ ᓯᕗᕐᖓᒍᑦ ᐊᖏᕈᑎᐅᓚᐅᖅᑐᒃᑯᑦ. ᖁᔭᓐᓇᒦᕈᒪᖕᒥᔭᕋ ᒪ’ᓈᖅᖢᒍᓗ ᒥᓂᔅᑕ ᕼᐋᓚᓐ 

ᐃᓕᒍᑎᖃᓚᐅᕐᖓᑦ ᐃᑲᔪᖅᓱᐃᓚᐅᕐᖓᓪᓗ ᓄᓇᕗᒻᒥ ᐱᔭᕆᐊᖃᓪᓚᕆᑦᑕᑎᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑭᒃᑯᓕᒫᓄᑦ.  

 

ᐅᑎᕆᐊᕐᓗᓂ ᐃᐳᕈ 1, 2023−ᒧᑦ, ᑖᓐᓇ ᐊᕐᕌᒎᓐᓄᒃ ᒪᕐᕉᓐᓄᒃ ᐊᖏᕈᑎᐅᑲᐃᓐᓇᖅᑐᖅ ᑲᒪᒍᑕᐅᓂᐊᖅᑐᖅ 

ᑮᓇᐅᔭᖅᑎᒍᑦ ᐊᒃᓱᕈᕐᓇᖅᑐᒃᑰᕈᑕᐅᔪᓂᒃ ᐊᐅᓚᑕᐅᔪᓂᒃ ᐋᓐᓂᖃᕐᓇᙱᑦᑐᓕᕆᔨᒃᑯᓐᓂ. ᑭᓯᐊᓂᑦᑕᐅᖅ, 

ᐊᖅᑯᑎᓕᐅᕈᑕᐅᒻᒥᔪᖅ ᑕᒪᒃᑮᓐᓄᑦ ᑎᒥᐅᔫᓐᓄᒃ ᑲᑐᔾᔨᖃᑎᖃᐃᓐᓇᓂᕐᒧᑦ ᐃᓄᓐᓂᒃ ᓄᓇᕗᒻᒥ ᐊᖏᕈᑎᒃᑯᑦ 

ᐊᖑᒻᒪᑎᒍᑕᐃᓂᐊᖅᑐᒥᒃ ᐊᑯᓂᐅᔪᖅ ᐱᔭᕆᐊᖃᕐᓂᐊᖅᑕᖏᓐᓄᑦ ᓄᓇᕗᑦ ᐃᓄᐃᑦ. ᐊᖏᕈᑎ ᓇᓗᓇᐃᕈᑕᐅᔪᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐱᓕᖅᑕᐃᓕᓪᓗᑎᒃ ᐊᔅᓱᕉᑎᖃᖃᑦᑕᕐᓂᖏᓐᓄᑦ ᐱᕚᓪᓕᖅᑎᑦᓯᒋᐊᕐᓂᕐᒧᑦ 

ᐋᓐᓂᖃᕐᓇᙱᑦᑐᓕᕿᓂᕐᒧᑦ ᐱᔨᔅᓯᕋᐅᑎᓂᒃ ᓄᓇᕗᓕᒫᒥ, ᓇᓗᓇᐃᖅᓯᓯᒪᒍᑕᐅᓗᓂ ᖃᐅᔨᒪᓂᖅᓴᒥᒃ, 

ᖃᓄᐃᓐᓇᙱᓐᓂᖅᓴᒥᒃ ᓯᕗᓂᒃᓴᖃᑦᑎᐊᖅᑎᑦᑎᓂᕐᒧᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 423 - 6(2): ᓄᓇᕗᑦ ᓯᕗᓂᒃᓴᕗᑦ 2023-24-ᒥ ᐊᓂᒍᐃᔪᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᑐᙵᓱᒋᑦᓯ ᐅᑎᕋᔅᓯ. ᐃᓱᒪᒋᕙᒃᑲ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᐃᓚᔮᒥᖕᓄᑦ.  

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐃᓚᐅᔪᓐᓇᓚᐅᕋᒪ ᓄᓇᕗᑦ ᓯᕗᓂᒃᓴᕗᒻᒥ ᐊᓂᒍᐃᔪᓂᑦ ᐋᑐᕚᒥ 

ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ ᒪᓕᒐᓕᐅᕐᕕᖕᒥᑦ, 

ᐃᓚᐅᓪᓗᑎᒃ ᓯᕗᓕᖅᑎ ᐊᕿᐊᕈᖅ, ᒥᓂᔅᑕ ᔪᐊᓇᓯᓗ. ᐅᐱᒍᑦᑎᐊᖅᖢᑕ ᑲᔾᔮᕈᓱᒃᑐᑕᓗ, ᑕᑯᓚᐅᖅᐳᒍᑦ 30-ᓂᒃ 

ᐃᓕᓐᓂᐊᖅᑎᓂᒃ ᓄᑖᓂᒃ ᐃᓕᑕᕆᔭᐅᔾᔪᑎᑖᖅᑐᓂᒃ ᐃᖅᑲᐅᒪᔾᔪᑕᐅᓪᓗᑎᒃ ᐊᒃᓱᕈᖅᖢᑎᒃ ᐱᓕᕆᖃᑦᑕᕐᓂᖏᓐᓄᑦ 

ᐊᒻᒪ ᐊᓂᒍᖅᑎᓯᒪᔭᖏᖕᓄᑦ.  

 

ᓄᓇᕗᑦ ᓯᕗᓂᒃᓴᕗᑦ ᐊᔾᔨᐅᙱᑦᑑᓪᓗᓂ ᐱᓕᕆᐊᖑᕙᒃᐳᖅ ᒪᓂᒪᑎᑦᑎᓪᓗᓂ ᐃᓄᖕᓂᒃ ᒪᒃᑯᒃᑐᓂᒃ 

ᐃᓕᓐᓂᐊᕐᕕᖕᓂ ᐃᓕᓐᓂᐊᓪᓚᓚᐅᕐᓗᓂ ᐃᓕᓐᓂᐊᑲᓐᓂᕐᓂᕐᒥᒃ ᐃᓕᖅᑯᓯᑕᖃᕐᓄᓪᓗ ᐱᓕᕆᖃᑦᑕᖅᓯᒪᓂᑰᓂᕐᒥᒃ. 

ᑲᔪᓯᑎᑦᑎᕗᖅ ᐱᐅᔪᒥᒃ ᐱᓕᕆᖃᑎᒌᖕᓂᕐᒧᓪᓗ ᐃᖅᑲᓇᐃᔭᕐᕕᒋᔭᐅᔪᒥᒃ, ᑕᒪᒃᑯᐊ ᐃᓄᐃᑦ ᒪᒃᑯᒃᑐᑦ 

ᐋᖅᑭᒃᓱᐃᕙᓪᓕᐊᔪᓐᓇᖅᖢᑎᒃ ᐊᔪᕈᓐᓃᖅᓯᒪᔭᒥᓂᒃ, ᐊᖏᓪᓕᒋᐊᖅᑎᑎᓪᓗᑎᑦ ᖃᐅᔨᒪᓂᕆᔭᒥᓂᒃ, 

ᐋᖅᑭᒃᓯᒪᓕᖅᑎᑦᑎᓗᑎᓪᓗ ᓴᙱᔪᒥᒃ ᐃᓕᓐᓂᐊᓂᕐᒧᑦ ᑐᙵᕕᒋᔭᐅᓂᐊᖅᑐᒥᒃ, ᐱᕙᒌᔭᖅᑎᖦᖢᒋᑦ ᑭᖑᓪᓕᕐᒥ 

ᐱᓕᕆᓂᕆᔭᐅᔪᒧᑦ ᐃᓅᓯᕐᒥᓂ ᓇᒧᙵᐅᕙᓪᓕᐊᓂᕆᔭᒥᓂᒃ.  

 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓚᒋᔭᐅᓪᓗᖓ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᖅᓯᒪᔪᖅ ᑕᕝᕙᓂ ᒪᓕᒐᓕᐅᕐᕕᒻᒥ, ᐅᖃᕈᓐᓇᖅᑐᖓ 

ᐃᓕᓐᓂᐊᕐᓂᖏᑦ ᐃᑲᔪᕐᓂᖃᒻᒪᕆᓚᐅᕐᒪᑕ ᐃᓕᓐᓂᐊᓂᒃᑯᑦ ᐃᖅᑲᓇᐃᔮᒃᑯᓪᓗ. ᐃᓚᖏᑦ ᑕᒪᑐᒪᓂ ᐊᕐᕌᒍᒥ 

ᐊᓂᒍᐃᔪᑦ ᐅᕙᓐᓄᑦ ᐅᖃᓚᐅᖅᐳᑦ ᐃᖅᑲᓇᐃᔭᖃᑕᐅᔪᒪᓂᕋᖅᖢᑎᒃ ᕿᓚᒥᐊᓗᒃ, ᐊᓯᖏᑦ ᐸᕐᓇᒃᓯᒪᓪᓗᑎᒃ 

ᓯᓚᑦᑐᓴᕐᕕᖕᒥ ᐃᓕᓐᓂᐊᒃᑲᓐᓂᕈᒪᓪᓗᑎᑦ ᐃᓕᓴᐃᓂᕐᒥᒃ, ᓴᓇᒧᓕᕆᓂᕐᒥᒃ, ᐊᒻᒪ ᓴᓇᙳᐊᕐᓂᕐᒥᒃ.  

 

ᖃᓄᑐᐃᓐᓇᖅ ᐊᖅᑯᑎᖃᕋᓗᐊᖅᐸᑕ, ᒫᓐᓇ 30-ᓂᑦ ᓄᑖᓂᒃ ᐱᔪᓐᓇᕐᓂᖃᖅᑐᓂᒃ ᐃᓄᐃᑦ ᒪᒃᑯᒃᑐᓂᑦ 

ᐱᔪᓐᓇᕐᓂᖃᖅᑐᓂᒃ ᐃᓕᖅᑯᓯᑦᑎᓐᓂ ᖃᐅᔨᒪᓂᖃᖅᑐᓂᒃ, ᑐᓴᐅᒪᖃᑎᒌᒍᓯᖃᑦᑎᐊᕐᓗᑎᒃ, ᓄᑖᓂᒃ ᐱᕚᓪᓕᕐᓗᑎᒃ 

ᐃᓛᒃᑰᕐᓗᑎᒃ, ᐊᒻᒪ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᖅᑕᐅᔪᓐᓇᖅᑐᑦ ᐃᑲᔫᑎᒃᓴᐅᓗᑎᒃ ᐃᓚᒌᓄᑦ, ᓄᓇᖅᑲᑎᒌᓄᑦ, 

ᐊᒻᒪ ᑭᖑᕚᒃᓴᑎᓐᓄᑦ.  

 

ᐅᖃᖅᑏ, ᒐᕙᒪᕗᑦ ᐊᖏᖅᓯᒪᐃᓐᓇᖅᑐᑦ ᐃᑲᔪᖅᑐᐃᔪᒪᓪᓗᑎᒃ ᓯᕗᓂᒃᓴᑎᓐᓂ ᓯᕗᓕᖅᑎᒃᓴᓂᑦ ᑲᔪᓯᔪᒃᑯᑦ 

ᑮᓇᐅᔭᓂᒃ ᐊᑐᕐᓗᑕ ᓄᓇᕗᑦ ᓯᕗᓂᒃᓴᕗᒻᒥ, ᑮᓇᐅᔭᑎᒍᑦ ᐃᑲᔪᖅᑕᐅᓂᒃᑯᑦ, ᐊᒻᒪᓗ ᐊᓯᖏᑦ ᐃᑲᔪᖅᑐᐃᓂᒃᑯᑦ 

ᐃᓕᓐᓂᐊᖅᑎᓄᑦ.  

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᐅᓕᒫᑦ ᐅᐃᒍᓱᖃᑎᒋᔪᒪᓪᓗᒋᑦ ᑕᒫᓂ ᐊᕐᕌᒍᒥ ᓄᓇᕗᑦ ᓯᕗᓂᒃᓴᕗᒻᒥ 

ᐱᔭᕇᖅᑐᑦ.  

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᐊᑎᖁᑎᓐᓂ ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 424 - 6(2): ᒐᕙᒪᑐᖃᒃᑯᑦ ᓇᑲᑎᕆᓂᖏᑦ ᐃᖅᑲᓇᐃᔮᖃᕈᓐᓇᖅᑐᑦ 

ᓅᑕᐅᓂᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᔪᒪᕗᖓ ᐅᖃᐅᓯᖃᕈᒪᓪᓗᖓ ᐃᓄᓕᕆᔨᒃᑯᑦ ᐱᓕᕆᓂᖏᓐᓂᒃ 

ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᖁᓪᓗᒋᑦ ᐃᖅᑲᓇᐃᔮᒃᓴᒧᑦ ᐱᕙᒌᔭᖅᓯᒪᖁᓪᓗᒋᑦ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ 

ᐊᑐᕐᓗᑎᒃ ᑐᕌᕆᔭᐅᔪᓂᒃ ᐃᖅᑲᓇᐃᔭᖅᑎᒃᓴᓂᒃ ᓅᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ. ᑭᓯᐊᓂ ᑕᐃᒪᐃᒍᓐᓇᙱᑦᑐᖓ 

ᐱᔾᔪᑎᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓇᑲᑎᕆᓚᐅᕐᒪᑕ $625-ᒥᓕᐊᓐᓂᒃ ᑮᓇᐅᔭᓂᒃ ᐃᖅᑲᓇᐃᔭᖅᑏᑦ 

ᐱᔭᐅᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 2024-ᒥ.  

 

ᑕᒪᓐᓇ ᐅᒡᒍᓇᒻᒪᕆᑦᑐᖅ ᐊᒻᒪᓗ ᔭᒐᐃᓪᓗᓂ $890,000−ᓂᒃ ᑮᓇᐅᔭᓂᒃ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ, ᑕᒪᓐᓇ 

ᐅᕙᑦᑎᓐᓂᒃ ᓇᑲᑎᕆᔾᔪᑎᒋᓕᖅᑐᑎᒍ 18-ᓄᑦ ᐊᔾᔨᒌᙱᑦᑐᓄᑦ ᐃᓕᓐᓂᐊᕈᑎᓄᑦ ᐊᒻᒪᓗ ᓄᖅᑲᑎᑦᑎᓪᓗᓂ 

ᐃᓕᓐᓂᐊᕈᑎᓄᑦ ᑐᒃᓯᕋᐅᑎᓂᒃ.  

 

ᐅᖃᖅᑏ, ᑕᑯᖃᑦᑕᖅᓯᒪᕗᖓ ᐊᑑᑎᖃᖅᑐᒻᒪᕆᐅᔪᓂᒃ ᐱᓕᕆᐊᓂᒃ ᐊᑐᐃᓐᓇᐅᑎᑕᑦᑎᓐᓂ 

ᖃᐅᔾᔨᑎᑖᖅᑎᑦᑎᓂᕐᒧᑦ, ᓴᖅᑮᓂᕐᒧᑦ ᐱᕕᔅᓴᖃᖅᑎᑕᐅᔪᓂᒃ, ᐊᒻᒪ ᒪᑭᒪᒐᓱᐊᕐᓂᕐᒥᑦ.  

 

ᐱᕈᖅᐸᓪᓕᐊᑎᑦᑎᓂᕐᒥᑦ ᓄᓇᓕᒻᒥᐅᑎᒍᑦ, ᒥᑭᓪᓕᒋᐊᖅᑐᑦ ᑮᓇᐅᔭᑦ ᐊᑦᑕᓇᕈᑕᐅᕗᑦ ᐱᕙᓪᓕᐊᓂᕆᔭᑦᑎᓐᓄᑦ 

ᓯᕘᕋᓇᕈᑕᐅᓪᓗᓂᓗ ᐱᑕᖃᙱᓐᓂᐅᔪᓄᑦ ᐱᔪᓐᓇᕐᓂᕐᒧᑦ ᐃᓕᓐᓂᐊᕐᓂᕐᒧᑦ, ᐱᓕᒻᒪᒃᓴᕐᓂᕐᒧᑦ, ᐊᒻᒪ 

ᐃᖅᑲᓇᐃᔮᒃᓴᓄᑦ ᓄᓇᕗᒻᒥᐅᓄᑦ. ᓄᓇᕗᑦ ᓵᙵᑦᑎᓕᕇᖅᑐᖅ ᐊᔾᔨᐅᙱᑦᑐᓂᑦ ᓴᖅᑭᖃᑦᑕᖅᑐᓂᑦ ᓄᓇᑎᒍᑦ 

ᐅᖓᓯᑦᑐᒦᑎᑦᑎᓂᕐᒥᒃ, ᑭᒡᓕᖃᖅᑐᓂᑦ ᒪᑭᒪᔾᔪᑎᓂᑦ, ᐊᑭᑐᓂᖏᖕᓄᑦ ᐱᓕᒻᒪᒃᓴᕐᓂᕐᒧᑦ, ᐊᑭᑐᓂᖓᓄᓪᓗ 

ᐃᓅᓇᓱᐊᕐᓂᕐᒧᑦ.  

ᑲᓇᑕᐅᑉ ᒐᕙᒪᒃᑯᖏᑦ ᓄᖅᑲᖓᑎᑦᑎᖕᒪᑕ ᓄᓇᕗᒻᒥᐅᑦ ᐃᑲᔪᕈᓐᓇᕐᓂᖏᓐᓂ ᒪᑭᒪᒐᓱᐊᕐᓂᕐᒥᑦ, 

ᐃᖅᑲᓇᐃᔮᖃᙱᑦᑐᑦ, ᐃᖅᑲᓇᐃᔮᖃᙱᓗᐊᖅᑐᑦ, ᐊᔪᖅᓴᕐᓂᖅ, ᐊᒻᒪ ᐱᕙᓪᓕᐊᑎᑦᑎᓂᕗᑦ 

ᐊᔾᔨᒌᑎᑦᑎᓂᖅᓴᐅᖁᓪᓗᒋᑦ ᐊᒻᒪ ᒪᑭᒪᑦᑎᐊᓂᖅᓴᐅᖁᓪᓗᒋᑦ ᐃᓄᐃᑦ. ᓲᕐᓗ ᑭᖑᒻᒧᖔᖅ ᐊᓪᓗᖅᐳᒍᑦ.  

 

ᐅᖃᖅᑏ, ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᒥᓂᔅᑕᐃᑦ ᑐᐊᕕᕐᓇᖅᑐᒥᒃ 

ᑲᑎᒪᖃᑎᖃᕈᒪᓚᐅᖅᐳᑦ ᒪᓕᒐᓕᐅᖅᑎ ᕌᓐᑎ ᐳᐊᔅᓲᓅ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐃᖅᑲᓇᐃᔭᕐᕕᖕᒥ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᓕᓴᕆᔭᐅᓯᒪᔪᑦ ᐅᖃᐅᓯᖅᑕᑦ, ᑮᓇᐅᔭᓂᒃ ᐅᑎᖅᑎᑕᐅᖁᓪᓗᒋᑦ. ᑐᓴᕈᒥᓇᕐᓂᖅᓴᓂᑦ 

ᑐᓴᖅᑎᑦᑎᔪᒪᓛᖅᐳᖓ ᐅᑭᐊᔅᓵᖅ ᑲᑎᒪᓕᕈᑦᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. ᐊᑎᖁᑎᓐᓂ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 425 - 6(2): ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ, ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ ᓴᖅᑮᓂᖏᑦ ᓄᓇᕗᒥ ᐊᕕᑦᑐᖅᓯᒪᔪᓂ ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ 

ᐱᓕᕆᔾᔪᑎᓕᕆᓂᕐᒧᑦ ᑎᑎᕋᖅᓯᒪᔪᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒃᑯᑦ. ᐱᒋᐊᓚᐅᙱᓂᓐᓂ, ᓄᓕᐊᑯᓗᒐ ᐅᓪᓗᒥ ᓇᓪᓕᐅᑎᒻᒪᑦ 

ᓇᓪᓕᐅᓂᖅᓯᐅᑦᑎᐊᖁᓪᓗᒍ ᑕᕝᕙᓃᒍᓐᓇᕋᑖᙱᒻᒪᑦ.  

 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᑦᑎᐊᖅᐳᖓ ᑖᒃᑯᐊ ᑲᑐᔾᔨᖃᑎᒌᓪᓗᑎᒍᑦ ᓄᓇᕗᑦ ᑐᙵᕕᒃᑯᑦ, ᒐᕙᒪᑐᖃᒃᑯᑦ, 

ᐱᓕᕆᕕᒋᔭᕋ ᐊᒻᒪᓗ ᐊᕙᑎᓕᕆᔨᒃᑯᑦ ᑲᑎᑦᓱᑕ ᑖᒃᑯᐊ ᓄᓇᕗᑦ ᐊᕕᒃᑐᖅᓯᒪᔭᖓᑦᑎᒍᑦ ᐆᒻᒪᖅᑯᑎᓕᕆᓂᕐᒧᑦ 

ᐅᕝᕙᓘᓐᓃᑦ ᐃᑲᔫᑎᒃᑲᐅᒍᓐᓇᖅᑐᓄᑦ ᐅᔭᕋᓐᓂᐊᕐᓂᕈᔪᓐᓄᓪᓗ ᑕᒪᒃᑯᓂᖓ ᕿᒥᕐᕈᖃᑎᒌᓂᐊᓕᕋᑦᑕ ᑕᕝᕙᓂ 

ᑖᒃᑯᓂᖓ ᓄᓇᕗᑦ ᒐᕙᒪᒃᑯᓐᓂ ᑭᒡᒐᖅᑐᐃᓗᖓ.  

 

(ᑐᓵᔨᑎᒎᓕᖅᑐᖅ) ᐊᕕᒃᑐᖅᓯᒪᔪᓂᑦ ᑎᑎᕋᖅᓯᒪᔪᑦ ᑲᓇᑕᓕᒫᒥ ᐱᓕᕆᐊᖑᕗᑦ ᑐᕌᒐᖃᖅᖢᑎᒃ 

ᓯᕗᒻᒧᐊᒃᑎᑦᑎᔪᒪᓪᓗᑎᒃ ᑮᓇᐅᔭᓕᐅᕈᑎᓄᑦ ᓯᕗᓪᓕᐅᔾᔭᐅᔪᒪᔪᓂᒃ ᐆᒻᒪᖅᑯᑎᓕᕆᔪᓂᒃ ᐊᒻᒪ ᓄᓇᒦᖔᖅᑐᓂᒃ 

ᐱᓕᕆᕝᕕᖕᓂ ᑕᒪᐃᓐᓂᒃ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᒻᒪ ᓄᓇᕗᒻᒥ ᐊᕕᒃᑐᖅᓯᒪᔪᓂᒃ.  

 

ᐊᕕᒃᑐᖅᓯᒪᔪᓂ ᑎᑎᕋᖅᓯᒪᔪᑦ, ᐱᒋᐊᖅᑎᑕᐅᔪᑦ ᓄᓇᒦᖔᖅᓯᒪᔪᓕᕆᔨᒃᑯᑦ ᑲᓇᑕᒥ, ᖃᔅᓯᑲᓪᓚᖕᓂᑦ ᑲᓇᑕᒥ 

ᐱᓕᕆᕝᕕᖕᓂ ᑮᓇᐅᔭᓕᐅᕋᓱᐊᖃᑕᐅᕗᑦ ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᓲᕐᓗ: ᑲᓇᑕᒥ ᒪᑭᒃᒪᔾᔪᑎᓄᑦ 

ᑮᓇᐅᔭᖃᕐᕕᒃ, ᐱᕐᔪᐊᖑᓪᓗᑎᒃ ᐅᔭᕋᖕᓂᐊᒐᒃᓴᑦ ᐊᐅᓚᔪᓐᓇᐅᑎᓄᑦ ᑮᓇᐅᔭᑦ, ᓄᓇᒦᖔᖅᑐᑦ ᐊᒻᒪ ᐅᐊᔭᓅᖅᑐᑦ 

ᐊᖅᑯᑎᓄᑦ ᐱᓕᕆᐊᑦ, ᐊᒻᒪ ᖃᓄᖅᑑᕈᑎᓄᑦ ᐱᐅᓯᒋᐊᕈᑎᓄᑦ ᑮᓇᐅᔭᑦ 0-ᒥ ᐱᒋᐊᖅᑎᑦᑎᓯᒪᔪᑦ. ᑕᖅᑭᓂᒃ 

ᐊᒡᒋᖅᑐᓂᒃ, ᐱᓕᕆᖃᑎᒌᑦ ᐱᓕᕆᖃᑎᒌᖕᓂᐊᖅᑐᑦ ᓇᓗᓇᐃᖅᓯᓇᓱᒡᓗᑎᒃ ᓯᕗᒻᒧᐊᒃᑎᑎᓗᑎᓪᓗ. 

ᑲᑐᔾᔨᖃᑎᒌᓪᓗᑎ ᑮᓇᐅᔭᓕᐅᕋᓱᖕᓂᕐᒧᑦ ᓯᕗᓪᓕᐅᔭᐅᔪᒪᔪᓂᒃ ᐱᕕᒃᓴᖃᖅᑎᑦᑎᓗᑎᓪᓗ ᒪᓕᑦᑎᐊᕐᓂᖅᓴᐅᓕᕐᓗᑎ 

ᐊᐅᓚᑦᑎᔾᔪᑎᑦᑎᓐᓂ ᐊᒻᒪ ᐱᔪᓐᓇᐅᑎᑖᖅᑎᑦᑎᔾᔪᓯᑦᑎᓐᓂ.  

 

ᑕᕝᕘᓇ ᑲᑎᒪᓂᒃᑯᑦ, ᑕᒪᒃᑮᑦ ᑭᒃᑯᑐᐃᓐᓇᕐᓄᑦ ᑮᓇᐅᔭᐅᔪᑦ ᐊᒻᒪᓗ ᓇᒻᒥᓂᖅ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑑᒃ 

ᐃᑲᔪᖅᑐᐃᓗᑎᒃ ᐱᕙᓪᓕᐊᔪᓕᕆᓂᕐᒥᒃ, ᐃᖅᑲᓇᐃᔮᓂᒃ ᓴᖅᑮᓂᕐᒧᑦ, ᐊᒻᒪᓗ ᓯᓚᐅᑉ ᖃᓄᐃᓐᓂᖓᓄᑦ ᓄᓇᕗᒻᒥ. 

ᐱᓇᓱᐊᕐᓂᒃᑯᑦ ᐱᕕᒃᓴᐅᔪᓂᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑎᒍᑦ, ᐅᒃᐱᕈᓱᒃᐳᖓ ᑕᒪᓐᓇ ᐱᓕᕆᖃᑎᒌᖕᓂᖅ 

ᐱᕕᖃᕈᑕᐅᖕᒪᑦ ᓯᕗᒧᐊᑦᑎᑦᑎᓂᕐᒥᒃ ᑐᑭᖃᑦᑎᐊᖅᑐᒥᒃ ᐃᓅᖃᑎᒌᓄᑦ−ᒪᑭᑕᒐᓱᐊᕐᓂᕐᒧᓪᓗ ᐱᕙᓪᓕᐊᓂᐅᔪᒥᒃ 

ᑕᑯᒃᓴᐅᑎᑦᑎᔪᒥᒃ ᓄᓇᕗᒻᒥᐅᑦ ᑐᕌᒐᕆᔭᖏᓐᓂᒃ ᐊᒻᒪᓗ ᐱᔪᒪᔭᖏᓐᓂᒃ.  

 

ᐅᖃᖅᑎᑦᑎᔩ, ᓄᓇᕗᑦ ᐃᑲᔫᑎᖃᕐᔪᐊᖅᐳᖅ ᑲᒪᒋᔭᖃᑦᑎᐊᓂᒃᑯᑦ ᓄᓇᒦᖔᖅᑐᓂᒃ ᐱᕙᓪᓕᐊᑎᑦᑎᓂᒃᑯᑦ ᐊᒻᒪ 

ᓄᑖᓂᒃ ᐆᒻᒪᖅᑯᑎᓄᑦ ᐱᓕᕆᐊᒃᓴᓂᒃ, ᓂᕆᐅᑉᐳᖓᓗ ᑕᑯᒃᑲᓐᓂᕐᓂᐊᕐᓂᓐᓂ ᐃᑲᔫᑎᒃᓴᒃᑲᓂᕐᓂᑦ ᓄᓇᓕᑦᑎᓐᓄᑦ 

ᐊᒻᒪ ᐊᔪᕐᓇᙱᑦᑐᐃᓐᓇᕆᐊᓕᓕᒫᓄᑦ ᑖᓐᓇ ᑲᑐᔾᔨᖃᑎᒌᖕᓂ ᓴᖅᑭᓂᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᔾᔪᐃᒍᒪᑐᐃᓐᓇᖅᑐᖓ ᑲᑎᒪᔨᓂᑦ ᐅᓪᓗᒥ ᐱᔨᑲᑖᖃᕋᑦᑕ 

ᐊᑕᐅᓯᑐᐊᕐᒥᒃ ᖃᐅᔨᒪᓂᐊᖅᑯᓯ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓴᒻᒧᖅᑐᖅ.  

 

 

 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

(ᓴᒻᒧᖅᑐᖅ)  

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᔭᓕᔪᒪᓪᓗᖓ ᓄᓇᕗᒻᒥ ᓯᕗᓕᖅᑎᖓᓂᒃ ᐊᒻᒪ 

ᒥᓂᔅᑕᐅᖃᑎᒌᓄᑦ ᑲᖏᖅᖠᓂᕐᒧᐊᕈᓐᓇᓚᐅᕐᒪᑕ ᒥᓂᔅᑕᓂᒃ ᑲᑎᒪᑎᑦᑎᔭᖅᑐᖅᖢᑎᑦ ᒪᐃ 12-ᒥ 14-ᒧᑦ, 2024. 

 

ᐅᖃᖅᑏ, ᐊᑕᐅᓯᐊᖅ ᑲᖏᖅᖠᓂᕐᒥᐅᑦ ᐃᓱᒪᒋᔭᐅᓚᐅᖅᓯᒪᒻᒪᑕ ᑐᑦᑕᕐᕕᐅᑐᐃᓐᓇᕆᐊᖃᕆᐊᖓ ᓄᓇᕗᒻᒥ. 

ᑐᖅᑲᖅᑕᕐᕕᐅᓪᓗᐊᑕᖅᖢᓂ ᓄᓇᕗᒻᒧᑦ, ᐅᐸᒐᕐᓂᖅᖢᓂ ᐅᐊᖕᓇᒥᑦ, ᓂᒋᐊᓂᑦ, ᑲᓇᖕᓇᖓᓂᑦ ᐱᖓᖕᓇᖓᓂᓪᓗ, 

ᐃᓂᑦᑎᐊᕙᐅᕗᖅ ᑲᑎᕝᕕᐅᓂᐊᕐᓗᓂ ᐱᒻᒪᕆᐅᔪᓂᑦ ᓲᕐᓗ ᑖᔅᓱᑐᓇᖅ. 

 

ᐅᖃᖅᑏ, ᓄᓇᕗᒻᒥ ᒥᓂᔅᑕᐃᑦ ᐳᓚᕋᓚᐅᕐᒪᑕ ᓄᓇᓕᓐᓄᑦ ᑕᐃᔅᓱᒪᓂ ᐊᓄᕋᓕᐅᑎᑎᓪᓗᒋᑦ ᐊᒻᒪᓗ 

ᑕᑯᔪᓐᓇᖅᓯᓚᐅᕐᒪᑕ ᐊᖏᔪᐊᓗᒻᒥᒃ, ᐊᖏᔪᐊᓗᒻᒥᒃ, ᐊᖏᔪᒻᒪᕆᒻᒥᒃ ᑕᓯᕐᒥᒃ ᐱᔭᐅᒍᓐᓇᖅᑐᒥᒃ ᑕᒫᓂ. 

 

ᐅᖃᖅᑎᑦᑎᔩ, ᖁᕕᐊᓱᓚᐅᖅᐳᖓ ᒥᓂᔅᑕᓂᒃ ᐃᓚᐅᔪᓐᓇᓚᐅᕋᒪ ᐳᓛᕆᐊᖅᑎᓪᓗᒋᑦ ᓄᑖᒥᒃ ᐊᑯᓂᐅᔪᒃᑯᑦ 

ᐸᖅᑭᕕᐅᔪᒧᑦ ᐱᐊᓂᒃᑕᐅᕙᓪᓕᐊᓕᖅᑐᒥᒃ. ᓂᕆᐅᓇᖅᐳᖅ, ᒪᑐᖏᑦ ᒪᑐᐃᖓᓛᓕᕐᒥᒻᒪᑕ ᑭᕙᓪᓕᕐᒥᐅᓄᑦ, ᐃᒻᒪᖄ 

ᐊᐅᔭᐅᓂᐊᖅᑐᖅ ᐅᕝᕙᓘᓐᓃᑦ ᐅᑭᐊᔅᓵᖅ, ᐊᒻᒪ ᐃᓚᖏᑦ ᐃᓐᓇᑐᖃᕗᑦ ᐊᖏᕐᕋᕈᓐᓇᖅᓯᖁᓪᓗᒋᑦ 

ᐃᓐᓇᑐᖃᒃᑯᕕᒻᒥ ᐋᑐᕚᒥ.  

 

ᓂᕆᐅᑦᑎᐊᖅᑐᖓ ᐳᓛᕆᐊᒃᑲᓐᓂᓛᕆᐊᒥᒃ ᓄᓇᕗᑦ ᓯᕗᓕᖅᑎᖓᓂᒃ, ᓄᓇᕗᒻᒥ ᒥᓂᔅᑕᖏᓐᓂᒃ 

ᐃᖅᑲᓇᐃᔭᖅᑎᖏᓐᓂᓪᓗ ᖁᔭᓕᑦᓯᐊᕐᓂᐊᕐᒪᑕ ᑲᖏᖅᖠᓂᕐᒥᐅᑦ ᑭᓱᑕᖃᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑭᒡᒐᑐᖅᑕᒃᑲ ᐊᒻᒪ ᓄᓇᕗᒻᒥᐅᑦ. 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᔪᖓ ᖁᕕᐊᓱᖃᑎᒋᔪᒪᓪᓗᒍᓗ ᑖᓐᓇ ᐅᑭᐅᖅ ᒪᐃᔭᒋᓚᐅᖅᑕᕗᑦ 

ᓄᖅᑲᓚᐅᖅᑎᓪᓗᒍ, ᓴᓪᓕᕐᒥᐅᑦ ᒪᐃᔭᑖᓚᐅᕐᒪᑕ ᐊᓯᐊᓂᒃ ᓂᕈᐊᕐᓂᒃᑯᑦ ᐅᐱᕐᖓᔅᓵᖑᓚᐅᖅᑐᖅ ᓂᕈᐊᓚᐅᕐᒪᑕ. 

ᑖᓐᓇ ᑕᕝᕗᖓᓗ ᐃᒡᓗᒧᑦ ᐋᓪᓚᐅᖏᑦᑎᐊᖅᑐᓂ ᓂᕈᐊᖅᑕᐅᔪᖅ. ᖁᕕᐊᓱᖃᑎᒋᔪᒪᑦᓯᐊᖅᖢᒍ ᐊᒻᒪ 

ᑐᙵᓱᑦᑎᑦᑐᒪᓪᓗᒍ ᐱᓕᕆᖃᑎᒋᑦᑎᐊᕈᒪᓂᐊᕐᒥᒐᒃᑯ, ᐸᑎᖅ ᓇᑦᓯᖅ. ᖁᕕᐊᓱᖃᑎᒋᔭᐅᖁᕙᕋ ᑕᕝᕙᓂ ᐃᒡᓗᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃ−ᒪᓂᕋᔭᒻᒧ, ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓈᓚᒋᐊᖅᑐᖅᓯᒪᔪᑦ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᓄᓇᕗᒻᒥᐅᑦ ᑕᑯᕋᓐᓈᖅᑐᐃᑦ ᑕᓚᕖᓴᒃᑯᑦ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᐅᖃᐅᓯᖃᕈᒪᓪᓗᖓ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ ᓄᓇᓕᐸᐅᔭᑦᑎᓐᓂ.  

 

ᐅᖃᖅᑏ, ᖃᐅᔨᒪᒐᕕᑦ ᑕᒪᓐᓇ ᓯᕗᓪᓕᐅᑎᓯᒪᓪᓚᕆᒃᑲᒃᑯ ᒪᓕᒐᓕᐅᖅᑎᐅᑎᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ 

ᑕᒪᒃᑮᓐᓂᒃ ᒫᓐᓇᐅᔪᖅ ᐊᒻᒪᓗ ᒪᓕᒐᓕᐅᖅᑎᐅᖃᑦᑕᓚᐅᖅᑐᓂᒃ. 

 

ᐅᖃᖅᑏ, ᑐᐊᕕᕐᓇᖅᑐᒥᒃ ᐱᑕᖃᕆᐊᖃᕐᒪᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ ᑕᕝᕙᓂ ᓄᓇᓕᓐᓂ. 

 

ᑐᓴᒐᒃᓴᑦ ᓴᖅᑭᑕᐅᔪᑦ ᐸᓖᓯᒃᑯᓐᓄᑦ ᓇᓗᓇᐃᖅᓯᓯᒪᕗᑦ 12,000 ᐅᖓᑖᓂ ᐅᖄᓚᕕᐅᖃᑦᑕᓚᐅᕐᓂᖏᖕᓂᒃ 

ᐱᔨᑦᑎᕋᖁᔨᔪᓂᒃ ᓄᓇᓕᐸᐅᔭᕐᒥ 2023 ᐅᓪᓗᖅᓯᐅᑎᓕᕆᓐᓇᒥ ᐊᕐᕌᒍᒥ. 1,000-ᐅᓗᐊᖃᑦᑕᖅᓯᒪᔪᐃᑦ 

ᐅᖄᓚᔪᐃᑦ ᑕᖅᑭᑕᒫᑦ. 

 

ᐅᖃᖅᑏ, ᐃᓚᖏᓪᓗᑕᐅᖅ ᓈᓴᐅᑏᑦ ᑲᒪᓇᒻᒪᕆᒻᒥᔪᑦ ᖁᐊᖅᓵᓇᓪᓚᕆᑦᑐᑦ, 7,000 ᐅᖄᓚᔪᒥᓃᑦ ᐃᒥᐊᓗᓐᓂ 

ᐱᔾᔪᑎᖃᖅᑐᑎᒃ, 1,000 ᐋᓐᓂᖅᑕᒥᓂᕐᓂᒃ ᐱᔾᔪᑎᖃᖅᑐᑎᒃ. ᐊᒻᒪ 12-ᒐᓚᒻᒪᕆᐊᓗᓐᓂᒃ 

ᖁᓄᔪᕐᓂᐊᖅᑕᒥᓂᐅᔪᓂᒃ ᐅᑭᐅᓕᓐᓂᒃ ᐊᕐᕌᒍᖓᑕ ᐊᑖᓂ 16.  

 

ᑕᐃᒫᒃ ᐅᖃᖅᑐᐊᓗᑐᐃᓐᓇᐅᒍᓐᓇᕋᓗᐊᖅᑐᖓ ᑭᓯᐊᓂ ᓇᓗᓇᙱᓪᓚᕆᓕᕐᖓᑦ ᐊᑯᓂᑲᓪᓚᒃ ᐅᕙᓂᒥᐅᑕᐅᔪᓄᑦ 

ᑐᐊᕕᕐᓇᓪᓚᕆᑦᑐᓂ ᑕᑯᔅᓴᐅᓕᕐᖓᑦ ᖃᐅᔨᒪᔪᐃᓐᓇᐅᓕᕋᑦᑕ ᐋᓐᓂᖅᑕᐅᓯᒪᔪᒥᒃ ᐊᒻᒪᓗᑦᑕᐅᖅ ᐃᓚᒃᑲ 

ᑕᐃᒪᐃᖃᑕᐅᑐᐃᓐᓇᕆᓪᓗᑎᑦ. ᓇᔭᑯᓗᒐ ᐊᓯᐅᔨᓚᐅᖅᓯᒪᔭᕋ ᐊᒻᒪ ᐸᓂᖏᓪᓗ ᒪᕐᕉᒃ ᐊᓕᒃᔅ ᐊᓕᔭᒃᑯᒃ. 

ᐋᓐᓂᖅᑕᐅᓪᓗᑎᒃ ᐃᓅᒍᓐᓃᓚᐅᖅᓯᒪᒻᒪᑎᒃ.  

 

ᒫᓐᓇ ᖃᐅᔨᒃᑲᕈᒪᒋᔅᓯ ᒪᓕᒐᓕᐅᖅᑎᐅᖃᑎᒃᑲᓗ ᐱᖃᑕᐅᒍᓐᓇᔾᔮᓛᙱᓐᓇᒪ ᐱᓇᓱᐊᕈᓯᐅᓛᖅᑐᒥ ᑲᑎᒪᓕᖅᑲᑕ 

ᐃᓚᒃᑲ ᐃᓚᒋᓛᕋᒃᑭᑦ ᐃᓚᒋᔭᖅᑐᓛᕋᒃᑭᑦ ᒥᑦᑎᒪᑕᓕᒻᒥ ᒪᒥᓴᕋᓱᒋᐊᖅᑐᓛᕋᑦᑕ ᐊᓯᐅᔨᓯᒪᔭᑦᑕ ᐱᔾᔪᑎᒋᓪᓗᒋᑦ. 

ᐊᒻᒪᓗ ᖁᔭᓕᒍᒪᔭᒃᑲ ᑕᐃᒃᑯᐊ ᐋᓐᓂᖅᑕᐅᓯᒪᔪᓄᑦ ᐱᔨᑦᑎᕋᖅᑏᑦ ᑲᑎᒍᓐᓇᑎᑦᑎᓯᒪᒻᒪᑕ ᖁᔭᓕᔭᒃᑲ.  

 

ᑕᐃᒫᖏᓛᒃ ᓯᓚ ᐅᖅᑰᓯᕙᓪᓕᐊᔪᑯᓘᓕᖅᑎᓪᓗᒍ ᑕᐃᒪᐃᒃᑲᓗᐊᖅᑎᓪᓗᒍ ᓯᓚᒥ ᐋᖏᔮᖅᑐᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᓲᖑᔫᔮᕐᒥᒻᒪᑕ ᐅᖅᑰᓯᔫᒥᒐᐃᒻᒪᑦ. ᒐᕙᒪᒃᑯᑦ ᐱᓕᕆᒋᐊᖁᓪᓚᕆᓕᖅᑲᒃᑲ 

ᐅᐊᑦᑎᖃᕐᔫᒥᖁᓪᓗᒋᑦ ᐃᒥᐊᓗᕝᕕᐅᓗᐊᙳᐊᖃᑦᑕᖅᑐᐃᑦ ᐱᓗᐊᖅᑐᒥᒃ ᓴᓂᐊᓂ ᕕᐊᑖᕐᕕᐅᑉ ᕙᐃᓂᑖᕐᕕᐅᓪᓗ 

ᓂᐅᕕᕐᕕᖓᑕ.  

 

ᒫᓐᓇ ᐱᐅᔪᒥᒃ ᐅᖃᕐᓗᖓ ᐱᔭᕇᕈᒪᒐᒪ, ᐃᖃᓗᐃᑦ, ᒪᓕᒐᓕᐅᖅᑏᑦ ᖃᐅᔨᒪᔪᔅᓴᐅᒻᒪᑕ ᐃᖃᓗᐃᑦ ᓄᓇᓕᐸᐅᔭᖓ 

ᓄᑖᕐᓂᒃ ᑲᑎᒪᔨᕋᓛᖃᕐᖓᑕ ᐊᑦᑕᓇᖅᑐᓕᕆᔨᓂᑦ ᑲᑎᒪᑎᑦᑎᔪᒻᒪᑕᓗ ᑖᒃᑯᐊ ᓄᓇᓕᓐᓂ ᐸᕐᓇᐅᑎᓕᐅᖅᑐᑎᒃ 

ᐊᑦᑕᓇᖅᑐᓕᕆᔾᔪᑎᔅᓴᓂᒃ. ᐊᒻᒪ ᐃᑲᔪᖅᓯᓪᓚᕆᒃᑲᒃᑭᑦ ᑖᒃᑯᐊ ᐱᓕᕆᓂᕆᔭᖏᑦ ᐊᑦᑕᓇᖅᑐᓕᕆᔨᒃᑯᑦ ᑲᑎᒪᔨᕋᓛᑦ 

ᐊᒻᒪᑦᑕᐅᖅ ᖁᕕᐊᒋᔭᒃᑲ ᒐᕙᒪᒃᑯᑦ ᓄᓇᕗᑦ ᐸᓖᓯᒃᑯᓪᓗ ᐱᖃᑕᐅᓂᐅᓴᒻᒪᑎᒃ. ᐊᐱᖅᓱᕐᓂᐊᕐᒥᔪᖓ ᑕᒪᑐᒪᑉ 

ᒥᔅᓵᓄᑦ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ. ᖃᒪᓂ’ᑐᐊᑉ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 563 - 6(2): ᖁᔭᓕᓂᖅ ᐸᓂᒥᓄᑦ ᐊᑎᒋᓕᐅᓚᐅᕐᓂᖓᓄᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᒫᓐᓇ ᐃᓕᓴᖅᓯᑲᐃᓐᓇᕈᒪᒐᒪ ᐸᓂᒐ 

ᐊᖏᔪᑦᑎᖅᐹᖁᑎᒐ ᓕᐊᑎ. ᐊᑎᒋᒥᒃ ᐊᑐᖅᑐᑯᓘᓕᕇᕐᒥᒐᒪ ᓄᑖᒥᒃ ᓴᓇᕋᑖᑦᑎᐊᓚᐅᖅᑕᖓ ᒫᓐᓇ 

ᒫᓐᓇᕋᑖᖑᓚᐅᖅᑐᖅ. ᒪᕐᕈᓕᐊᒥᓂᐅᖃᑎᖃᕐᖓᓄᓇ ᐅᖃᑐᐃᓐᓇᖅᑐᖓ. ᓕᓖ ᖁᔭᓐᓇᒦᕕᔾᔪᐊᕌᓗᒃ ᓇᑯᕐᒥᒃ, ᒪ’ᓇ. 

ᑖᓐᓇ ᐊᑐᖃᑦᑕᕐᓂᐊᓕᕐᒥᒐᒃᑯ ᐅᐱᒋᓗᒍ ᑲᑎᒪᔪᓃᓕᕋᐃᒍᒪ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᑕᐃᒪ ᒥᔅ ᖁᐊᓴ. 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 564 - 6(2): ᖃᓄᐃᓕᖓᓂᖓ ᐃᒡᓗᓕᐅᑉ ᐊᑦᑕᒍᑦᑖᓗᒃ ᓱᕈᓯᓛᓄᑦ 

ᐃᓕᓐᓂᐊᕐᕕᒃ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑦ ᐃᒡᓗᓕᒻᒥᐅᓪᓗ ᐊᒻᒪ ᐅᑯᐊᖅᐳᑦ ᔨᐊᓂᐳ ᒪᒌ 

ᖃᐅᓐᓇᖅ, ᐃᓅᓕᕐᕕᒃᓯᐅᑦᑎᐊᖁᕙᕋ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᕆᒍᒪᓪᓗᒍ ᓴᓇᔭᐅᒋᐊᕆᐊᖃᓕᕐᓂᕆᔭᖓ ᐃᓪᓗᓕᐅᑉ 

ᐊᑕᒍᑦᑖᓘᑉ ᒥᑭᔫᑕᐅᓂᖅᐹᓄᑦ ᐃᓕᓐᓂᐊᕐᕕᒃ. ᑕᐃᒃᑯᐊ, ᐅᖃᖅᑏ, ᕿᒥᕐᕈᐊᕈᓐᓇᔪᒐᒃᑭᑦ 219-ᓂᒃ ᒪᑉᐱᒐᓖᑦ 

ᐋᑭᐅᑎᐊᒃ ᓴᓇᔪᓕᕆᔨᒃᑯᓐᓄᑦ ᑲᑎᑎᖅᑕᐅᓯᒪᔪᑦ ᐅᓂᒃᑳᓕᐊᒥᓃᑦ ᔪᓚᐃ 2023-ᖑᑎᓪᓗᒍ 

ᖃᐅᔨᓴᕐᓂᕆᓚᐅᖅᑕᖓᓂᒃ ᐃᓕᓴᕕᐅᑉ ᐃᓪᓗᖓᑕ ᖃᓄᐃᓐᓂᕆᓕᖅᑕᖓᓂᒃ. ᐃᓱᒫᓗᓇᓪᓚᕆᑦᑐᖅ ᐊᒥᓱᐊᓗᐃᑦ 

ᐊᑐᓕᖁᔭᓕᐊᖑᓯᒪᔪᐃᑦ ᐅᓂᒃᑳᓕᐊᒥᓂᕐᓂᒃ ᑐᐊᕕᕐᓇᕐᓂᕋᖅᑕᐅᒻᒪᑕ. ᑕᕝᕙ ᓇᓗᓇᖅᑯᖅ ᐊᑦᓱᐊᓗᒃ 

ᐊᑦᑕᓇᕈᓐᓇᕐᓂᖏᓐᓂᒃ.  

 

ᐅᖃᖅᑏ, ᐃᓕᓴᖅᓯᒐᓗᐊᖅᑐᖓ ᑖᓐᓇ ᐊᑕᒍᑦᑖᓗᒃ ᐃᓕᓴᕕᖓ ᐱᑐᖃᐅᒻᒪᑦ ᓴᓇᔭᐅᒋᐊᙵᓚᐅᖅᓯᒪᓪᓗᓂ 

1960-ᖏᑦ ᓄᖑᑉᐸᓪᓕᐊᓕᖅᑎᓪᓗᒋᑦ ᓄᑖᕈᕆᐊᖅᑕᐅᓚᐅᖅᓯᒪᔪᖅ 1986-ᒥ, 2002-ᒥ ᐊᒻᒪᓗ 2022-ᒥ. 

ᐃᓕᓴᕆᒻᒥᔭᕋᑦᑕᐅᖅ ᐃᓪᓗᐃᑦ ᒪᓕᒐᖏᑦ ᐊᓯᔾᔨᖅᓯᒪᒻᒪᑕ ᐊᕐᕌᒍᓂᒃ ᐊᓂᒍᖅᓯᒪᔪᓂᑦ ᐊᒻᒪᓗ ᐅᓪᓗᒥ ᒪᓕᒐᕐᓂᒃ 

ᒪᓕᙱᑦᑐᖅ ᐅᖃᐅᓯᕆᔭᔅᓴᐅᓕᕐᖓᑦ.  

  

ᑕᐃᔅᓱᒪᓂᓕ ᐅᐊᑦᑎᐊᕈ ᖃᓄᐃᒋᔭᐅᒐᔭᖅᐸᓚᐃᓐᓂᖏᑦᑑᒐᓗᐊᑦ ᐃᓕᓴᕕᒃ ᓴᓇᔭᐅᑎᓪᓗᒍ ᐃᓚᒋᐊᖅᑕᐅᑎᓪᓗᒍᓗ 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑏ, ᐊᒥᓱᑦ ᐃᓱᒫᓗᓇᖅᑐᐃᑦ ᓱᓕ ᐊᑐᖅᑕᐅᓂᑐᑯᐃᓐᓇᖓᒍᑦ 

ᓱᕋᑉᐸᓪᓕᐊᓯᒪᒻᒪᑕ ᐃᓪᓗ ᓇᓗᓇᙱᑦᑎᐊᓕᕐᖓᑦ ᐱᑐᖃᐅᒻᒪᑦ ᐊᒥᓱᓂᓪᓗ ᓴᓇᔭᐅᒋᐊᖅᑐᖃᕆᐊᖃᓕᖅᑐᓂ 

ᐃᓗᐊᓂ. ᐅᖃᖅᑏ, ᒫᓐᓇ ᓈᒻᒪᐸᓪᓚᐃᓕᕐᖓᑦ ᒐᕙᒪᕗᑦ ᐃᓱᒪᔅᓴᖅᓯᐅᕈᑎᖃᓕᖅᑲᑕ ᓄᑖᒥᒃ ᐃᓕᓴᕕᒻᒥ 

ᐃᓪᓗᓕᒻᒧᑦ.  

 

ᑲᔪᖏᖅᓴᖃᑦᑕᕋᑦᑎᒍᑦ ᐅᖃᖅᑏ, ᒪᒃᑯᑦᑐᖁᑎᕗᑦ ᐃᓕᓐᓂᐊᕆᐊᖁᓪᓗᑎᒍ ᑲᔪᓯᖁᓪᓗᑎᒍ ᐃᓕᓐᓂᐊᖅᑕᖏᓐᓂᒃ 

ᑕᐃᒫᒃ ᐱᒻᒪᕆᐊᓘᕗᖅ ᐊᑦᑕᓇᙱᑦᑐᒥᒃ ᐊᑲᐅᔪᒥᓪᓗ ᐃᓕᓐᓂᐊᕐᕕᖃᕈᓐᓇᖅᑲᑕ. ᓈᒻᒪᓈᓕᖅᑲᑦ ᑕᒪᓐᓇ 

ᐊᐱᖅᑯᑎᖃᕐᕕᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᖁᐊᓴ. ᑭᖑᓪᓕᐅᓕᕐᒥᔪᖅ ᑕᐃᒪ ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, 

ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 565 - 6(2): ᐊᓈᓇᖓ ᐃᓅᒍᓐᓃᕋᑖᓚᐅᕐᓂᖓ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᑕᕝᕗᖓ ᑲᑎᒻᒥᒐᑦᑕ ᑲᑎᒪᓂᐊᓕᕐᒥᒐᑦᑕ. ᐱᓗᐊᖅᑐᒥᓪᓗ ᐃᓛᒃ 

ᓇᖏᖅᓯᔾᔪᑎᖃᓗᐊᖅᑐᖓᓕ ᐊᐱᕆᔭᐅᖃᑦᑕᕐᓂᖅ ᐱᔾᔪᑎᒋᓪᓗᒍ ᑐᓴᕈᒥᓇᓗᐊᙱᑦᑐᔅᓴᐅᔫᒐᓗᐊᖅ ᑭᓯᐊᓂ 

ᓄᓇᖃᖅᓯᒪᖃᑦᑕᕐᓂᑯᖏᓐᓄᑦ ᐊᓯᖏᓐᓂᒃ ᓄᓇᓕᓐᓂ ᐊᓈᓇᒋᓚᐅᖅᑕᕋ ᕋᐃᒡᒋᓕ ᐊᕐᓇᖅᑯᖅ. ᕋᐃᒡᒋᓕ 

ᒥᓗᖅᑐᐊᕐᔪᒃ ᐊᕐᓇᖅᑯᖅ ᐃᓅᒍᓐᓃᓚᐅᕐᒪᑦ ᐃᐳᕉ 10−ᖑᑎᓪᓗᒍ ᑕᒪᓐᓇ ᑐᓴᐅᒪᔭᐅᒃᑲᓂᕐᓂᐊᕐᖓᑦ 

ᐊᐱᕆᔭᐅᖃᑦᑕᕐᓂᖅ ᖃᓄᐃᒻᒪᖔᖅ ᐱᔾᔪᑎᒋᓪᓗᒍ ᐅᖃᐅᓯᕆᖅᑳᑲᐃᓐᓇᖅᑲᕋ.  

 

ᐊᒻᒪᓗᑦᑕᐅᖅ, ᐱᓗᐊᖅᑐᒥᒃ ᐅᖃᖅᑏ, ᐆᒥᖓ ᑐᓴᖅᑎᒍᒪᓪᓗᒋᑦ ᑖᒃᑯᐊ ᑭᒡᒐᑐᖅᑕᒃᑲ ᐅᖅᑯᕐᒥᐅᑦ ᑲᖏᖅᑐᒑᐱᒻᒥ 

ᑕᑉᐹᓃᓚᐅᕋᒪ ᐊᒻᒪᓗ ᐱᕕᖃᖅᑎᑕᐅᑦᑎᐊᖅᑐᖓᓗ ᑐᙵᓱᑦᑎᑕᐅᓪᓗᖓᓗ ᐱᓕᕆᐊᔅᓴᓂᓪᓗ 

ᐊᐱᖅᑯᑕᐅᖁᔭᐅᔪᓂᒃ ᓴᖅᑭᕝᕕᐅᓪᓗᖓ ᑐᓂᔭᐅᓪᓗᖓᓘᓚᐅᕋᒪ ᑕᒪᔅᓱᒥᖓ ᐱᓇᔪᑦᑎᐊᕐᓂᐊᕐᒥᔪᖓ ᐱᔪᓐᓇᑕᒃᑯᑦ 

ᑲᒪᒋᓂᐊᕐᒥᔭᒃᑲ ᑕᐃᒃᑯᐊ ᐃᓱᒫᓗᔅᓵᕈᑕᐅᓚᐅᖅᑐᓪᓗ ᐃᑲᔪᖅᑕᐅᔾᔪᑎᒋᔪᒪᔭᖏᓪᓗ ᐱᔾᔪᑎᒋᓪᓗᒋᑦ. ᖁᔭᓐᓇᒦᖅᑲᔅᓯ 

ᑲᖏᖅᑐᒑᐱᒻᒥᐅᑦ ᓄᓇᑦᑎᓐᓂᓗ ᑕᐃᒪᓐᓇ ᐱᕕᖃᖅᑎᑕᐅᖃᑦᑕᕐᓃᑦ ᓈᓚᐅᑎᒃᑯᑦ ᑕᒪᒃᑯᐊ ᐊᑲᐅᔫᖃᑦᑕᐸᒻᒪᑕ 

ᑕᒪᓐᓇ ᓇᖏᖅᓯᔾᔪᑎᒋᑐᐃᓐᓇᕆᕙᕋ ᑲᔪᓯᖃᑕᐅᓂᐊᕐᓂᕆᓂᐊᖅᑕᕋᓗ ᑕᒪᓐᓇ ᐃᑉᐱᒋᑦᑎᐊᓂᐊᕐᒥᒐᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᖁᑦᑎᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 566 - 6(2): ᑐᓴᒐᒃᓴᖅ ᑖᒥ ᑕᑕᑦᑐᐊᐱᐅᑉ ᒥᒃᓵᓄᑦ (ᐊᕿᐊᕈᖅ. ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᐅᖃᑎᒃᑲ 

ᐃᓚᙵᒐᓚᔅᓯᒪᒻᒪᑕᐃᓛᒃ ᐃᖅᑲᐅᒪᑦᑎᐊᖅᐸᔅᓯ ᐊᒻᒪᓗ ᓇᓪᓕᒋᕙᔅᓯ ᑖᔅᓱᒪᐅᑉ ᒥᔅᓵᓄᑦ.  

 

ᑖᓐᓇ ᖃᐅᔨᒪᔭᐅᔪᑐᖃᖅ ᐊᒻᒪᓗ ᐃᓐᓇᐃᑦ ᑕᑯᒐᐃᒐᑦᑎᒍᑦ ᐅᕙᑦᑎᓐᓂᒃ ᑕᐅᑐᖃᑦᑕᕐᓂᕋᓚᐅᕐᒪᑕ 

ᐃᓐᓇᐅᖃᑎᖓᓂᒃ ᐅᖃᐅᓯᖃᕈᒪᒻᒥᒐᒪ. ᑕᑉᐹᓂ ᐃᒃᐱᐊᕐᔪᖕᒥ ᓰᕖᓰᒃᑰᒡᒍᔪᖅ ᑐᓴᖅᓴᐅᒡᒍᔪᖅ ᐃᒃᐱᐊᕐᔪᖕᒥ 

ᖃᓄᐃᓕᐅᖅᐸᓪᓕᐊᔭᖏᓐᓂᒃ ᑖᒥ ᑕᑦᑕᑐᐊᐱᒃ, ᐃᑦᑐᔅᓴᒪᔮᖑᓂᕋᖅᓱᓂᓗ ᐊᒻᒪᓗ ᓄᓇᖃᖅᑳᖅᓯᒪᔪᖅ ᑕᐃᓐᓇᑯᓗᒃ 

ᓇᒡᒐᔾᔭᐅᒥ 87-ᖑᓚᐅᕐᒪᑦ ᑕᐃᑲᓂ ᓇᒡᒐᔾᔭᐅᒥ 87-ᕌᓘᓕᕋᒥ ᑎᓴᒪᓕᑲᑕᓕᓚᐅᕐᒪᑦ ᑭᓯᐊᓂ ᑎᓴᒪᓕᖓ 

ᐱᐅᑦᑎᐊᕐᓂᕐᓇᓂ ᐱᕐᕈᓗᒃᑐᑯᓘᓚᐅᕐᒪᑦ. ᑕᐃᒪ ᑐᐊᕕᕐᓇᖅᑐᒃᑯᑦ ᑕᕝᕙᓂ ᑕᕝᕗᙵᐅᔾᔭᐅᓚᐅᖅᖢᓂ 

ᐊᑐᕚᒨᕆᐊᖃᖅᓯᒪᓪᓗᓂᓗ.  

 

ᑕᒪᒃᑯᐊ ᑐᓕᒫᕈᔪᖏᑦ ᖃᓄᖅ ᑐᓕᒪᐃᔭᖅᓱᓂᓗ ᐊᓯᖏᒍᓪᓗ ᐱᓯᒪᒻᒪᑦ ᐋᓐᓂᐊᖅᑐᕐᔪᐊᐸᓗᑯᓘᖕᒪᑦ. ᑐᔅᓯᐊᕐᓂᒃᑯᑦ 

ᐃᓚᖏᑦ ᐃᓚᒋᔭᐅᒍᓐᓇᖅᐸᑦ ᑖᓐᓇ ᐊᒃᓱᐊᓗᒃ ᖃᐅᔨᒪᔭᐅᒻᒪᑦ ᓄᓇᕗᒻᒥᐅᑕᓄᑦ ᑕᐃᒪᓐᓇᐃᑎᓪᓗᒍ 

ᐃᖅᑲᐅᒪᔭᐅᑦᑎᐊᕐᓂᐊᖅᐳᖅ ᐊᒻᒪᓗ ᑖᒃᑯᐊ ᐃᓚᑯᓗᖏᑦ ᐃᓱᒪᒋᔭᐅᑦᑎᐊᕐᓗᑎᒃ ᑕᕝᕙᓂ ᐋᓐᓂᐊᕕᒻᒦᓐᓂᖓᓂ. 

ᖃᓄᐃᒍᓐᓃᕈᒥᓇᖅᑯᔨᔫᒐᓗᐊᖅ ᒫᓐᓇᐅᔪᖅ, ᑭᓯᐊᓂ ᓇᓗᓇᖃᑦᑕᕐᒪᑦ ᑭᓯᐊᓂ ᑕᕝᕘᓇ ᑐᔅᓯᐊᕐᓂᒃᑯᑦ 

ᐃᑲᔪᖅᑐᕐᔪᐊᕌᓘᖃᑦᑕᕋᔅᓯ ᑕᐃᒪᓐᓇᐃᑎᓪᓗᒍ ᑕᕝᕘᓇ ᑐᓴᐅᒪᖃᑎᒋᔪᒪᕙᔅᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᑐᓄᓂᖅ ᒪᓕᒐᓕᐅᖅᑎᖓᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 567 - 6(2): ᒥᓂᔅᑕᐃᑦ ᑲᑎᒪᔨᖏᑦ ᑲᑎᒪᕋᑖᓚᐅᕐᓂᖏᑦ ᒥᑦᑎᒪᑕᓕᒻᒥ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ ᐅᓪᓗᒃᑰᖅᐸᒃᑲ ᐊᒻᒪ ᐃᒃᐱᒋᑦᑎᐊᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ.  

 

ᖁᔭᓐᓇᒦᕈᒪᓪᓗᖓ ᓯᕗᓕᖅᑎ ᐅᑭᐅᖅᑕᖅᑐᒥ ᒥᑦᑎᒪᑕᓕᖕᒦᓚᐅᕐᓂᖏᓐᓂᒃ ᑲᑎᒪᔭᖅᑐᖅᖢᑎᒃ. ᑕᒪᓐᓇ ᐊᒃᓱᐊᓗᒃ 

ᐋᖅᑭᑦᑎᐊᖅᓯᒪᓚᐅᕐᒪᑦ ᑲᑎᒪᓂᕆᔭᖓᑦ ᒥᑦᑎᒪᑕᓕᖕᒥ. ᒥᑦᑎᒪᑕᓕᖕᒥᐅᓪᓗ ᐊᒃᓱᐊᓗᒃ ᖁᕕᐊᓱᓚᐅᖅᖢᑎᒃ 

ᑎᑭᑕᐅᓯᒪᓂᕐᒥᓂᒃ. ᑕᒪᓐᓇᓗ ᓯᓚᓗ ᓈᒻᒪᒃᑎᐊᖅᖢᓂ ᑭᓱᑐᐃᓐᓇᐃᓪᓗ ᐋᖅᑭᒃᓱᑦᑎᐊᕐᓯᒪᓚᐅᕐᒪᑕ ᑖᓐᓇ 

ᖁᔭᓕᔾᔪᑎᒋᔪᒪᓪᓗᒍ ᓯᕗᓕᖅᑎᕗᑦ ᖁᔭᓐᓇᒦᑕᖅᐸᕋ ᒥᑦᑎᒪᑕᓕᖕᒧᐊᕈᒪᓚᐅᕐᒪᑕ.  

 

ᐊᒻᒪ ᒪᐃᔭᕗᑦ ᔮᓱᐊ ᐋᕆᐊᖅ ᖁᔭᓐᓇᒦᖅᖢᒍ ᑐᙵᓱᑦᑎᑦᑎᑎᐊᓚᐅᕐᒪᑕ. ᐱᓗᐊᖅᑐᒥᓪᓗ ᒥᑦᑎᒪᑕᓕᖕᒥᐅᑦ 

ᑐᙵᓇᕐᓂᐊᓗᖏᑦ ᖁᔭᓐᓇᒦᕈᑎᒃᑲᓐᓂᖅᐸᒃᑲ ᒥᑦᑎᒪᑕᓕᖕᒥᐅᑦ. ᑖᔅᓱᒥᖓ ᓂᓪᓕᐅᑎᖃᕈᒪᕋᑖᖅᑐᖓ ᑕᒪᓐᓇ 

ᐋᖅᑭᑦᑎᐊᖅᓯᒪᔪᕐᓛᓘᕋᑖᕐᓂᖓ, ᓯᓚᓗ ᓈᒻᒪᑦᑎᐊᕐᓂᖓ. ᑕᒪᒃᑯᐊ ᓈᒻᒪᓈᑦᑎᐊᕋᑖᕐᓂᖏᑦ ᖁᔭᓐᓇᒦᕈᑎᒋᒐᒃᑭᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᑭᖑᓪᓕᖅᐹᖅ ᐊᑎᖁᑎᓐᓂ, ᕿᑭᖅᑖᓘᑉ ᓂᒋᐊᓄᑦ, ᒥᔅᑕ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 568 - 6(2): ᐳᓚᕋᕋᑖᓚᐅᕐᓂᖓ ᑭᒻᒥᕈᒻᒧᑦ (ᔪᐊᓇᓯ)  

 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᕿᑭᖅᑖᓘᑉ ᓂᒋᐊᓂᒥᐅᑦ ᐱᒋᐊᙱᓂᓐᓂ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓚᙵᕋᑖᖅᓯᒪᔪᐃᑦ 

ᐃᑉᐱᒋᖃᑎᒋᑦᓯᐊᖅᐸᕗᑦ ᓇᓪᓕᓐᓂᒃᑯᑦ. 

 

ᐅᖃᖅᑏ, ᑖᒃᑯᐊ 25-ᓂᒃ ᐊᕐᕌᒍᓂ ᓇᓪᓕᐅᕐᓂᖅᓯᐅᓂᖃᖅᓯᒪᓚᐅᕋᑦᑕ ᓄᓇᕗᑦ ᑖᓐᓇ ᒪᓕᒐᓕᐅᕐᕕᒃ 

ᓴᖅᑭᓚᐅᖅᓯᒪᒻᒪᓂᒃ, ᐊᒻᒪᓗ ᑖᒃᑯᐊ ᕼᐊᒻᒪᓚᒃᑯᑦ ᑭᙵᕐᓂ ᑭᒻᒥᕈᕐᒥᓗ ᖁᕕᐊᓲᑎᖃᕋᓱᐊᕈᓐᓇᓚᐅᕐᒥᒻᒪᑕᑦᑕᐅᖅ 

ᑖᓐᓇ ᐃᓕᓴᕆᔭᐅᓂᖃᖅᑎᓪᓗᒍ 25-ᓂᒃ ᐅᑭᐅᓂᒃ.  

 

ᑭᓯᐊᓂᑦᑕᐅᖅ ᐅᖃᖅᑏ, ᑭᒻᒥᕈᕐᒧᑦ ᓂᐅᕐᕈᓯᒪᒍᓐᓇᓚᐅᕋᒪ ᑕᒫᓂ ᐄᐳᕈᓪ ᐱᒋᐊᕐᓂᖓᓂᒃ ᐄᐳᕈ 1-ᒥ 5-ᒧᑦ 

ᑎᑭᑦᓱᒍ ᑐᙵᓱᑦᑎᑕᐅᒍᓐᓇᓚᐅᕋᒪ ᑕᐃᑲᓂ. ᑭᓯᐊᓂᑦᑕᐅᖅ, ᐅᖃᖅᑏ, ᐸᕐᓇᓯᒪᓚᐅᕐᒥᒻᒪᐅᒐᓗᐊᖅ ᑕᐃᓐᓇ ᑭᖕ 

ᑭᒡᒐᖅᑐᐃᔨᒋᔭᖓ ᒥᐊᕆ ᓴᐃᒪᓐ ᑭᒻᒥᕈᕐᒨᕋᓱᐊᓚᖓᓚᐅᕋᓗᐊᖅᓱᓂ ᑭᓯᐊᓂ ᑲᔪᓯᒍᓐᓇᓚᐅᙱᒻᒪᑦ ᓯᓚ 

ᐱᔾᔪᑕᐅᓪᓗᓂ.  

 

ᖁᔭᓐᓇᒦᕈᒪᒐᓗᐊᖅᑕᕋ ᑭᓯᐊᓂ ᓱᓕ ᑕᓚᕖᓴᒃᑯᑦ ᖃᕆᑕᐅᔭᒃᑯᑦ ᖃᖅᑲᓕᐅᑉ ᐃᓕᓐᓂᐊᖅᑎᖁᑎᖏᓐᓂ 

ᐅᓂᒃᑳᕈᓐᓇᓚᐅᕐᒪᑦ ᑖᓐᓇ ᖃᓄᖅ ᐱᓕᕆᐊᕆᕙᒻᒪᖔᕐᒥᐅᒃ ᐊᒻᒪᓗ ᖁᕕᐊᓲᑎᖃᖅᓱᓂᑦᑕᐅᖅ ᓄᓇᕗᒻᒥᐅᓂᒃ 

ᑖᓐᓇ 25-ᓂᒃ ᐊᕐᕌᒍᓂᒃ ᐊᐅᓚᓯᒪᓕᕐᓂᖓᓂᒃ. ᑭᓯᐊᓂ ᐅᖃᖅᑏ, ᑖᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ 

ᓇᑯᕐᒦᒃᑲᓐᓂᕈᒪᑐᐃᓐᓇᖅᓱᒋᑦ ᑐᙵᓇᓲᖑᒻᒪᑕᑦᑕᐅᑦ.  

 

ᐊᒻᒪᓗ ᑕᒪᓐᓇ ᐅᐱᕐᖔᖅ ᐅᖅᑰᓯᕙᓪᓕᐊᓕᖅᑎᓪᓗᒍ ᓯᓚ ᐊᒻᒪᓗ ᖃᐅᒪᐃᓐᓇᖃᑦᑕᓕᖅᑎᓪᓗᒍ 

ᐊᓃᕐᓇᕈᒪᖃᑦᑕᕐᒪᐃᓛᒃ ᐊᑯᓂᐅᓂᖅᓴᐅᔪᖅ ᓄᓇᒨᖃᑦᑕᕐᓂᐊᓕᕐᒥᒻᒪᑕ ᐃᓄᐃᑦ ᐃᖃᓪᓕᐊᖅᑐᓪᓗ ᑲᙱᐊᖅᑐᓪᓗ 

ᕿᓚᓗᒃᑭᖅᓯᔪᓪᓗ ᑕᒪᒃᑯᐊ ᐅᖃᖅᑏ, ᐊᑦᑕᓇᙱᑦᑐᒦᖁᓇᙱᑦᓯᐊᕐᒪᑕ ᐊᒻᒪᓗ ᐃᑲᔪᖅᑎᒌᓐᓂᒃᑯᑦ 

ᓄᓇᒦᖃᑕᐅᑦᓯᐊᕐᓂᐊᖅᑯᑦ ᐊᒻᒪᓗ ᖁᕕᐊᓱᖃᑎᒌᓪᓗᑎᒃ ᐅᐱᕐᖔᖑᔪᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 569 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐃᕐᓂᕐᒥᓄᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐱᕕᖃᖅᑎᑕᐅᒐᒪ. ᖁᔭᓐᓇᒦᕈᒪᒻᒥᔪᖓᑦᑕᐅᖅ 

ᑕᒫᓂ ᐊᔅᓱᐊᓗᒃ ᐃᑲᔪᖅᑕᐅᓯᒪᒐᑦᑕ ᐱᓗᐊᖅᑐᒥᒃ ᒫᓐᓇ ᐊᐅᓪᓚᖅᓯᒪᑲᑕᖃᑦᑕᓚᐅᕐᓂᕋ ᐳᓚᕋᓐᓂᖃᖅᑎᓪᓗᑕ 

ᓄᓇᕗᒻᒥᐅᑦ ᖁᔭᓐᓇᒦᖅᑕᒃᑲ ᑐᙵᓱᑦᑎᑦᑎᖃᑦᑕᕐᖓᑕ ᓄᓇᓕᓐᓅᕋᐃᒐᑦᑕ. ᐱᓗᐊᖅᑐᒥᒃ 

ᐃᓚᙵᕋᑖᓚᐅᕐᒥᒐᑦᑕᑦᑕᐅᖅ ᑕᒫᓂ ᐅᐱᕐᖔᖅ ᐃᑲᔪᖅᑕᐅᓇᖅᑐᐊᓘᒻᒪᑦ ᓇᒦᒃᑲᓗᐊᖅᑐᓂ. ᖁᔭᓐᓇᒦᑦᑎᐊᖃᒃᑲ 

ᓄᓇᕗᒻᒥᐅᑦ ᐊᒻᒪᓗ ᐅᓪᓗᒥ ᐃᕐᓂᕋ ᓇᓪᓕᐅᑎᔪᑯᓘᒻᒪᑦ ᐅᓪᓗᖃᑦᑎᐊᖁᓪᓗᒍ. ᓇᓪᓕᒋᑦᑕᖅᑲᕋ ᐊᒻᒪ ᐅᐱᒋᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊ ᑲᑎᒪᔨ ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ. ᐱᑕᖃᙱᒻᒪᑦ, 

ᓯᑕᒫᓄᑦ ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 796 - 6(2): ᐸᐃᑉᐹᒃᑯᑦ ᐃᓕᓴᕆᔭᐅᓂᖏᑦ ᐃᓕᓴᕐᕕᐅᓲᑦ ᑎᒥᖏᓐᓄᑦ 

(ᑎᑎᕋᖅᑎ) 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓪᓗᒨᖅᓯᕗᖓ ᐊᐱᖅᑯᑎᐅᓯᒪᔪᖅ ᐅᖃᐅᓯᒃᑯᑦ 796 6-

2 ᑖᓐᓇ ᐅᖃᐅᓯᕋ ᐊᐱᖅᑯᑎᐅᓚᐅᖅᓯᒪᔪᖅ ᐅᑭᐅᖅ ᐃᒃᓯᕙᓂᖃᖅᑎᓪᓗᒋᑦ 2024-ᒥ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᑕᖅᓯᓂᒃ ᐳᓚᕆᐊᖅᓯᒪᔪᓂᒃ. ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᒍᑎᖃᖅᑐᖓ ᐃᓕᑕᑦᓯᒍᒪᓪᓗᖓ ᐃᓄᒻᒪᕆᒋᔭᑦᑎᓐᓂ ᒥᔅᑕ ᓘ ᐱᓕᑉ. 

ᐃᖃᓗᒻᒥᐅᖅ ᐅᕙᑦᑎᓐᓄᑦ ᐃᓚᒋᔭᐅᖃᑕᐅᓚᖓᒻᒪᑦ ᑕᒫᓂ ᐅᐱᕐᖔᓴ ᐃᑦᓯᕙᓚᖓᑎᓪᓗᑕ ᒪᓕᒐᓕᐅᕕᑎᓐᓂ.  

 

ᓄᓇᕗᑦ ᒐᕙᒪᒃᑯᑦ ᐅᖃᐅᓯᖃᖅᓴᒻᒪᕆᒐᑦᑕ ᐃᓄᒻᒪᕆᓐᓂᑦ ᐃᓚᒋᔭᐅᖁᔨᓪᓗᑕ ᑕᒫᓂ ᒪᓕᒐᓕᐅᕐᕕᒋᔭᑦᑎᓐᓂ. 

ᐅᖃᖅᑏ, ᑕᒪᓐᓇ ᐃᓱᒪᒋᓚᐅᖅᓯᒪᒐᑦᑎᒍ ᓂᕈᐊᖅᑕᐅᖃᕐᒥᐅᑕᐃᓕᑎᐅᓪᓗᑕ ᑕᕝᕙᓂ ᑖᕙᓂ ᐃᖃᓗᑦᑑᑦᑎᐊᕐᒥ 

ᑖᕗᖓ ᓄᓇᓕᖓᓄᑦ ᐳᓛᕆᐊᑦᓯᒪᓚᐅᖅᓯᒪᒐᑦᑕ 2021-ᖑᑎᓪᓗᒍ ᐅᖃᐅᓯᖃᓚᐅᖅᓯᒪᒐᑦᑕ ᐃᓄᒻᒪᕆᓐᓂᑦ 

ᐃᓚᖃᖁᔨᑦᓱᑕ ᓄᓇᕗᑦ ᒐᕙᒪᑦ ᐃᓗᐊᓂ.  

 

ᐅᖃᖅᑏ, ᑕᒪᓐᓇ ᐱᒋᐊᕈᑎᐅᓚᖓᔪᖅ ᐆᑦᑑᑎᒋᓗᒍ ᐱᒋᐊᕈᑎᖃᕐᓗᑕ ᐊᑕᐅᓯᕐᒥᑦ ᐃᓄᒻᒪᕆᒻᒥᑦ, ᒫᓂ 

ᑲᑎᒪᓂᕆᓚᖓᔭᑦᑎᓐᓂ ᐅᐱᕐᖔᖑᓚᖓᔪᒥ. ᒥᔅᑕ ᐱᓕᑉ ᐅᕙᑦᑎᓐᓄᑦ ᐃᓚᒋᔭᐅᓚᖓᒻᒪᑦ ᐅᖃᐅᔾᔪᐃᒍᓐᓇᕐᓗᓂ 

ᐊᒻᒪᓗ ᑐᑭᒧᐊᑦᓯᓂᕐᒥ ᐊᒻᒪᓗ ᐃᑲᔪᖅᓯᓂᕐᒥᑦ, ᐃᑲᔪᕈᓐᓇᓚᖓᒻᒪᑦ ᓇᓪᓕᐊᑐᐃᓐᓇᒥ ᒪᓕᒐᓕᐅᖅᑎᒥᑦ 

ᑕᑯᑦᓴᐅᖃᑦᓴᓚᖓᑦᓱᓂᓗ ᒪᓕᒐᓕᐅᕐᕕᑎᓐᓂ. ᐅᖄᕕᐅᖃᑦᑕᓚᖓᕙᑦᓯᐅ ᐊᑐᐃᓐᓇᐅᓚᖓᔪᖅ 

ᒪᓕᒐᓕᐅᖅᑎᓕᒫᓄᑦ ᐊᓪᓕᕇᑦᑐᓂᑦ ᐱᕆᐊᕐᓗᓂ ᓯᑕᒻᒥᓯᓐᓄᑦ ᐃᑲᕐᕋᓂ 7−ᒥ 12-ᒧᑦ ᐊᒻᒪ 2-3 ᐅᓐᓄᓴᒃᑯᑦ 

ᓂᕿᑦᓯᑎᓪᓗᒍ ᐅᓪᓛᒥ ᑲᑎᒪᓲᖑᒐᑦᑕ 9:30−ᒥ ᖃᐃᓯᒪᖃᑦᑕᓚᖓᔪᖅ ᑕᐅᕗᖓ ᕿᑎᕋᕋᓱᐊᙱᓂᓕᒫᖓᓂ.  

 

ᐅᖃᖅᑎ, ᑲᑎᒻᒪᑎᓪᓗᑕ ᑕᒫᓂ ᒪᓕᒐᓕᐅᕐᕕᒻᒥ ᒥᔅᑕ ᐱᓕᑉ ᑕᑯᑦᓴᐅᖃᑦᑕᓚᖓᒻᒪᑦ ᐊᐱᖅᓱᑕᐅᕇᑐᐊᕈᑦᑕ 

ᒪᓕᒐᓕᐅᖅᑎᓄᑦ ᐊᑐᐃᓐᓇᐅᒍᓐᓇᓚᖓᑦᓱᓂᓗ ᑕᒫᓂ ᑲᑎᒪᒍᓐᓇᐃᓕᑐᐊᕈᑦᑕ ᑕᒫᓂ ᒪᓕᒐᓕᐅᕐᕕᐅᑉ ᐃᓗᐊᓂ. 

ᐅᖃᖅᑏ, ᐃᓂᖃᕈᓐᓇᓚᖓᒻᒥᔪᑦ ᑕᒫᓂ ᑲᑎᒪᕕᖃᕐᓂᕋᑦᑕ ᓇᑦᓯ ᑲᑎᒪᕕᒃ ᑖᕙᓂ ᑕᑯᓂᐊᖅᑕᐅᒍᓐᓇᓚᖓᔪᖅ 

ᐊᒻᒪᓗ ᓂᕆᕕᖃᓲᖑᒐᑦᑕ ᕿᑲᑲᐃᓐᓇᓕᑐᐊᕋᑦᑕ ᑖᕙᓂ ᐃᓚᒋᔭᐅᒍᓐᓇᖃᑦᑕᓚᖓᒻᒥᔪᖅ ᒪᓕᒐᓕᐅᖅᑎᓄᑦ. ᑖᓐᓇ 

ᐊᖏᖅᑕᐅᓯᒪᒻᒪᑦ ᐊᕙᓂ ᓇᑦᓯᐅᑉ ᑲᑎᒪᕕᖓᓂ ᑖᑦᓱᒧᖓ ᐊᓪᓚᑎᔾᔪᐊᓕᕆᔨᑦᑎᓐᓄᑦ ᒥᔅᑕ ᑯᐊᒃᒧᑦ 

ᑲᑎᑦᑕᕈᓐᓇᖃᑦᑕᓚᖓᒻᒪᑦ ᐊᒻᒪᓗ ᐅᖄᕕᐅᒍᓐᓇᖃᑦᑕᕐᓗᓂ ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᐱᔨᑲᑖᑦᑎᓐᓄᑦ 

ᐅᕕᒐᑦᑐᒋᔭᑦᑎᓐᓄᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎ, ᑐᙵᓱᑦᑎᖃᑎᒋᙵ ᒥᔅᑕ ᐱᓕᑉᒥ ᑲᔪᓯᑦᑎᐊᕈᒥᓇᕐᓂᐊᖅᐳᖅ ᐊᒻᒪᓗ 

ᑲᔪᓯᒋᐊᒃᑲᓐᓂᓛᖁᑉᓗᒍ ᑲᑎᒪᒌᖅᓯᒪᓕᕋᓗᐊᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦ ᒥᔅᑕ ᐱᓕᑉᔅ ᐃᒡᓗᒧᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐃᓕᓴᕆᒍᓐᓇᕋᕕᙵ. ᓂᑯᕕᔾᔪᑎᖃᖅᐳᖓ ᑖᒃᑯᐊ 

ᐃᓕᓴᕆᔪᒪᓪᓗᒋᑦᑕᐅᖅ ᐱᓗᐊᙳᐊᖅᑐᒥᑦ ᑖᓐᓇ ᐃᖅᑲᓇᐃᔭᖅᑎᒋᖃᑦᑕᖅᓯᒪᓕᖅᑕᕋ ᐱᒋᐊᓚᐅᖅᓯᒪᒐᒪᓂᑦ 

ᐊᔅᓱᐊᓗᒃ ᐅᐱᒋᖃᑦᑕᖅᑕᕋ ᐃᓕᕝᕕᒋᕐᔪᐊᖃᑦᑕᖅᓱᒍ ᐊᓪᓛᐅᙱᑦᑎᐊᖅᑐᖅ ᒪᓕᒐᓕᐅᖅᑎᐅᖃᑦᑕᖅᓯᒪᓪᓗᓂ 

ᒥᓂᔅᑑᖃᑦᑕᖅᓯᒪᓪᓗᓂ, ᒥᔅ ᒪᐃᒃ. ᑕᕝᕗᖓ ᐃᒡᓗᖓᓄᑦ ᑐᙵᓱᖁᑦᑎᐊᖅᐸᕋ.  

 

ᐊᒻᒪᓗ, ᑖᓐᓇ ᐃᓐᓇᕆᔭᕗᑦ ᓘ ᐱᓕᑉᔅ ᐊᔅᓱᒻᒪᕆᐊᓗᒃ ᖁᕕᐊᓱᑉᐳᖓ ᒥᑭᓪᓕᓇᕐᒪᕆᑦᑐᖅ ᑕᕝᕙᓂ ᑲᑎᒪᕕᑦᑕ 

ᐃᓗᐊᓂ ᐃᓚᐅᖃᑦᑕᕈᓐᓇᕐᓂᐊᕐᒪᑦ, ᐊᐱᖅᓱᖃᑦᑕᕈᓐᓇᕐᓂᐊᕋᑦᑎᒍ ᐃᓕᕝᕕᒋᒍᓐᓇᕐᓂᐊᕋᑦᑎᒍ ᐃᓐᓇᐃᑦ 

ᐱᒻᒪᕆᐅᒋᓂᖅᐹᖃᑦᑕᖅᓯᒪᓂᕋᖅᓱᑎᒍ ᐊᑐᖅᐸᓪᓕᐊᓪᓚᑦᑖᓕᕐᒪᑦ ᐃᓂᓪᓚᓕᕐᒪᑦ ᑕᐃᑲᙵᓂ 

ᐱᒋᐊᖅᐸᓪᓕᐊᓚᐅᖅᓯᒪᒐᑦᑕᓂ ᐃᔅᓯᕙᓕᖅᓱᑕ ᓴᖅᑭᖅᐸᓪᓕᐊᒻᒪᑕ ᑕᒪᒃᑯᐊ. ᑖᒃᑯᐊ ᒪᕐᕉᒃ ᓵᕐᕕᒋᔾᔪᐊᖃᑦᑕᕋᒃᑭᑦ 

ᖁᔭᓇᒦᖅᖢᒋᑦ ᐃᒡᓗᖏᓐᓄᑦ ᑐᙵᓱᖁᑦᑎᐊᖅᐹᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦᑎ ᐃᓪᓗᒧᑦ. ᑲᑎᒪᔾᔪᑎᒃᓴᖅ 6−ᒧᐊᓕᕐᒥᓗᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 838 - 6(2): ᐃᓚᒌᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᐅᐸᓗᖓᐃᔭᐃᓂᕐᒧᑦ ᐸᕐᓇᐅᑎ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑎᑦᑎᔩ. ᐊᒻᒪ ᑐᙵᓱᒋᑦᓯ ᑕᒪᔅᓯ ᐃᖃᓗᓐᓄᑦ ᐅᑎᖅᑐᑦ ᐊᒻᒪ ᐃᓐᓇᕆᔭᕗᑦ 

ᑕᕝᕙᓂ ᐃᓪᓗᒦᖃᑎᒋᔭᕗᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᖃᕈᒪᓪᓗᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᑎᖅᑎᑦᑎᔩ, ᐊᕐᕌᒍᓕᒫᖑᓪᓗᐊᓕᕐᒪᑦ ᑖᓐᓇ ᑕᒻᒪᖅᓯᒪᔪᕐᓂᐊᖅᑎ ᑲᓇᑕᒥ ᐅᖃᐅᓯᖃᓚᐅᖅᓯᒪᒻᒪᑦ ᓄᑕᖅᑲᓂᑦ 

ᐃᓄᓕᕆᔨᒃᑯᓂᓪᓗ ᓄᓇᕘᒥ ᐃᓪᓗᒨᑦ ᓴᖅᑭᑕᐅᓚᐅᖅᓯᒪᒻᒪᑦ. ᑖᒃᑯᐊ ᒪᕐᕉᒃ ᐅᓂᒃᑳᖅ ᓯᕗᓂᐊᓂ 2011−ᒥ 

ᐱᓚᐅᖅᓯᒪᔪᑦ 2014−ᒥᓗ ᐅᖃᐅᓯᖃᕈᓘᔭᓚᐅᖅᓯᒪᒻᒪᑕ ᐱᔨᑦᑎᕋᐅᑎᒋᕙᑦᑕᖏᓐᓂ ᓄᓇᕗᑦ ᒐᕙᒪᒃᑯᑦ ᓄᑕᖅᑲᓄᑦ 

ᐃᓅᓱᑦᑐᓄ ᐃᓚᒋᔭᒥᓄᓪᓗ. ᑕᒪᒻᓇ ᐅᖃᐅᓯᐅᖃᑦᑕᖅᓯᒪᒻᒪᑦ ᑐᐊᕕᕐᓇᖅᑑᓕᕆᐊᖓᓂ ᐊᒻᒪ 

ᐸᕐᓇᐅᑎᖃᒻᒪᕆᒋᐊᖃᓕᖅᑐᑎ ᖃᓄᖅᑑᖅᑕᐅᓗᓂ ᕿᓚᒥᐅᔾᔫᒥᔪᒃᑯᑦ.  

 

ᕖᕝᕗᐊᕆᐅᓚᐅᖅᑐᖅ ᒥᓂᔅᑕ ᐃᓪᓗᒨᖅᓯᓚᐅᕐᒪᑦ ᐸᕐᓇᐅᑎᐅᓂᐊᖅᑐᒥᑦ ᐃᓚᒌᑦᓯᐊᕐᓂᕐᒧᑦ ᐅᖃᐅᓯᖃᖅᑐᓂᓗ 

ᐱᓕᕆᖃᑎᖃᕐᓂᐊᓕᕐᒪᖓᑕᒎᖅ ᐃᓄᐃᑦ ᑎᒥᖁᑎᖏᓐᓂ ᐊᓯᖏᓐᓂᓪᓗ.  

 

ᐅᖃᖅᑎᑦᑎᔩ, ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᖅ ᐅᖃᖃᑎᖃᖅᓯᒪᒋᐊᖏᓐᓂ ᐃᓄᐃᑦ ᑎᒥᖁᑎᖏᓐᓂ ᐊᒻᒪᓗ 

ᑭᓱᓪᓚᑦᑖᒥ ᐅᖃᐅᓯᖃᖅᓯᒪᕙᑦ ᐃᓄᐃᑦ ᑎᒥᖁᑎᖏᑦ ᐃᓚᓕᐅᑎᔭᐅᓯᒪᔫᑦ ᐸᕐᓇᐅᑎᐅᓂᐊᓕᖅᑐᒧᑦ? ᖁᔭᓐᓇᒦ, 

ᐅᖃᖅᑎᑦᑎᔨ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐅᓂᒃᑳᓕᐊᕆᔭᐅᓯᒪᔪᑦ ᓇᓗᓇᐃᔭᖅᓯᒪᓂᖏᑦ ᑕᐃᒃᑯᐊ ᐋᖅᑭᒋᐊᕆᐊᓖᑦ ᐱᓗᐊᖅᑐᒥᑦ ᐃᓄᓕᕆᔨᒃᑯᓐᓄᑦ 

ᑎᒍᒥᐊᖅᑕᐅᔪᑦ ᓇᓗᓇᐃᔭᖅᓯᒪᑦᑎᐊᕐᖓᑕ ᖃᐅᔨᒪᔭᐅᓐᓇᕗᑦ ᐊᒻᒪᓗ ᐅᖃᖅᓯᒪᒐᑦᑕ ᐃᓄᓕᕆᔨᒃᑯᑦ 

ᖃᓄᖅᑑᑲᓐᓂᕈᑎᔅᓴᓐᓂᒃ ᑐᓴᒃᑲᓐᓂᕈᒪᓯᒪᓂᕗᑦ ᓄᓇᕗᒻᒥᐅᑕᕐᓂᑦ. ᑖᒃᑯᐊ ᐅᖃᖃᑎᖃᖃᑦᑕᖅᓯᒪᔪᒍᑦ 

ᐊᔾᔨᒌᙱᑦᑑᑕᐅᔪᓂᒃ ᐱᓗᐊᖅᑐᒥᑦ ᐃᓄᓕᕆᔨᒃᑯᑦ ᖃᓄᒃᑲᓐᓂᖅ ᐋᖅᑭᒋᐊᕆᐊᖃᕐᒪᖔᑕ. ᑖᒃᑯᐊᓗ 

ᑐᓴᒃᑲᓐᓂᕋᓱᐊᖅᓯᒪᑦᑕᕆᕗᒍᑦ ᐃᓐᓇᕐᓂᑦ ᐳᓚᕋᓐᓂᒃᑯᑦ, ᖃᓄᒃᑲᓐᓂ ᐋᖅᑭᒋᐊᕈᑎᔅᓴᐅᔪᓐᓇᖅᑐᓂᒃ.  

 

ᓄᓇᓕᓐᓂᑦ ᑮᓇᐅᔭᓕᐅᖅᑎᐅᙱᑦᑐᓂᑦ ᐊᐱᖅᓱᖃᑦᑕᖅᓯᒪᒋᓪᓗᑕ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑕ 

ᕼᐋᒻᒪᓚᐅᔪᓂᓪᓗ ᐊᒻᒪᓗ ᒐᕙᒪᒃᑯᑦ ᑕᕝᕙᓂ ᑲᑐᔾᔨᖃᑎᒌᑦᑐᑕ ᑖᒃᑯᐊ ᖃᓄᖅᑑᑲᓐᓂᕐᓂᑦ ᐊᒻᒪᓗ 

ᐃᓱᒫᓘᑎᒋᔭᑦᑎᓐᓂ ᐱᓗᐊᖅᑐᒥᑦ ᖃᓄᒃᑲᓐᓂ ᐱᓕᕆᖃᑎᒌᑦᑎᐊᑲᓐᓂᕈᓐᓇᖅᑭᑕ ᐱᓐᖑᐊᕐᓗᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  

 

ᐊᒻᒪᓗ, ᖃᓄᒃᑲᓐᓂ ᑲᒪᒋᐊᑦᑎᐊᒃᑲᓐᓂᕈᓐᓇᕐᒪᖔᑕ ᐃᓕᓐᓂᐊᖅᑎᓂᒃᑯᓪᓗ ᖃᓄᖅᑑᕈᑎᔅᓴᑲᓐᓂᕐᓂᑦ ᐃᓕᓴᕕᐅᑉ 

ᐃᓗᐊᓂ ᐊᐅᓚᓂᐅᔪᓂᒃ ᐃᓱᒫᓘᑎᓂᒃ ᐱᑕᖃᕐᓂᖅᑲᑦ ᖃᓄᒃᑲᓐᓂᖅ ᑖᒃᑯᐊ ᐃᓗᓕᖏᑦ ᐊᔾᔨᒌᓐᖏᑦᑑᑕᓂᒃ 

ᖃᓄᖅᑑᕈᑎᖃᕋᓱᐊᖅᓯᒪᔪᒍᑦ ᐋᖅᑭᒋᐊᕈᑎᔅᓴᐅᑲᓐᓂᖁᓪᓗᒋᑦ ᐱᓗᐊᖅᑐᒥᑦ ᓴᐳᔾᔨᓂᕐᒧᑦ ᓱᕈᓯᕐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᖅᓯᒪᒻᒪᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐅᖃᐅᓯᕆᓯᒪᔭᖏᑕ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᒪᓕᓐᓂᐊᕐᒪᑕᒎᖅ ᒐᕙᒪᒃᑯᑦ ᓇᐅᒃᑯᑦ ᐊᐅᓚᓂᕆᓂᐊᖅᑕᖓᓄᑦ ᐱᓗᐊᖅᑐᒥᑦ. 

ᐆᑦᑑᑎᒋᓗᒍ ᒫᔾᔨ 7−ᒥ ᑲᑎᒪᔨᑐᐃᓐᓇᕐᓄᑦ ᐅᖃᓚᐅᖅᓯᒪᒻᒪᑦ ᒥᓂᔅᑕ ᐅᖃᐅᓯᖃᕌᖓᑦᑕ:  

 

"ᐅᖃᐅᓯᖃᖅᑎᓪᓗᑕ ᒐᕙᒪᒃᑯᑦ ᐃᑲᔪᖅᓱᕐᓂᖏᓐᓂᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᐃᓐᓇᕈᖅᑎᑦᑎᓯᒪᓕᖅᑐᑦ 

ᐋᖅᑭᒃᓱᒐᕐᓂᒃ ᐃᒡᓗᓂᒃ ᐃᓄᓕᕆᔨᒃᑯᓐᓄᑦ, ᐊᒻᒪ ᑎᓴᒪᑦ ᐃᒡᓗᐃᑦ ᓄᓇᓕᖕᓄᐊᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᓂᒃ ᐃᑲᔪᖅᑕᐅᓂᖅᓴᐅᒐᓗᐊᕐᒪᖔᑦᑕ ᑕᐅᕙᓂ."  

 

ᐅᖃᖅᑏ, ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᓚᐅᕐᒪᑦ ᑖᒃᑯᐊ ᑎᓴᒪᐃᑦ ᑲᑎᙵᔪᑦ 

ᐃᒡᓗᐃᑦ ᑐᓂᔭᐅᓯᒪᓕᖅᑐᑦ ᑭᙵᕐᓄᑦ, ᐸᓐᓂᖅᑑᒧᑦ, ᓴᓂᑭᓗᐊᕐᒧᑦ ᐊᒻᒪᓗ ᓴᓂᕋᔭᖕᒧᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᐃᒡᓗᐃᑦ ᐊᑐᖅᑕᐅᓂᐊᕐᒪᖔᑕ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᐊᒻᒪᓗ 

ᐃᒡᓗᒋᔭᐅᑲᐃᓐᓇᑐᐃᓐᓇᖏᓪᓗᑎᒃ, ᐊᒻᒪᓗ ᐅᓂᒃᑳᒃᑲᓐᓂᕈᓐᓇᖅᐹ ᖃᓄᐃᓕᐅᒃᑲᓐᓂᖅᓯᒪᖕᒪᖔᑕ ᐃᒡᓗᑭᒃᓴᕐᓂᖅ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᓄᓇᓕᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐃᓛᒃ, ᑖᓐᓇ 

ᐊᐱᖅᑯᑎᑦᑎᐊᕙᒃ. ᑖᒃᑯᐊ ᓄᓇᓖᑦ ᑎᓴᒪᑦ ᓇᓗᓇᐃᖅᑕᐅᓯᒪᒻᒪᑕ ᐃᓪᓗᓕᕆᔨᕐᔪᐊᒃᑯᑦ ᐃᑲᔪᕐᓂᐊᕐᓂᕋᖅᓯᒪᓪᓗᑎᑦ 

ᐊᒻᒪᓗ ᒐᕙᒪᒃᑯᑦ ᐊᔾᔨᒌᙱᑦᑑᑕᐃᑦ ᐊᑐᐃᓐᓇᐅᒪᓯᒪᑦᑎᐊᕐᖓᑕ ᐃᑲᔪᕈᒪᓯᒪᑎᓪᓗᒋᑦ ᐃᓄᓕᕆᔨᒃᑯᑦ ᖃᓄᐃᑦᑐᒃᑯᑦ 

ᐃᓛᒃ ᓂᕆᓯᒪᔭᖓ ᐱᓗᐊᖅᑐᒥᑦ ᑕᐃᓐᓇ ᐅᓂᒃᑳᓕᕆᔭᐅᓯᒪᔪᖅ ᓴᖅᑭᓚᐅᖅᑎᓪᓗᒍ, ᑕᐃᒃᑯᐊ ᓄᓇᓕᓐᓃᑦᑐᐃᑦ 

ᒫᓐᓇ ᑐᙵᕕᔅᓴᖏᑦ ᐊᑐᐃᓐᓇᕈᖅᓯᒪᔪᐃᑦ ᐊᒻᒪᓗ ᐅᖃᖅᓯᒪᒐᑦᑕ ᖃᓄᖅ ᐊᑐᖅᑕᐅᒋᐊᖃᕐᓂᐊᖅᑲᑕ ᓄᓇᓕᐅᑉ 

ᐃᓗᐊᓂ ᐊᑲᐅᓂᖅᓴᒥᑦ ᐊᑐᖅᑕᐅᖁᓯᒪᓪᓗᑎᒍ.  

 

ᑕᐃᒪ ᐅᓇ ᐃᓱᒫᓘᑎᒌᓇᖃᑦᑕᕐᒥᒐᑦᑎᒍ ᐃᓪᓗᑭᔅᓱᕐᓂᑦ ᐃᖅᑲᓇᐃᔭᖅᑎᓄᑦ. ᑖᒃᑯᐊ ᐱᓕᕆᖃᑎᒌᓐᓇᖅᑕᕗᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᖃᓄᒃᑲᓐᓂᖅ 

ᐊᖏᕐᕋᖃᖅᑎᑦᑎᑎᐊᑲᓐᓂᕈᓐᓇᕐᒪᖔᑕ ᐃᓄᓕᕆᔨᐅᔪᐃᑦ. ᑖᒃᑯᐊ ᐊᑐᐃᓐᓇᐅᒪᓯᒪᓂᐊᖅᓯᒪᔪᐃᑦ ᑕᐃᒪᐃᑦᑐᒧᑦ 

ᐃᓪᓗᔅᓴᖃᕇᖅᑲᑕ ᓄᓇᓕᐅᑉ ᐃᓗᐊᓂ ᐊᓪᓚᕕᔅᓴᕕᔅᓴᐅᓗᑎᓪᓘᓐᓃᑦ ᐅᕝᕙᓘᓐᓃᑦ ᓄᓇᓕᐅᑉ ᐃᓗᐊᓂ 

ᖃᓄᐃᓕᐅᕕᐅᔪᓐᓇᕐᓗᑎᒃ ᒪᑐᐃᖓᒍᓐᓇᕆᐊᖁᓪᓗᒍ ᓄᓇᓕᐅᑉ ᐃᓗᐊᓂ (ᑐᓵᔨᑎᒎᓕᖅᑐᖅ) ᓲᕐᓗ ᐱᓕᕆᐊᖑᔪᑦ 

ᐱᔨᖅᑎᓂᒃᑯᑦ ᓄᓇᓕᖕᓂ. (ᑐᓵᔨᑎᒎᕈᓐᓃᖅᑐᖅ) ᑕᕝᕙ ᑖᒃᑯᐊ ᐊᔾᔨᒌᙱᑑᑕᓄᑦ ᐋᖅᑭᓱᖅᑕᐅᕙᓪᓕᐊᓂᖓ 

ᓄᓇᓖᑦ ᐊᑐᐃᓐᓇᐅᒪᓂᖏᑦ ᑕᑯᒐᓱᓯᓐᓈᕋᑦᑎᒍ ᑕᕝᕘᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ, ᖁᕕᐊᓱᒃᐳᖓ ᑐᓴᕆᐊᒃᓴᖅ ᐸᕐᓇᐅᑎᑕᖃᕐᓂᖓᓂᒃ 

ᑲᒪᒋᔭᐅᔾᔪᑎᒃᓴᓂᒃ ᐃᒡᓗᓕᕆᓂᑐᐃᓐᓇᐅᖏᑦᑐᓄᑦ ᑭᓯᐊᓂᑦᑕᐅᖅ ᑎᑎᕋᕐᕕᖃᕐᓂᖅ ᐊᒻᒪ ᐃᖅᑲᓇᐃᔭᕐᕕᖃᕐᓂᖅ 

ᑕᒪᒃᑯᓄᖓ ᐱᒻᒪᕆᐊᓗᖕᓄᑦ ᐱᓕᕆᐊᒃᓴᓄᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐱᓕᕆᖃᑎᖃᕐᓂᐊᖅᑐᓂᒃ ᓄᓇᓕᑦᑎᓐᓂᒃ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᐊᑕᐅᓯᐊᕐᓇᖓ ᐊᐱᕆᖃᑦᑕᖅᓯᒪᒐᒪ ᑖᒃᑯᐊ ᓇᐅᑦᑎᖅᓱᖅᑏᑦ ᑎᒥᑖᖁᓪᓗᒋᑦ 

ᐃᓄᓕᕆᔨᓄᑦ, ᑎᒥᐅᔪᑦ ᑭᐅᑦᑕᖃᑦᑕᕈᓐᓇᖁᓪᓗᒋᑦ ᐊᒻᒪᓗ ᐃᑲᔪᕈᓐᓇᖅᑐᓂᒃ. ᒫᑦᓯ 7, 2024-ᖑᑎᓪᓗᒍ, ᒥᓂᔅᑕ 

ᑭᐅᓚᐅᕐᒫᖓ ᐊᐱᖅᑯᑎᓐᓄᑦ ᑕᒪᑐᒧᖓ, "ᐄ, ᑕᒪᓐᓇ ᐱᓕᕆᐊᖑᕙᓪᓕᐊᔪᖅ."  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᐅᑐᙳᐊᕐᒪᖔᕐᒥ ᑖᒃᑯᐊ ᐃᓄᓕᕆᔨᐅᔪᑦ ᑎᒥᖏᑦ ᖃᓄᖅ 

ᐋᖅᑭᒃᓯᒪᓂᐊᕐᒪᖔᑕ ᐊᐅᓚᑕᐅᓗᑎᓪᓗ, ᐊᒻᒪᓗ ᑐᓴᖅᑎᑦᑎᓗᓂ ᖃᓄᐃᓕᐅᖅᓯᒪᓕᕐᒪᖔᑕ ᐅᓪᓗᒥᒧᑦ? 

ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐅᖃᕆᐊᕈᒪᒋᓪᓗᖓᓗ ᐃᓄᓕᕆᔩᑦ ᐃᒫᒃ ᑕᒻᒪᕋᓱᐊᖅᑐᐊᓘᓪᓗᑎᑦ ᐱᕙᙱᒻᒪᑕ ᐊᒻᒪᓗ ᑭᙴᒪᒋᓪᓚᕆᒃᑲᑦᑎᒍ 

ᓄᓇᓕᐅᑉ ᐃᓗᐊᓂ. ᐅᖁᒪᐃᑦᑐᓕᕇᓐᓇᖃᑦᑕᑎᓪᓗᒋᑦ ᐊᒻᒪᓗ ᐱᔭᕆᐊᑐᔪᓂᑦ ᐊᒻᒪᓗ ᓄᓇᓖᑦ ᑐᓴᒐᓚᑉᐸᖏᒻᒪᑕ 

ᑭᓱᓕᕆᒻᒪᖔᑕ. ᓱᕈᓯᕐᓂᑦ ᐊᖅᓵᖅᑎᐅᒋᐊᖅ ᐃᓱᒪᒋᔭᐅᓂᖅᓴᐅᔮᖃᑦᑕᕐᖓᑕ ᑭᓯᐊᓂ ᐃᓄᓕᕆᔩᑦ ᐃᓚᒌᓐᓂᑦ 

ᐱᓕᕆᖃᑎᖃᒃᑲᓐᓂᓪᓚᕆᒍᒪᒐᓗᐊᕐᖓᑕ ᖃᓄᖅᑑᕈᑎᔅᓴᑲᓐᓂᕐᓂᑦ ᐃᓚᒌᓐᓂᕐᒧᑦ ᐋᖅᑭᒋᐊᕈᑎᔅᓴᓂᒃ 

ᐃᓱᒪᓪᓗᑎᑦᑕᐅᖅ.  

 

ᐃᒪᐃᑦᑐᖅ ᑕᐃᒃᑯᐊ ᐅᓂᒃᑳᓕᐊᕆᔭᐅᓯᒪᔪᐃᑦ ᑕᒻᒪᖅᓯᒪᔪᖅᓯᐅᖅᑎᓄᑦ ᐋᖅᑭᒋᐊᕆᐊᓖᑦ ᐅᖃᖅᓯᒪᒻᒪᑕ 

ᐃᓄᓕᕆᔩᑦ ᐃᑲᔪᖅᑕᐅᓯᒪᙱᓗᐊᕐᓂᖏᑦ. ᐱᔭᕆᐊᑐᔪᓕᕆᔨᖃᑦᑕᖅᑎᓪᓗᒋᑦ ᖃᓄᒃᑲᓐᓂᖅ 

ᕿᒥᕐᕈᔭᐅᒋᐊᒃᑲᓐᓂᕈᓐᓇᖅᑲᑦ, ᖃᓄᒃᑲᓐᓂᖅ ᐃᑲᔪᖅᑕᐅᒋᐊᒃᑲᓐᓂᕈᓐᓇᖅᑲᑦ. ᑕᕝᕙ ᑖᒃᑯᐊ ᐅᖃᐅᓯᕆᓯᒪᔭᕗᑦ 

ᑕᐃᑲᓂ ᖃᓄᒃᑲᓐᓂ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ.  

 

ᐃᓄᓕᕆᔨᒃᑯᑦ ᐃᑲᔪᖅᑎᑖᒃᑲᓂᖅᓯᒪᔪᐃᑦ ᐅᖃᖃᑎᖃᑦᑎᐊᑲᓐᓂᕈᓐᓇᖁᓪᓗᒋᑦ ᖃᓄᐃᙱᑦᑎᐊᕐᓂᕐᒧᑦ ᐃᓱᒪᒃᑯᑦ 

ᑕᒪᒃᑯᓂᖓ ᑳᓐᑐᓛᒃᑯᑦ ᐱᓯᒪᑦᑕᓕᖅᑯᒍᑦ ᐃᓄᓕᕆᔪᓄᑦ ᐃᑲᔪᖅᑕᐅᒃᑲᓐᓂᕆᐊᕈᓐᓇᖅᑐᓄᑦ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓂᖏᓐᓄᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓱᒫᓘᑎᑕᖃᖅᑲᑦ ᑕᐃᑰᓈᖓᔪᑦ ᓱᓕ. ᑭᓯᐊᓂᑦᑕᐅ 

ᐅᓇ ᐅᖃᐅᓯᕆᒃᑲᓐᓂᕈᒪᒋᓪᓗᒍ, ᐃᓄᓕᕆᔨᒃᑰᓪᓗᑕ ᑎᒍᒥᐊᖅᑎᖃᖅᐸᒻᒥᒐᑦᑕ ᓄᓇᕗᑦ ᓯᓚᑖᓂ ᐊᐅᓚᑦᑎᔨᐅᔪᓂᒃ 

ᐱᓯᒪᑦᑎᔨᐅᔪᓂᒃ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᒋᐊᖃᖅᓯᒪᔪᓂᒃ. (ᑐᓵᔨᑎᒎᓕᖅᑐᖅ) ᑎᒍᐊᙳᐊᖃᕐᓂᖅ ᓄᓇᕗᑦ 

ᓯᓚᑖᓂ ᐅᕝᕙᓘᓐᓃᑦ ᓄᓇᕗᑦ ᐃᓗᐊᓂ, ᖃᓄᖅ ᑕᒪᓐᓇ ᑲᒪᒋᔪᓐᓇᖅᐱᑎᒍ.  

 

ᐱᓕᕆᐊᖃᕐᒥᔪᒍᑦᑕᐅᖅ ᑕᒪᒃᑯᐊ ᐅᓂᒃᑳᖑᔪᑦ ᑲᒪᒋᔭᐅᖃᑦᑕᖅᑲᑕ, ᕿᒥᕐᕈᔪᒍᑦ ᓯᓚᑖᓃᑦᑐᓂᒃ ᑎᒥᐅᔪᓂᒃ 

ᖃᐅᔨᓴᖅᐸᓪᓕᐊᖁᓪᓗᒋᑦ, ᑭᓯᐊᓂᓕ ᖃᓄᖅ ᑲᒪᒋᔭᖃᕐᒪᖔᑦᑕ ᐃᓂᖅᑎᕆᓂᕐᒧᑦ ᐃᖅᑲᓇᐃᔭᖅᑎᑎᓐᓄᑦ, 

ᐊᑐᖅᑕᐅᕙᑦᑐᖅ ᒫᓐᓇᐅᔪᖅ, ᐊᔾᔨᑐᐃᓐᓇᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᑎᑐᖅ ᒫᓐᓇᐅᔪᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐊᑎᕐᓂ. ᒥᔅ ᕿᓕᖅᑎ. 

 

ᐊᐱᖅᑯᑦ 839 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ, ᐊᐱᖅᓲᑎᖃᕈᒪᔪᖓ ᑐᕌᖅᑐᓂ ᑖᓐᓇ ᕼᐋᒻᒪᓚᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐱᔾᔪᑎᖃᖅᑐᓂ ᑕᒪᒃᑯᐊ ᐊᑦᑕᓇᖅᑐᒦᑦᑐᒥ ᐃᒥᖃᖃᑦᑕᕐᓂᐅᖃᑦᑕᕐᓂᐅᕙᑦᑐᑦ ᓄᓇᕘᒥ 

ᓄᓇᓕᖏᓐᓂᑦ. 

 

ᑕᐃᑲᓂ ᒥᓂᔅᑕ ᓇᓗᓇᐃᖅᓯᓚᐅᕋᕕᑦ, ᑖᒃᑯᐊ ᒐᕙᒪᒃᑯᑦ ᓄᓇᕗᑦ ᐃᒥᕐᒥᑦ ᐊᐅᓚᑦᑎᓂᕆᔭᖓ ᐋᖅᑭᔅᓯᒪᓂᖓ, 

ᐅᓂᒃᑳᖑᓯᒪᔪᕐᓗ ᓴᖅᑭᖅᑕᐅᓂᖃᖅᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒥ ᒪᐃ 29, 2023, ᐊᕐᕌᓂᐅᔪᔪᖅ. ᑕᐃᒪᓕ 

ᐱᔾᔪᑎᒋᓪᓗᒍ, ᐸᐃᑉᐹᖅᑎᒍᑦ ᐸᐸᑕᐅᔪᓂᑦ ᓇᓗᓇᐃᖅᓯᓯᒪᒻᒪᑦ, ᑕᒪᒃᑯᐊ ᐃᒻᒥᖅᓱᐃᕖᑦ ᑕᒫᓂ ᐱᓗᐊᖅᑐᒥ 

ᕿᑭᖅᑕᕐᔪᐊᒥ, ᑲᖏᖅᑐᒑᐱᒻᒥᓗ ᓇᒻᒥᓂᕆᔭᐅᓗᑎᒃ ᐊᐅᓚᑕᐅᒻᒪᑕ ᕼᐋᒻᒪᓚᖏᓐᓄᑦ. 

 

ᑕᐃᒪᐃᒻᒪᑦ, ᐅᖃᖅᑏ (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᖅ Hᐋᒻᓚᒃᑯᓐᓂᑦ ᑕᒪᒃᑯᐊ ᐱᖁᑎᕐᔪᐊᖑᔪᑦ ᐅᓪᓗᒥᒧᑦ ᐊᖑᒻᒪᑎᑦᑎᐊᕋᓗᐊᕐᒪᖔᑕ 

ᐊᒻᒪᓗ ᓄᓇᓖᑦ ᐃᒥᖅᑕᖅᑕᐅᖃᑦᑕᕐᓂᖏᑦ ᖃᐅᔨᓴᖅᑕᐅᖏᓐᓇᖃᑦᑕᖁᓪᓗᒋᑦ ᑕᒪᒃᑯᐊ 

ᓱᕈᕐᓇᖅᑐᖃᙱᒃᑲᓗᐊᕐᒪᖔᑕ? (ᑐᓵᔨᑎᒎᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ 

ᔪᐊᓇᓯ. 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᑦᓯᐊᖅᐸᕋ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ 

ᐃᒪᓕᕆᓂᖅ, ᐃᒥᑦᓯᐊᕙᖃᕈᒪᐃᓐᓇᕋᑦᑕ ᓄᓇᓖᑦ ᑕᒪᐃᓐᓂᑦ ᐊᒻᒪᓗ ᐅᖃᖅᑏᑦ, ᑖᒃᑯᐊ ᐱᓕᕆᕝᕕᒋᔭᒃᑲ 

ᓄᓇᓕᓐᓂ ᕼᐋᒻᓚᐅᔪᓂᑦ ᐸᕐᓇᖃᑎᖃᐃᓐᓇᕋᓱᐊᕋᑦᑕ, ᓄᑖᕈᖅᑎᑦᓯᒋᐊᕐᓂᒥᓪᓘᓐᓃᑦ ᐅᕝᕙᓘᓐᓃᑦ 

ᓴᓇᔭᐅᒋᐊᖃᖅᑐᖃᕈᓂ ᑕᒪᒃᑯᐊ ᐃᒪᓕᕆᔾᔪᑎᑦᑎᓐᓂᑦ. 

 

ᑖᒃᑯᐊᓗ ᐊᕐᕌᒍᐃᑦ ᐱᖓᓱᑦ ᓯᕗᓂᑦᑎᓐᓂ ᑮᓇᐅᔭᓂᑦ ᑐᕌᖓᓯᒪᕗᑦ, ᐃᒻᒪᖄ ᑕᒫᓂ $125 ᒥᓕᐊᓐ ᐅᖓᑖᓄᑦ, 

ᑕᒪᒃᑯᐊ ᐃᒪᓕᕆᔾᔪᑏᑦ ᐋᖅᑭᒋᐊᖅᑕᐅᒍᓐᓇᖁᓪᓗᒋᑦ ᓄᓇᓕᓐᓂ. ᑖᒃᑯᐊᓗ, ᓯᕗᓪᓕᐅᔾᔭᐅᔭᕆᐊᓖᑦ 

ᑐᐊᕕᕐᓇᕐᓂᖅᓴᐃᑦ ᕿᒥᕐᕈᓂᖅᓴᕆᖃᑦᑕᕐᒥᒐᑦᑎᒍ. 

 

ᐅᖃᖅᑏ, ᑭᓯᐊᓂᑦᑕᐅᖅ ᑕᒪᓐᓇ, ᑖᒃᑯᐊ ᐃᒻᒪᖅ ᖃᐅᔨᓴᖅᑕᐅᑦᓯᐊᖏᓐᓇᕆᐊᖃᕐᒥᒻᒪᑦ ᐃᒥᖅᑕᐅᓚᐅᖅᑳᖅᑎᓐᓇᒍ. 

ᑖᓐᓇᑦᑕᐅᖅ ᐱᓕᕆᐊᕆᒻᒥᒐᑦᑎᒍᑦᑕᐅᖅ ᐊᑯᓚᐃᓐᓂᓴᒃᑯᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᖓ ᐊᒻᒪᓗ 

ᐅᓗᕆᐊᓇᖏᑦᑑᓕᖏᒃᑲᓗᐊᕐᒪᖔᑦ. ᑖᒃᑯᐊᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᖃᑦᑕᕋᑦᑎᒍ ᑖᓐᓇ 

ᐱᔾᔪᑎᒋᓪᓗᒍ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑕᒪᓐᓇ ᐃᒪᖃᑦᑎᐊᕆᐊᖃᕐᓂᖅ ᐱᔾᔪᑎᒋᓪᓗᒍ. ᐅᖃᖅᑏ, 

ᐃᑉᐱᒋᔭᐅᑦᑎᐊᑲᓐᓂᕆᐊᖃᕐᓂᖓ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓪᓗ ᑕᒪᓐᓇ ᐃᖏᕐᕋᓂᕆᔭᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᓪᓗ ᐱᒻᒪᕆᐊᓘᒻᒪᑦ. ᑐᐹᖅᓴᐃᔾᔪᑕᐅᒃᑲᓐᓂᕆᐊᖃᖅᑐᒋᓪᓚᕆᑉᐸᕋ, 

ᐃᖏᕐᕋᑦᑎᐊᑲᓐᓂᖁᓪᓗᒍ. 

 

ᑕᐃᒪᐃᓐᓂᑯᖓᓄᑦ, ᐅᖃᖅᑏ (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓ ᓴᖅᑭᑦᑎᕋᑖᓚᐅᕐᒪᑕ 

ᑐᒃᓯᕋᐅᑎᓂᒃ ᐱᔪᒪᓇᓱᒍᑎᓂᒃ ᓴᓇᖁᓪᓗᒋᑦ ᐱᓕᕆᔾᔪᑎᒃᓴᓂᒃ ᐱᔾᔪᑎᓕᖕᓂᒃ ᐃᒥᕐᒧᑦ ᓴᓗᒻᒪᖅᓴᐃᕕᖕᓂᒃ ᓴᓪᓕᕐᒥ.  

 

ᐃᓚᖓᑦ ᐅᖃᐅᓯᐅᓯᒪᔪᖅ ᑐᕌᕆᔭᐅᔪᖅ ᑕᒪᑐᒪᓂ ᐱᓕᕆᐊᖑᔪᒥ ᐅᓇᐅᕗᖅ, "ᑖᓐᓇ ᐃᒪᖃᕐᕕᐅᔪᖅ 

ᒪᓕᓕᖅᑎᓪᓗᒍ ᓴᓗᒻᒪᖅᓴᐃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥᐅᑦ ᒪᓕᒋᐊᖃᖅᐸᒃᑕᖏᓐᓂᒃ ᑲᓇᑕᒥ 

ᐃᒪᕆᔭᐅᕙᒃᑐᒧᑦ ᐱᐅᓂᕆᔭᐅᔪᒧᑦ."  

 

ᑎᑎᕋᖅᑕᐅᓯᒪᓂᐊᕐᒪᑦ, ᑕᐃᒃᑯᐊ ᐃᒥᕐᒧᑦ ᓴᓗᒻᒪᖅᓴᐃᕕᐅᔪᑦ ᕿᑭᖅᑕᕐᔪᐊᒥ ᐊᒻᒪᓗ ᑲᖏᖅᑐᒑᐱᒻᒥ ᒪᓕᑉᐸᑦ 

ᒫᓐᓇᐅᔪᖅ ᒐᕙᒪᑐᖃᒃᑯᑦ ᒪᓕᒋᐊᖃᑦᑕᖏᓐᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

  

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᓯᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑎᖓᓄᑦ. ᑖᒃᑯᐊ ᐱᓕᕆᕝᕕᒋᔭᒃᑲ ᑕᒪᑐᒥᖓ ᐱᓕᕆᐊᖃᕋᓱᐊᖃᑦᑕᖅᑐᑦ 

ᐃᒥᑦᑎᐊᕙᒻᒥᑦ ᓄᓇᓕᒫᓂ. ᐱᑕᖃᖅᑐᒍᑦ ᐊᒻᒪᓗ ᐃᓚᓕᐅᔾᔨᓇᓱᐊᖅᑐᑕ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᕐᒥᒃ 

ᖃᐅᔨᓴᑦᑎᐊᕈᒪᓪᓗᑕ ᖃᐅᔨᓴᕐᓂᖅᓴᐅᖃᑦᑕᓂᐊᕋᑦᑕ, ᐆᑦᑑᑎᒋᓗᒍ.  

 

ᐅᖃᖅᑏ, ᐃᒥᕐᒧᑦ ᓴᓗᒻᒪᖅᓴᐃᕕᒃ ᕿᑭᖅᑕᕐᔪᐊᕐᒥ ᑲᖏᖅᑐᒑᐱᒻᒥᓗ, ᒪᓕᑉᐸᒻᒪᑕ ᐃᒥᐅᑉ ᐱᐅᓂᖓᓂ ᒪᓕᒐᕐᓂᒃ 

ᓴᓇᔭᐅᑎᓪᓗᒋᑦ, ᑭᓯᐊᓂ ᐱᓕᕆᐊᖃᕋᓱᐊᖅᐳᒍᑦ ᖃᐅᔨᒪᒋᐊᕋᓱᐊᖅᑐᑕ ᐃᒥᕐᒧᑦ ᓴᓗᒻᒪᖅᓴᐃᕖᑦ ᓄᓇᕗᒻᒥ 

ᒪᓕᑦᑎᐊᕋᓗᐊᕐᒪᖔᑕ ᒪᓕᒐᕐᓂᒃ ᓄᑖᕈᕆᐊᖅᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᑭᖑᓪᓕᖅᐹᒥ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᑖᓐᓇ ᑐᓴᖅᑎᑦᑎᔾᔪᑎᒋᔭᐃᑦ ᑕᕝᕗᖓ ᐊᙳᑎᓯᒪᑦᑎᐊᕐᓂᖏᑦ, 

ᐋᖅᑭᔅᓯᒪᑦᑎᐊᕆᐊᖃᕐᓃᓪᓗ ᐱᔾᔪᑎᒋᓪᓗᒍ. 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂᓗ ᑐᓴᕋᔅᓴᖁᑎᒋᓚᐅᖅᑕᕐᓂᑦ ᐱᔾᔪᑎᒋᓪᓗᒍ ᑕᕝᕗᖓ ᐃᓕᔅᓰᓛᒃ ᕼᐊᒻᓚᓕᕆᔨᐅᔪᑦ ᑕᒪᓐᓇ ᐃᓕᒪᓂᖓ 

ᐊᑦᑕᓇᖅᑐᖅᑕᖃᖏᒃᑲᓗᐊᕐᒪᖔᓪᓗ ᐊᒻᒪᓗ ᑖᒃᑯᐊ ᐃᒻᒥᖅᓱᐃᕕᐅᔪᐃᑦ ᐃᓕᒪᓂᖏᑦ, ᐋᖅᑭᔅᓯᒪᓂᖏᑦ, 

ᐃᖏᕐᕋᓂᖏᑦ ᑕᒫᓂ ᓄᓇᕘᒥ ᓱᑯᑦᑎᖓᓃᓪᓚᕆᓐᓂᖓᓂᑦ ᑲᒪᒋᔭᐅᓯᒪᓂᖃᖅᑎᓪᓗᒍ. 

 

ᑕᐃᒪᓕ ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᒃᑯᐊ ᓄᑖᑦ ᐅᓂᒃᑳᑦ ᐅᖃᖅᓯᒪᓚᐅᖅᑐᑦ “ᑲᖏᖅᑐᒑᐱᒻᒥ ᐃᒥᖅᑕᕐᕕᒃ 

ᓄᖑᓐᓂᐊᕋᓱᒋᔭᐅᓪᓗᓂ 2025-ᒥ.”  

 

ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᓛᕐᓂᐊᕐᓂᕋᕐᓗᓂ ᑖᒃᑯᓂᖓ ᑎᑎᕋᖅᓯᒪᔪᓂᒃ ᒪᓕᒐᓕᐅᕐᕕᖕᒥ ᒫᓐᓇᐅᔪᖅ 

ᑲᑎᒪᕐᔪᐊᕐᓂᕗᑦ ᐃᓱᓕᓚᐅᖅᑎᓐᓇᒍ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

  

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒎᖏᑦᑐᖅ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᓂ ᖃᓄᖅ 

ᑕᒪᒃᑯᐊ ᐃᒥᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᑦ ᑕᒫᓂ ᓄᓇᕗᒻᒥ. ᕿᒥᕐᕈᔪᒍᑦ, ᐆᑦᑑᑎᒋᓗᒍ, ᓱᓇᐅᒻᒪᖔᑕ 

ᐊᑦᑕᓇᖅᑐᑦ. ᑖᒃᑯᐊ ᐊᑦᑕᓇᖅᑐᒦᒍᓐᓇᕐᓂᖏᑦ ᑕᑯᓐᓇᖅᑐᒋᑦ, ᐅᑭᐅᖏᑦ, ᓱᓪᓗᓕᖏᑦ, ᑐᙵᕕᖏᑦ, ᐊᒻᒪᓗ 

ᑕᒪᒃᑯᐊ ᐱᒻᒪᕆᐊᓗᐃᑦ ᐃᒥᕐᒧᑦ ᓴᓗᒻᒪᖅᓴᐃᕕᒻᒧᑦ ᐅᕝᕙᓘᓐᓃᑦ ᐃᒥᖅᑕᕐᕕᒻᒧᑦ. ᑕᒪᓐᓇ ᕿᒥᕐᕈᓪᓗᒍ, 

ᐱᓕᕆᖃᑎᖃᖅᐸᒃᑐᒍᑦ ᓄᓇᓕᐅᔪᓂᒃ ᖃᐅᔨᓇᓱᐊᖅᑐᑕ ᓇᓪᓕᐊ ᖁᑦᑎᓂᖅᐸᐅᒻᒪᖔᖅ ᑲᒪᒋᔭᐅᒋᐊᖃᖅᑐᓂ 

ᐊᒻᒪᓗ ᑕᕝᕙᙵᑦ, ᑕᒪᒃᑯᐊ ᑲᒪᒋᓇᓱᐊᖅᐸᒃᑕᕗᑦ ᐱᔪᒪᔭᐅᔪᑦ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᑦ ᒪᓕᒐᓕᐅᖅᑎᐅᖃᑎᒻᒪ ᓴᖅᑭᑕᐅᖁᔭᖏᑦ, ᐃᖅᑲᓇᐃᔭᖅᑎᒃᑲ 

ᐅᖃᖃᑎᒋᓂᐊᖅᐸᒃᑲ ᐊᒻᒪᓗ ᖃᓄᐃᑦᑐᓂᒃ ᑐᑭᓯᒋᐊᕈᑎᔅᓴᓂᒃ ᑎᑎᕋᖅᓯᒪᒻᒪᖔᑕ ᐅᕝᕙᓘᓐᓃᑦ ᐅᓂᒃᑳᑦ 

ᐱᓕᕆᐊᕆᓯᒪᓕᖅᑕᕗᑦ. ᐱᔭᕆᐊᑐᔪᓂᑦ ᑎᑎᖅᑲᖃᐅᖅᑐᖅ ᑕᒪᑐᒧᖓ ᐱᔾᔪᑎᓕᓐᓂᑦ ᐃᒥᕐᒧᑦ ᒪᑭᒪᔾᔪᑎᓂᑦ. 

ᖃᐅᔨᒋᐊᕈᓐᓇᖅᑯᒍᑦ ᐊᒻᒪᓗ ᐃᖅᑲᓇᐃᔭᖃᑎᒋᓂᐊᖅᑲᕋ ᒪᓕᒐᓕᐅᖅᑎᐅᖃᑎᒐ ᐅᑎᕐᕕᒋᓗᒍ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᐊᐱᖅᑯᑦ 840 - 6(2): ᖃᓄᐃᓕᖓᓕᕐᓂᖓ ᐃᒡᓗᓕᐅᑉ ᐊᑦᑕᒍᑦᑖᓗᒃ ᓱᕈᓯᓛᓄᑦ ᐃᓕᓐᓂᐊᕐᕕᒃ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᒐᒃᑯ ᑖᓐᓇ ᒥᓂᔅᑕ ᐃᓕᓐᓂᐊᕐᓂᓕᕆᔨᒧᑦ, ᐅᖃᖅᑎᐊᖅᐸᕋᖃᐃ?  

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᑖᔅᓱᒪ ᐃᒡᓗᕐᔪᐊᑉ ᖃᓄᐃᑦᑑᓂᖓᓂ ᐃᒡᓗᓕᕐᒥᑦ ᐃᓕᓐᓂᐊᕐᕕᒃ, 

ᓄᑲᖅᖠᖅᐹᓄᑦ ᐃᓕᓐᓂᐊᕐᕕᐅᔪᖅ, ᐊᑕᒍᑦᑖᓗᒃ ᐃᓕᓐᓂᐊᕐᕕᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ ᑕᒪᒃᑯᐊ ᓴᓇᔭᐅᔭᕆᐊᓖᑦ 

ᓴᓇᔭᐅᑲᐅᑎᒋᖃᑦᑕᖁᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, 

ᖃᐅᔨᒪᑦᑎᐊᖅᑐᒍᑦ ᐊᑕᒍᑦᑖᓗᒃ ᐃᓕᓐᓂᐊᕐᕕᐅᔪᒥ ᐃᒡᓗᓕᒻᒥ ᐊᒻᒪᓗ ᓴᓇᔭᐅᒋᐊᕆᐊᖃᕐᓂᖓᓄᑦ. 

ᐱᓕᕆᖃᑎᖃᖅᑐᒍᑦ ᐱᓕᕆᖃᑎᑦᑎᓐᓂᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᑦ. ᐱᓕᕆᖃᑎᒋᓚᐅᖅᑕᕗᑦ 

ᖃᐅᔨᓴᖅᑐᑕ ᐃᓪᓗᐃᑦ ᖃᓄᐃᓐᓂᖓᓄᑦ, ᐱᔭᕇᖅᑕᐅᓚᐅᖅᑐᖅ Accutech-ᑯᓐᓄᑦ ᑎᓯᐱᕆ 2023-ᒥ. ᑕᐃᑲᙵᑦ, 

ᐸᕐᓇᐸᓪᓕᐊᕗᒍᑦ ᓴᓇᔭᐅᓂᕐᒥᒃ ᓴᓇᒋᐊᕆᐊᓕᓐᓂᒃ ᐃᓕᓐᓂᐊᕐᕕᒻᒥᒃ. ᑕᒪᓐᓇ ᐱᓕᕆᐊᕆᕙᕗᑦ ᐊᒻᒪ 

ᐃᓚᒋᐊᕈᑎᓂᒃ ᑮᓇᐅᔭᓂᒃ ᑐᔅᓯᕋᐅᑎᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᑕᒪᑐᒥᖓ ᐱᓕᕆᑎᑦᑎᕙᓪᓕᐊᒐᔅᓯ ᒥᓂᔅᑕᐅᔪᓯᒃ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒡᓗᓕᖕᒥ ᐊᑕᒍᑦᑖᓗᒃ ᓄᑲᖅᖡᑦ ᐃᓕᓐᓂᐊᕐᕕᖓ ᓴᓇᔭᐅᓚᐅᖅᓯᒪᔪᖅ, 

ᐅᖃᖅᑲᐅᒐᒪ, 1968-ᖑᑎᓪᓗᒍ ᐊᒻᒪ ᐊᑕᐅᓯᐊᕐᓇᓂ ᐋᖅᑭᒋᐊᖅᑕᐅᖃᑦᑕᖅᓯᒪᓪᓗᓂ ᓄᑖᙳᕆᐊᖅᑕᐅᓪᓗᓂ 

ᐃᓚᒋᐊᖅᑕᐅᓪᓗᓂᓗ 1986, 2002, ᐊᒻᒪ 2022-ᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᓴᖅᑭᑦᑎᓯᒪᖕᒪᖔᖅ ᐱᓕᕆᐊᒃᓴᕆᓂᐊᖅᑕᒥᓂᒃ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᓕᐅᖅᑎᓪᓗᒋᑦ ᐃᒡᓗᓕᖕᒥ ᓴᓇᔭᐅᓂᐊᖅᑐᒧᑦ ᐊᒻᒪᓗ ᐋᒡᒐᐅᒍᓂ, ᖃᓄᐃᒻᒪᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᒍᕌᔅ,  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᔪᒍ ᑕᒪᒃᑯᐊ ᑐᐊᕕᕐᓇᖅᑐᑦ ᓴᓇᔭᐅᔭᕆᐊᖃᖅᑐᑦ ᐃᓕᓐᓂᐊᕐᕕᐅᔪᒥ ᐊᒻᒪᓗ ᐃᓕᓐᓂᐊᕐᕕᐅᔪᖅ 

ᓴᖅᑭᕋᓱᐊᖅᑕᕗᑦ ᓯᕗᕐᖓᒍᑦ ᐸᕐᓇᒃᐸᒌᔭᖅᑕᐅᓂᖓᓄᑦ. ᑕᒪᓐᓇ ᐊᓯᖏᓐᓂᑦ ᐃᓕᓐᓂᐊᕐᕕᐅᔪᓂᑦ ᓯᕗᒧᑦ 

ᐃᖏᕐᕋᒻᒥᔪᒍᑦ. ᖃᐅᔨᒪᙱᓚᖓ ᓇᓕᐊᑦ ᑲᔪᓯᓂᐊᕐᒪᖔᑕ, ᑕᐃᒪᐃᒻᒪᑦ ᐅᖃᕈᓐᓇᙱᓚᖓ, ᑭᓯᐊᓂ 

ᐊᔅᓱᕈᑦᑎᐊᖅᐳᒍᑦ ᐱᓇᓱᐊᖅᑐᑕ ᕿᓂᖅᑐᑕ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ, ᐆᑦᑑᑎᒋᓗᒍ, ᐊᒻᒪ 

ᐱᓕᕆᖃᑎᖃᕐᓂᐊᖅᐳᖓ ᐱᓕᕆᕕᒥ ᖃᐅᔨᒋᐊᕐᓗᑕ ᐊᓯᖏᓐᓂᑦ ᐊᑐᕋᔅᓴᓂᒃ ᐊᑐᐃᓐᓇᐅᔪᓂᒃ. 

ᑕᐃᒪᐃᖏᓐᓇᐅᔭᕐᒪᑦ, ᓯᕗᒧᐊᒃᑎᓐᓇᓱᖃᑦᑕᖅᑕᕗᑦ ᐃᓕᓐᓂᐊᕐᕕᖁᑎᕗᑦ ᓴᓇᔭᐅᒋᐊᖃᕐᓂᖏᓐᓂᒃ ᐊᒻᒪᓗ 

ᐊᑕᖏᕈᓐᓇᐸᙱᓇᑦᑎᒍ ᐊᕐᕌᒍᑕᒫᑦ, ᑭᓯᐊᓂ ᕿᓃᓐᓇᐅᔭᖅᑐᒍᑦ ᓯᓚᑖᓂᙶᖅᑐᓂᒃ ᑮᓇᐅᔭᓂᒃ ᐃᑲᔫᑎᒃᓴᓂᒃ 

ᐃᓕᓐᓂᐊᕐᕕᑦᑎᓐᓄᑦ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ, ᒥᓂᔅᑕ. ᓇᓂᓯᖁᓐᓇᐅᒐᓗᐊᖅ ᑮᓇᐅᔭᓂᑦ ᓄᑖᒥᑦ 

ᐃᓕᓐᓂᐊᕕᖅᑖᕐᓗᓂ ᐊᑲᐅᓂᖅᓴᐅᓇᔭᖅᑰᓕᕐᒪᑦ, ᓄᑖᒥᑦ ᐃᓕᓐᓂᐊᕐᕕᑦᑖᕋᔭᕐᓂᕈᑦᑕ. ᑕᐃᓐᓇ 

ᐃᑦᑕᕐᓂᓴᖃᕐᕕᐅᔪᓐᓇᖅᓯᑐᐃᓐᓇᕋᔭᕐᒪᑦ (ᑐᓵᔨᑎᒍᑦ) ᐱᑐᖃᐅᓛᖑᖃᑕᐅᓕᖅᑐᖅ ᐃᒡᓗᓕᒻᒥ.  

 

ᐅᖃᖅᑏ, ᑖᒃᑯᐊ Accutech Engineering-ᑯᑦ ᐅᓂᒃᑳᖏᑦ ᐅᓄᖅᑐᒻᒪᕆᐊᓗᖕᓂᒃ ᐱᔾᔪᑎᓂᒃ ᓴᖅᑭᑦᑎᓚᐅᕐᒪᑕ 

ᐃᒡᓗᓕᖕᒥ ᐊᑕᒍᑦᑖᓗᒃ ᓄᑲᖅᖡᑦ ᐃᓕᓐᓂᐊᕐᕕᖓᓐᓂ. ᒫᓐᓇᕋᑖᖅ ᑐᓴᒐᒃᓴᑎᒍᑦ ᐅᓂᒃᑳᖓᓂ, ᑭᒡᒐᖅᑐᐃᔨᐅᔪᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓂᑦ ᐅᖃᓚᐅᖅᓯᒪᒻᒪᑦ 9-ᖑᔪᑦ 25-ᖑᔪᑦ ᓴᓇᔭᐅᒋᐊᓖᑦ 

ᐱᔭᕇᖅᑕᐅᓯᒪᓕᖅᑐᑦ ᑲᑎᑦᑐᒋᑦ 127-ᖑᔪᑦ ᓴᓇᔭᐅᒋᐊᓖᑦ. 

 

ᒥᓂᔅᑕ ᐊᖏᕈᓐᓇᖅᑳ ᑕᒪᒃᑯᐊ ᓴᓇᔭᐅᔭᕆᐊᓖᑦ ᑭᖑᕙᖅᑎᑕᐅᖏᓪᓗᑎᒃ ᐊᒻᒪᓗ, ᐱᓗᐊᖅᑐᒥᑦ, 

ᐃᓕᓐᓂᐊᕈᓐᓃᖅᓯᒪᓗᐊᙱᓪᓗᑎᑦ ᐃᓕᓐᓂᐊᖅᑏᑦ ᐃᑲᕐᕋᒐᓵᓗᓐᓂᒃ ᐃᓕᓐᓂᐊᕈᓐᓃᖅᓯᒪᒻᒪᑕ ᑕᒪᓐᓇ 

ᐱᔾᔪᑎᒋᓪᓗᒍ ᓄᕙᔾᔪᐊᕐᓇᐅᓚᐅᖅᑐᖅ? (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᐊᐱᖅᑯᑎᒋᔭᖓᓂᒃ 

ᒪᓕᒐᓕᐅᖅᑎᐅᖃᑎᑦᑕ. ᐅᖃᖅᑏ, ᐅᖃᕈᓐᓇᖅᑐᖓ ᑖᒃᑯᐊ ᐱᓕᕆᕕᐅᔪᖅ ᐊᒃᓱᕈᖅᑐᑎᒃ ᐱᓕᕆᓇᓱᐊᕐᖓᑕ 

ᓴᓇᒋᐊᖅᓯᒐᓱᐊᖅᑐᑎᒃ ᐊᒻᒪᓗ ᓂᕆᐅᒃᑐᑕ ᑕᒪᓐᓇ ᐱᓕᕆᐊᕆᔪᓐᓇᕐᓂᐊᕋᑦᑎᒍᑦ ᐊᐅᔭᐅᓂᐊᖅᑐᖅ 

ᐊᔪᕐᓇᕈᓐᓃᑐᐊᖅᐸᑦ. ᐃᓕᓐᓂᐊᕐᕕᒃ ᔫᓂ 12-ᒥ ᐃᓕᓐᓂᐊᓂᕐᒧᑦ ᑭᖑᓪᓕᖅᐹᖑᓛᕐᖓᑦ, ᑕᐃᒪᓕ 

ᐊᕝᕕᐊᕈᑎᖃᔾᔮᔪᒃᓴᐅᙱᒃᑲᓗᐊᖅᑐᒍᑦ ᒫᓐᓇᒫᕈᓗᒃ ᑕᒪᓐᓇ ᐱᓕᕆᐊᕆᔭᐅᔪᖅ ᑲᔪᓯᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᑦ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓴᒪᐃᓚᒃ. 

ᐊᐱᖅᑯᑦ 841 - 6(2): ᑭᕙᓪᓕᐅᑉ ᓄᓇᓕᖏᓐᓄᑦ ᐊᑐᕆᐊᓕᐅᕐᓂᖅ (ᓯᒪᐃᓚᒃ) 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᕆᔭᐅᔪᒧᑦ.  

 

ᐅᖃᐅᓯᕆᔪᒪᓪᓗᒋᑦ ᑭᕙᓕᕐᒥ ᑕᐃᓐᓇ ᐊᖅᑯᑦ, ᑖᓐᓇ ᐊᒃᓱᐊᓗᒃ ᐱᕐᔪᐊᖑᒻᒪᑦ ᓄᓇᑦᑎᓐᓄᑦ ᑭᕙᓪᓕᕐᒧᓪᓗ.  

 

ᒥᓂᔅᑕ ᖃᐅᔨᒪᓂᐊᕐᒪᑦ, ᒫᓐᓇᕈᓘᓚᐅᖅᑐᖅ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐅᖃᐅᓯᕆᔭᐅᓚᐅᕐᒪᑦ ᑕᐃᑲᓂ 

ᐅᔭᕋᓐᓂᐊᓂᕐᒥᑦ ᑲᑎᒪᔾᔪᑎᖃᖅᑎᓪᓗᒋᑦ ᐃᒪᐃᓕᓚᐅᕐᒪ:  

 

“ᐃᓄᐃᑦ ᐅᓄᖅᑐᑦ ᐅᖃᖅᓯᒪᔪᑦ ᑕᐃᓐᓇ ᐊᖅᑯᑦ ᐊᒃᓱᐊᓗᑦ ᐃᑲᔫᑎᖃᕐᓂᐊᖅᑐᖅ ᓄᓇᖅᑲᑎᒌᓐᓄᑦ 

ᓇᒻᒥᓂᕆᔭᐅᔪᓄᓪᓗ”. ᑕᐃᓐᓇ ᐊᖅᑯᑎᒋᔭᐅᔪᒪᔪᖅ ᐊᑦᑐᐃᓂᖃᕐᓂᐊᖅᑐᖅ ᑐᑦᑐᓂᒃ ᐊᒻᒪᓗ ᐊᓯᖏᓐᓂ ᐆᒪᔪᕐᓂᑦ; 

ᐃᒻᒪᖃ ᐊᓯᐊᒍᖔᖅ ᐊᖅᑯᓯᐅᕈᒪᔪᑦ ᖃᒪᓂᑦᑐᐊᕐᒧᑦ,”  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐃᓱᒫᓘᑎᓂᒃ ᑐᓴᖅᑎᑕᐅᓚᐅᕐᒪᖔᖅ ᑕᐃᓐᓇ ᒫᓐᓇ 

ᐊᖅᑯᑎᒋᔭᐅᔪᖅ ᐱᓪᓗᒍ ᐊᒻᒪᓗ ᖃᓄᖅᑑᕈᑎᒋᔭᐅᕚᑦ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᓕᕆᓂᕐᒧᓪᓗ, ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᐃᓄᓕᒫᖅᑎᑦᑎᖃᑦᑕᖅᓯᒪᓕᕇᖅᑐᒍᑦ ᐊᒻᒪᓗ ᒫᓐᓇ ᑕᐃᒃᑯᐊ ᑎᑎᕋᓚᐅᖅᑕᕗᑦ ᑐᓴᓚᐅᖅᑕᕗᓪᓗ 

ᐋᖅᑭᒃᓱᖅᐸᓪᓕᐊᓕᖅᑕᕗᑦ. ᒫᓐᓇ ᓱᓕ ᑖᓐᓇ ᐱᓕᕆᐊᕆᔭᕗᑦ. ᖃᓄᖅᑑᕈᑎᒋᓪᓗᑎᒃᑯᓗ ᑕᐃᒃᑯᐊ ᑐᓴᓚᐅᖅᑕᕗᑦ 

ᐃᓱᒫᓘᑎᒋᔭᐅᔪᓪᓗ. ᑕᒪᓐᓇ ᖃᓄᐃᔨᓴᐃᓂᕐᒧᑦ ᐃᓚᒋᔭᐅᖃᑕᐅᔪᖅ ᐃᓱᒫᓘᑎᒋᔭᐅᔪᓪᓗ ᓇᓗᓇᐃᔭᖅᑕᐅᓗᑎᑦ 

ᐅᓂᒃᑳᓕᐊᕆᓯᔭᐅᓯᒪᔪᓂᒃ. ᐄ, ᐅᓄᖅᑐᓂᒃᑯᐊ ᑐᑦᑐᓂᒃ ᐃᓱᒫᓘᑎᖃᓚᐅᕐᒪᑕ ᑕᐃᒃᑰᓇ ᐊᖅᑯᑎᐅᑉ 

ᓴᓇᔭᐅᔪᒪᓂᖓᓂ ᑭᐱᓯᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓐᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᐱᓕᕆᕕᖓ ᑐᓴᖅᑎᑦᑎᕋᑖᓚᐅᕐᒪᑦ 

ᑭᕙᓪᓕᕐᒥ ᐊᖅᑯᑎᐅᒐᔭᖅᑑᑉ ᒥᒃᓵᓄᑦ ᓇᓗᓇᐃᖅᓯᓚᐅᕐᒪᑦ ᐊᖅᑯᑎᑯᑖᒃ ᐃᓱᒪᒃᓴᖅᓯᐅᕈᑎᖃᖅᑐᑎᒃ ᐊᒥᓱᓂᒃ 

ᐱᔾᔪᑎᐅᔪᓂᒃ, ᐱᖃᓯᐅᑎᓪᓗᒍ ᓄᓇᕗᒥ ᐸᕐᓇᐃᔨᒃᑯᑦ ᐊᑐᓕᖁᔭᓕᐊᖏᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎᓕᐊᕆᓯᒪᔭᖏᑦ. ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᑖᓐᓇ ᐸᕐᓇᐅᑎ ᑐᓂᔭᐅᓚᐅᖅᓯᒪᒻᒪᑦ ᔫᓂ 2023-ᖑᑎᓪᓗᒍ, 

ᐊᕐᕌᒍᓪᓗᐊᖑᓕᖅᑐᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᖃᓄᐃᓕᐅᕐᒪᖔᑕ ᕿᒥᕐᕈᑎᓪᓗᒋᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ 

ᐊᒻᒪᓗ ᖃᖓ ᑕᒪᓐᓇ ᐱᔭᕇᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓚᕆᑦᑕᕋ ᒪᓕᒐᓕᐅᖅᑎ ᑐᓴᕈᒪᒻᒪᑦ 

ᓄᓇᕗᒻᒥ ᑎᑎᕋᖅᑕᐅᒋᐊᖓᖅᑐᒥᒃ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᒥᒃ. ᐄ, ᑕᐃᓐᓇ 

ᑎᑎᕋᖅᑕᐅᒋᐊᖓᖅᓯᒪᔪᖅ ᓱᓕ ᕿᒥᕐᕈᔭᐅᔪᖅ. ᑖᓐᓇ ᒥᓂᔅᑕᐅᖃᑎᒐ ᐊᕙᑎᓕᕆᓂᕐᒧᑦ ᐱᓕᕆᖃᑎᒋᑦᑎᐊᖅᑕᕋ, 

ᑖᓐᓇ ᓯᕗᒃᑲᑕᖅᑎᐅᒻᒪᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ. ᑕᕝᕙᓂ, ᑖᓐᓇ ᐱᓕᕆᕕᖓ ᐊᐱᕆᓯᒪᔪᑦ 

ᐃᓘᓇᖏᓐᓂᒃ ᐱᓕᕆᕕᐅᔪᓂᒃ ᐃᓱᒪᒋᔭᖏᓐᓂᒃ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᖃᑕᐅᑦᑎᐊᖅᑐᑦ ᐃᓱᒪᒋᐅᔪᓂᑦ.  

 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔭᐅᓪᓗᓂ ᑭᕙᓪᓕᕐᒥ ᐊᖅᑯᑎᒧᑦ, ᓇᓗᓇᐃᖅᑕᐅᓯᒪᔪᖃᖅᑐᖅ ᐃᕐᓂᐅᕐᕕᐅᔪᓐᓇᖅᑐᓂᒃ ᐊᒻᒪ 

ᑭᒡᓕᖃᖅᑎᑕᐅᔪᑦ ᐃᓱᒪᒋᔭᐅᕙᓪᓕᐊᔪᑦ ᐃᓱᒪᒋᔭᐅᔭᕆᐊᖃᓛᖅᑐᑦ. ᑕᒪᓐᓇ ᐱᓕᕆᖃᑎᒋᑦᑎᐊᕐᓂᐊᖅᐸᕋ ᒥᓂᔅᑕ 

ᐱᔾᔪᑎᒋᓪᓗᒍ ᒐᕙᒪᕗᑦ ᖃᓄᖅ ᐊᖏᕐᓂᐊᕐᒪᖔᑕ ᐅᕝᕙᓘᓐᓃᑦ ᐋᒡᒑᕐᓂᐊᕐᒪᖔᖅ ᐊᖏᕈᑕᐅᒌᖅᓯᒪᙱᑦᑐᒥᒃ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ. ᒫᓐᓇᐅᔪᖅ ᕿᒥᕐᕈᔭᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᓪᓗ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᑕᒪᓐᓇ ᐅᖃᐅᓯᕆᒐᒃᑯ ᐅᑭᐅᖅ ᑲᑎᒪᑎᓪᓗᑕ, 

ᑐᓴᖅᑎᑕᐅᓚᐅᕋᒪ ᒥᓂᔅᑕᒥᒃ ᐱᓕᕆᖃᑎᖃᕐᓂᐊᕐᓂᕋᖅᑐᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᒃ ᐊᒻᒪᓗ 

ᐅᑭᐅᖅᑕᖅᑐᒥ ᒐᕙᒪᐅᖃᑎᖏᓐᓂᒃ "ᒐᕙᒪᑐᖃᒃᑯᑦ ᐅᖃᖁᓪᓗᒋᑦ ᐱᕚᓪᓕᕆᐊᖁᓪᓗᒋᑦ ᐊᒻᒪᓗ 

ᐱᒋᐊᒃᑲᓐᓂᖁᓪᓗᒋᑦ ᑲᓇᑕᒥ ᓂᐅᕐᕈᑎᖃᖅᐸᖕᓂᕐᒧᑦ ᐊᖅᑯᑎᓄᑦ ᑮᓇᐅᔭᑦ ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ 

ᓴᐳᒻᒥᑦᑎᓂᕐᒧᑦ ᐸᕐᓇᐅᑎ, ᑖᒃᑯᐊ ᒪᕐᕉᒃ ᐊᖏᔫᒃ ᐱᓕᕆᐊᖑᔫᒃ ᐃᑲᔪᖅᐸᒃᑐᑦ ᐊᖅᑯᑎᓕᐅᕐᓂᕐᒧᑦ ᐊᒻᒪᓗ 

ᑐᓚᒃᑕᕐᕕᖕᓄᑦ." ᐅᖃᖅᑏ, ᓯᕗᓪᓕᖅᐹᒥ ᐸᑦᑕᖅᑐᖅᑳᓚᐅᕐᓚᒍ ᑖᓐᓇ ᒥᓂᔅᑕ ᐱᓇᓱᐊᕐᓂᖓᓄᑦ. ᖁᔭᓐᓇᒦᒃ. 

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᑦᑐᓂᒃ ᐊᖏᕈᑎᖃᖅᓯᒪᖕᒪᖔᖅ ᐋᑐᕚᒥᑦ ᑮᓇᐅᔭᖃᖅᑎᑦᑎᖁᓪᓗᒋᑦ ᑲᓇᑕᒥ 

ᐱᕈᖅᓴᐃᓂᕐᒧᑦ ᑭᕙᓪᓕᕐᒥ ᐊᖅᑯᑎᓕᐅᕐᓂᕐᒧᑦ ᐱᓕᕆᐊᖑᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᖅ ᑮᓇᐅᔭᖃᖅᑎᑕᐅᔪᖅ 

ᑲᓇᑕᒥ ᓂᐅᕐᕈᑎᖃᖅᐸᖕᓂᕐᒧᑦ ᐊᖅᑯᑎᒋᔭᐅᕙᒃᑐᑎᒍᑦ ᑮᓇᐅᔭᓂᒃ. ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᕗᖅ. ᑕᒪᓐᓇ 

ᐱᓕᕆᐊᖑᔪᖅ ᐊᑐᖃᑦᑕᕐᓯᒪᔭᕗᑦ ᑮᓇᐅᔭᓂᒃ ᐱᒋᐊᕈᑕᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᐅᔪᓄᑦ, 

ᓯᕗᒧᐊᒋᐊᖅᐸᒃᑐᒍᑦ ᐱᓕᕆᐊᓄᑦ. ᑕᒪᓐᓇ ᑲᔪᓯᑦᑎᐊᕐᓂᖃᖅᓯᒪᕗᒍᑦ ᒐᕙᒪᑐᖃᒃᑯᓐᓂᑦ, ᐊᒻᒪᓗ ᑕᒪᓐᓇ 

ᑲᔪᓰᓐᓇᖁᓇᖅᑯ. ᓄᑖᓂᒃ ᐱᓕᕆᐊᖅᑕᖃᕐᓂᐊᖅᐸᑦ ᓴᖅᑭᑕᐅᓂᐊᖅᑐᓂᒃ, ᑕᒪᓐᓇ ᖃᐅᔨᓴᕐᓂᖅ ᐅᕙᑦᑎᓐᓂᒃ 

ᐃᑲᔪᕐᓂᐊᖅᑐᖅ ᓯᕗᒧᐊᒍᑎᖃᕐᓗᑕ ᐊᓯᖏᓐᓂᒃ ᐱᓕᕆᐊᖑᔪᓂᒃ ᓄᑖᓂᒃ ᐱᓕᕆᐊᓂᒃ ᓴᖅᑮᓇᓱᐊᖅᑐᓂᒃ 

ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 842 - 6(2): ᓱᕈᓰᑦ ᖁᓄᔪᕐᓂᐊᖅᑕᐅᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ.  

 

ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᐅᓪᓗᒥ ᐱᔾᔪᑎᖃᕐᓂᐊᖅᑐᖓ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ. 

ᑭᓯᐊᓂᓕ, ᐅᑉᐱᕈᓱᑉᐳᖓ ᐊᑦᑕᕐᓇᕐᓂᖅᐹᖑᒋᐊᖓ ᑕᖅᑲᒃᑯᓄᖓ ᓱᕈᓯᕐᓂᑦ ᖁᓄᔪᓐᓂᐊᖅᑕᐅᓂᖅ. 

 

ᐅᖃᖅᑏ, ᐊᕐᕌᒍᒐᓵᓗᓐᓂᑦ ᑕᒪᓐᓇ ᐅᖃᐅᓯᕆᓇᓱᖃᑦᑕᖅᓯᒪᒐᒃᑯ ᐃᓱᒫᓘᑎᒋᔭᒃᑲ ᐅᖃᐅᓯᕆᓪᓗᒋᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᒻᒪᓗ ᓄᓇᓕᓐᓂ, ᐊᒻᒪᓗ ᐊᐱᖅᓱᖃᑦᑕᖅᓯᒪᓪᓗᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐃᓄᓕᕆᔨᒃᑯᓐᓄᑦ, ᑕᒪᓐᓇ ᑐᑭᓯᒐᓱᐊᖅᑐᒍ, ᐊᒻᒪᓗ ᐊᒥᓱᓄᑦ ᐊᕐᕌᒍᓄᑦ, 

ᓇᒧᙵᐸᓪᓕᐊᓚᐅᙱᓐᓇᒪ. ᐱᓕᕆᕕᐅᔪᑦ ᑐᓴᖅᑎᑦᑎᔪᓐᓇᓚᐅᙱᒻᒪᑕ, ᐊᒥᓱᑲᓪᓚᐅᒐᓗᐊᖅᐸᑕ ᐃᓄᓕᕆᔨᐅᔪᑦ, 

ᐅᕝᕙᓘᓐᓃᑦ ᐸᓯᔭᒃᓴᖑᖅᑎᑕᐅᔪᑦ, ᐅᕝᕙᓘᓐᓃᑦ ᐃᖅᑲᖅᑐᕋᒃᓴᕈᖅᑎᑕᐅᔪᑦ. 

 

ᑕᐃᒪᓕ ᐊᑲᐅᒃᓴᕈᓐᓃᕋᒪ, ᔫᓂ 6, 2019−ᒥ, ᐃᓚᒋᐊᓚᐅᖅᑕᕋ ᐊᐱᕆᓪᓗᖓᓗ ᓯᕗᓕᖅᑎᒧᑦ ᑕᐃᑲᓂ ᐅᓪᓗᕐᒥ 

ᐃᓱᒪᒋᔭᖃᖅᓯᒪᖕᒪᖔᖅ ᖁᑦᑎᒃᑐᒦᑦᑐᒥᒃ ᓄᑕᖅᑲᓂᒃ ᖁᓄᔪᓐᓂᐊᖅᑕᐅᓂᒃᑯᑦ ᐱᓂᕐᓗᒃᓯᓂᕐᒥᒃ ᐊᒃᓱᕈᕐᓇᕐᓂᖓᓂᒃ 

ᓄᓇᕗᒻᒥ, ᑭᐅᔭᐅᓪᓚᕆᓚᐅᕐᓇᖓᓗ. ᑭᓯᐊᓂ, ᐊᐱᕆᒐᒪ ᐊᔾᔨᑦᑎᐊᖓᓂᒃ ᐊᐱᖅᑯᑎᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᒧᑦ 2021−ᒥ, ᐊᖏᖃᑎᖃᓚᐅᖅᑐᖅ ᐅᕙᓐᓂᒃ ᑐᐊᕕᕐᓇᖅᑐᖅᑕᖃᓕᕆᐊᖓᓂᒃ, ᐊᒻᒪᓗ 

ᒫᓐᓇᕋᑖᖑᓂᖅᓴᐅᔪᖅ ᐅᖃᐅᓯᐅᒃᑲᓐᓂᓚᐅᖅᑐᖅ ᑕᓚᕖᓴᒃᑯᑦ ᓈᓚᓐᓂᖃᖅᑎᓪᓗᑕ. 

ᑖᓐᓇ ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ: ᑖᓐᓇ ᓯᕗᓕᖅᑎ ᐃᓱᒪᔅᓴᖅᓯᐅᕈᑎᖃᖅᐹ ᑕᒪᒃᑯᐊ ᓱᕈᓰᑦ 

ᖁᓄᔪᓐᓂᐊᖅᑕᐅᖃᑦᑕᕐᓂᖏᑦ ᐊᒥᓲᓂᖏᓐᓂ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᕐᕌᕈᒐᓴᕐᔪᐊᓂᑦ ᐊᔅᓱᕈᐊᖃᐃᓐᓇᖅᓯᒪᓪᓗᓂ ᐃᑉᐱᒍᓱᑦᓱᓂ ᐱᓕᕇᓐᓇᖅᓯᒪᒻᒪᑦ. ᑖᓐᓇ ᐅᖁᒪᐃᑦᑑᒐᓗᐊᖅ ᑭᓯᐊᓂ 

ᐅᖃᐅᓯᕆᓗᑎᒍ ᑭᓯᐊᓂᐅᖃᑦᑕᖅᓯᒪᒻᒪᑦ. ᓯᕗᓪᓕᖅᐹᒥ ᖁᔭᓐᓇᒦᕈᒪᑦᑎᐊᖅᐸᕋ ᓴᖅᑮᓐᓇᖅᓯᒪᒻᒪᒍ. 

ᐊᖏᖃᑎᒋᓪᓗᒍᑦᑕᐅ ᐊᑕᐅᓯᖅ ᐊᒥᓲᓗᐊᕇᒻᒪᑦ ᑖᒃᑯᐊ ᓄᑕᖅᑲᑯᓗᕗᑦ ᐱᓗᐊᙳᐊᖅᑐᒥ 

ᖁᓄᔪᓐᓂᐊᖅᑕᐅᖃᑦᑕᖅᑎᓪᓗᒋᑦ ᓄᓇᕗᓕᒫᒥ. ᑖᒃᑯᐊ ᐱᓕᕆᔭᐅᖃᑦᑕᖅᓯᒪᓂᖏᑦ ᐱᖏᓐᓇᓪᓚᑦᑖᖅᑐᖅ. 

ᑕᐅᑐᒃᖢᒋᑦ, ᓈᓚᒃᖢᒋᑦ, ᒫᓇᕋᑖᖑᓚᐅᕐᒥᔪᖅ ᓴᖅᑭᔮᖅᑎᑦᑎᓚᐅᕐᒪᑕ ᑲᑎᒪᔩᑦ ᑕᕝᕙᓂ ᑲᑎᒪᔾᔪᑎᖃᖅᖢᑎᒃ 

ᓯᕐᓈᖅᑎᒥᑦ ᓱᕈᓯᕐᓄᑦ ᐱᓗᐊᙳᐊᖅᑐᒥᑦ.  

 

ᑖᓐᓇ ᐃᓗᓕᖏᑦ ᖃᓄᓪᓚᑦᑖᖅ ᑭᐅᒋᐊᖅ ᕿᒥᕐᕈᓪᓚᑦᑖᕆᐊᖃᕋᔭᕋᒃᑯ ᓇᓗᓇᐃᕈᓐᓇᖅᐳᖓ ᑖᒃᑯᐊ ᒥᓂᔅᑑᖃᑎᒃᑲ 

ᐱᓗᐊᙳᐊᖅᑐᒥᖅᑲᐃ (ᑐᓵᔨᑎᒎᓕᖅᑐᖅ) ᒪᓕᒐᓕᕆᔨᒃᑯᑦ, ᐃᓄᓕᕆᔨᒃᑯᑦ ᐊᒻᒪᓗ ᐋᓐᓂᖃᕐᓇᙱᑦᑐᓕᕆᔨᒃᑯᑦ 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ ᑐᐊᕕᕐᓇᖅᑐᒥᑦ ᑖᓐᓇ ᐱᓕᕆᔭᐅᒋᐊᖃᓕᙱᒃᑲᓗᐊᕐᒪᖔᖅ. 

ᕿᒥᕐᕈᓪᓚᕆᔅᓯᒪᓐᖏᓇᒃᑯᑦ, ᑭᓯᐊᓂ ᓇᓗᓇᐃᕈᓇᖅᐳᖓ ᐊᖏᖃᑎᒋᓪᓗᒍᓗ ᐊᒥᓲᓗᐊᖅᑐᐃᑦ ᑖᒃᑯᐊ 

ᐊᑲᐅᙱᓕᐅᕈᑎᒃᑰᖃᑦᑕᖅᓯᒪᓕᕐᒪᑕ ᓄᑕᖅᑲᑯᓗᕗᑦ ᓄᓇᕗᑦ ᐃᓗᐊᓃᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᒃᑲᓐᓂᕈᒪᖕᒥᔪᖓ ᐃᓱᒪᒋᔭᕐᓂᑦ, ᑭᒡᒐᖅᑐᐃᔨ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑕᐃᒪᐃᓚᐅᕐᒪᑦ. ᐅᑉᐱᕈᓱᓪᓚᕆᒃᑲᒪ ᓱᕈᓯᕗᑦ ᐊᒃᓱᕈᖅᑎᑕᐅᒻᒪᑕ ᓄᓇᕗᒻᒥ. ᑕᒪᓐᓇ 

ᐅᖃᐅᓯᕆᖃᑦᑕᕐᓯᒪᔭᕋ ᐊᒻᒪᓗ ᐅᖃᒃᑲᓂᕐᓂᐊᖅᑯᖓ, ᓄᓇᕗᑦ ᒐᕙᒪᒃᑯᖏᑦ ᒪᓕᙱᒻᒪᑕ ᐱᓕᕆᐊᕆᔭᕆᐊᓕᒻᒥᓂᒃ 

ᓴᐳᑎᓯᒪᓇᓱᐊᕐᓗᒋᑦ ᐅᕕᒃᑲᕆᔭᕗᑦ, ᑭᓯᐊᓂᓕ ᑕᒪᓐᓇ ᑲᒪᒋᔭᐅᓂᖓ ᓄᓇᕗᑦ ᒐᕙᒪᒃᑯᖏᓐᓄᑐᐊᖑᙱᒻᒪᑦ. 

ᓱᓕᒃᑲᓐᓂᖅ, ᒐᕙᒪᓕᒫᖑᓂᖅᓴᒃᑯᑦ ᐱᓕᕆᐊᖑᓂᖅᓴᐅᓂᐊᖅᑐᖅ; ᓄᓇᕗᓕᒫᒧᑦ ᐱᓕᕆᐊᖑᒋᐊᖃᖅᑯ. 

 

ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ ᓴᐳᔾᔨᓇᓱᖃᑦᑕᕋᓗᐊᖅᑎᓪᓗᒋᑦ ᓱᕈᓯᕐᓂᒃ, ᑭᓯᐊᓂ ᑭᖑᓂᐊᒍᖔᖅ ᑕᐃᒪᓐᓇ 

ᑎᒍᓯᖃᑦᑕᕐᒪᑕ ᓱᕈᓯᕐᓂᒃ ᐅᓗᕆᐊᓇᖅᑐᒦᑦᑐᓂᒃ ᐅᕝᕙᓘᓐᓃᑦ ᐃᖅᑲᖅᑐᕋᔅᓴᓕᐅᕐᓗᑎᑦ ᑕᒪᒃᑯᓂᖓ. ᑭᓯᐊᓂᓕ, 

ᐃᓱᒪᓪᓚᕆᒃᑲᒪ ᓱᓕ ᖃᓄᐃᓕᐅᖅᑐᖃᖅᓯᒪᙱᒋᐊᖓ, ᑭᓯᐊᓂ ᓇᓗᓇᐃᖅᓯᔪᒪᕗᖓ ᐃᓄᐃᑦ ᑕᐱᕇᑦ ᑲᓇᑕᒥ 

ᐊᒻᒪᓗ ᐸᐅᖅᑑᑏᑦ ᐃᓄᐃᑦ ᑲᑎᒪᔨᖏᑦ ᑲᓇᑕᒥ ᓴᖅᑭᔮᖅᑎᑦᑎᓯᒪᒻᒪᑕ ᑕᒪᑐᒥᖓ ᓱᕈᓯᐅᑉ ᒥᔅᓵᓄᑦ 

ᖁᓄᔪᓐᓂᐊᕐᓂᕐᒥᑦ ᐃᓄᐃᑦ ᓄᓇᖓᓐᓂ, ᐃᓚᒋᔭᐅᓪᓗᓂ ᓄᓇᕗᑦ. ᒪᒥᐊᓇᖅᑑᒐᓗᐊᖅ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᓕᕆᓂᖅᓴᐅᓯᒪᒻᒪᑕ ᓄᓇᕗᒻᒥ ᑕᒪᓐᓇ ᑲᒪᒋᔭᐅᖁᓪᓗᒍ.  

 

ᒐᕙᒪᕗᑦ ᐱᓇᓱᐊᒐᖃᕐᒪᑕ ᑲᑐᔾᔨᖃᑎᒌᓐᓂᕐᒥᑦ, ᐊᐱᕆᔪᒪᕙᕋ ᓯᕗᓕᖅᑎ ᐅᖃᖃᑎᖃᖅᓯᒪᒻᒪᖔᖅ ᑲᓇᑕᒥ 

ᑎᒥᐅᔪᓂᑦ ᐃᓄᐃᑦ ᑕᐱᕇᑦ ᑲᓇᑕᒥ ᐅᕝᕙᓘᓐᓃᑦ ᐸᐅᖅᑑᑎᒃᑯᓐᓂᑦ ᐅᕝᕙᓘᓐᓃᑦ ᓄᓇᕗᒻᒥ ᐅᕝᕙᓘᓐᓃᑦ ᓄᓇᓖᑦ 

ᐊᕕᑦᑐᖅᓯᒪᔪᑎᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕙᒻᒥᑦ ᓴᖅᑮᒻᒪᑦ. ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐱᒻᒪᕆᐅᔪᓂᒃ ᑮᓇᐅᔭᓂᒃ ᐊᑐᕋᓱᐊᕐᓂᑎᓐᓂᒃ 

ᒐᕙᒪᐅᓪᓗᑕ, ᐱᓗᐊᖅᑐᒥᒃ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ ᐅᓂᒃᑳᕆᓚᐅᖅᑕᖓᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ. 

 

ᓇᓗᓇᐃᖅᓯᔪᒪᕗᖓ ᒐᕙᒪᐅᓚᐅᖅᑐᑦ ᐱᓕᕆᐊᖃᓚᐅᙱᒻᒪᑕ ᐊᑐᓕᖁᔭᐅᔪᓂᒃ ᓴᖅᑭᑕᐅᔪᓂᒃ, ᐊᒻᒪ 

ᐱᓕᕆᖃᑎᖃᑦᑎᐊᖃᑦᑕᖅᓯᒪᓪᓗᖓ, ᐱᓗᐊᖅᑐᒥ, ᒥᓂᔅᑕ ᐃᓄᓕᕆᔨᒃᑯᓐᓄᑦ ᖃᐅᔨᒪᒋᐊᖁᓪᓗᒍ ᑕᑯᒐᓗᐊᕐᒪᖔᑦᑕ 

ᐱᓕᕆᐊᖃᕋᓱᐊᕐᓂᕐᒧᑦ ᐱᒻᒪᕆᐅᔪᓂᒃ ᐱᓕᕆᐊᓂᒃ ᓵᑦᑎᓐᓃᑦᑐᓂᒃ. ᑮᓇᐅᔭᓂᒃ ᐊᑐᖃᑦᑕᖅᓯᒪᕗᒍᑦ 

ᐱᓕᕆᐊᖃᕋᓱᐊᖅᑐᑕ, ᐃᓛᒃ, ᐱᒻᒪᕆᐅᔪᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. ᓱᓕ ᐱᔭᒃᓴᓕᒻᒪᕆᐊᓘᓂᐊᖅᐱᑕ 

ᓯᕗᓂᒃᓴᑦᑎᓐᓂ? ᐄᑦᑎᐊᖅ. ᑕᑯᖃᑦᑕᖅᓯᒪᓕᕋᑦᑕ ᑮᓇᐅᔭᓂᒃ ᐊᑐᕋᓱᐊᖅᑐᓂᒃ, ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐅᕝᕙᓘᓐᓃᑦ ᓄᑖᖑᑉᐸᑕ ᐃᖅᑲᓇᐃᔮᔅᓴᐃᑦ, ᐱᓕᕆᐊᕆᓂᐊᕐᓗᒋᑦ ᐊᔅᓱᕈᕈᑕᐅᕙᑦᑐᑦ 

ᑕᑯᕙᑦᑕᕗᑦ ᓄᓇᓕᒻᒥᐅᑎᒍᑦ.  

 

ᐱᓕᕆᖃᑎᒋᔪᒪᑦᑎᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᒫᓃᑦᑐᑦ ᑕᒪᓐᓇ ᐱᓕᕆᐊᕆᓪᓚᑦᑖᕈᒪᓪᓗᑎᒍᑦ ᓄᓇᕘᓕᒫᒥᑦ 

ᐊᒻᒪ ᒐᕙᒪᓕᒫᒥᑦ ᐊᑐᕐᓗᑕ ᐃᑲᔫᑎᒃᓴᓂᑦ ᐅᕙᑦᑎᓐᓄᑦ ᑲᒪᒋᔭᐅᖁᓪᓗᒋᑦ ᑕᒪᓐᓇ ᐱᔾᔪᑕᐅᔪᖅ, ᐊᒻᒪ 

ᓴᐳᔾᔨᔾᔪᑕᐅᓇᓱᒃᑐᖅ ᓄᑕᖅᑲᓂᑦ ᓄᓇᑦᑎᓐᓂ, ᐱᓗᐊᖅᑐᒥᑦ ᑕᐃᒃᑯᐊ ᐱᔭᕆᐊᑭᓐᓂᖅᐹᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓇᒦᒃ. ᑐᒡᓕᐊ ᑭᖑᓪᓕᖅᐹᓪᓗ. ᐋᒡᒑ? ᐊᑎᖁᑎᓐᓂᑦ: ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 843 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᓐᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᐱᓕᕆᕕᐊᓄᑦ ᐃᒥᓕᕆᔾᔪᑏᑦ ᐱᔾᔪᑎᒋᓪᓗᒋᑦ.  

 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᐱᓕᕆᕕᐊ ᑳᓐᑐᓛᔅᓴᓂᒃ ᑕᖅᑲᐅᖓᐃᓚᐅᕐᒪᑕ ᐅᓂᒃᑳᓕᐅᖁᓪᓗᒋᑦ ᐊᒻᒪ 

ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑦ ᐃᒥᓕᕆᕕᒃ ᓴᓪᓕᓂ. ᐅᖃᖅᑏ, ᐃᑲᔪᖅᓯᑦᑎᐊᖅᐸᕋ ᐸᕐᓇᐅᓯᐅᕐᒪᑕ:  

 

“... ᑕᐃᓐᓇ ᒫᓐᓇ ᐃᒥᖅᑕᕐᕕᒃ ᐱᐅᓯᒃᑲᓐᓂᖁᓪᓗᒋᓪᓗ ᑕᒪᒃᑯᐊ ᐃᒥᓕᕆᓂᕐᒧᑦ ᑐᕌᖓᔪᑦ ᐊᐅᓚᔾᔪᑏᑦ, 

ᑭᙴᒪᔭᐅᔪᓪᓗ ᓴᖅᑭᑕᐅᖁᓪᓗᒋᑦ ᑕᒡᕗᖓᖃᐃ ᐊᕐᕌᒍᒧᑦ 2050−ᒧᑦ ᐋᖅᑭᓪᓗᒍ ᐊᑐᖅᑕᐅᔪᓐᓇᕐᓂᖓ.”  

 

ᑕᒪᒃᑯᐊ ᓄᑖᙳᕆᐊᖅᑎᑕᐅᓂᐊᕐᓃᑦ ᑮᓇᐅᔭᓕᖅᑕᐅᔪᓐᓇᖅᐹᑦ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖏᑦ ᐊᑐᕐᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒥᓕᕆᓂᖅ ᓄᓇᕗᒻᒥ ᐊᒃᓱᕉᑎᒋᓯᒪᔭᕗᑦ 

ᐱᓕᕆᓇᓱᐃᓐᓇᖅᑕᕗᑦ ᓄᑖᙳᕆᐊᖅᑕᐅᖁᓪᓗᒋᑦ ᐃᓚᒋᐊᖅᑕᐅᓗᑎᒡᓘᓐᓃᑦ ᑕᐃᒃᑯᐊ ᐃᒥᖅᑕᕐᕖᑦ 

ᐃᒥᓕᕆᓂᕐᒧᓪᓗ ᑐᕌᖓᔪᑦ ᓲᕐᓗᒃ ᐆᑦᑑᑎᒋᓗᒍ ᑎᑭᕋᕐᔪᐊᕐᒥ. ᑖᓐᓇᐅᑎᓪᓗᒍ ᑮᓇᐅᔭᖅᑖᒃᑲᓐᓂᕋᓱᒃᑐᒍᑦ ᑲᓇᑕᐅᑉ 

ᒐᕙᒪᒃᑯᖏᖕᓃᙶᕐᓂ ᐃᒥᓕᕆᓂᖅ ᑕᒪᓐᓇ ᐱᐅᓯᒃᑲᓐᓂᖁᓪᓗᒍ ᓄᓇᕗᑦ ᐃᓗᐊᓂ. 

 

ᓴᓪᓖᑦ ᐱᓗᐊᕐᓗᒍ, ᒫᓐᓇ ᐸᕐᓇᐅᑏᑦ ᐋᖅᑭᒃᓱᖅᑕᐅᕙᓪᓕᐊᓕᖅᑐᑦ ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ. ᑭᓱᒥᒃ 

ᑕᖏᓕᖕᒥᒃ ᓴᖅᑭᑦᑎᔪᒪᓂᐊᖅᑐᒍᑦ ᓴᓪᓕᐅᑉ ᑭᙴᒪᔭᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐊᓯᖏᑦ ᓄᓇᓖᑦ. ᑕᒪᑐᒪᓂ 

ᒥᑦᑎᒪᑕᓕᒃ, ᖁᕐᓗᖅᑐᖅ ᑖᒃᑯᐊ ᓯᕗᓪᓕᐅᑎᓯᒪᔭᕗᑦ ᐱᓕᕆᐊᕆᔭᐅᓂᖏᓪᓗ ᑮᓇᐅᔭᑦ ᒪᓕᖦᖢᒋᑦ 

ᓴᓇᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑳᓐᑐᕌᒃᑦ ᐱᒐᓱᐊᕋᔅᓴᖅ ᓇᓗᓇᐃᖅᓯᓯᒪᓚᐅᖅᓯᒪᒻᒪᑦ 

ᓄᑖᕈᕆᐊᖅᑕᐅᓂᖏᑦ ᓴᓪᓕᐅᑉ ᐃᒥᓕᕆᔪᑎᖏᑦ ᑕᐃᒪᐃᒐᓱᑦᑎᑕᐅᓂᐊᕐᖓᑕᒎᖅ. ᑖᓐᓇ ᐃᒥᓕᕆᔾᔪᑎᖓ 

ᒪᓕᑦᑎᐊᕈᓐᓇᖅᓯᑎᑕᐅᒐᓱᑦᑐᓂᒃ ᑳᓇᑕᒥ ᐋᓐᓂᐊᖅᑕᐃᓕᓕᕆᔨᒃᑯᑦ ᒪᓕᒋᐊᓕᖁᑎᖏᓐᓄᑦ ᐃᒥᖅᑕᐅᖃᑦᑕᖅᑐᐃᑦ 

ᐃᒦᑦ ᐱᐅᒋᐊᖃᕐᓂᖏᓐᓂᒃ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᓐᓇ ᐅᓪᓗᒥ ᐃᒥᓕᕆᔾᔪᑎᒋᔭᖓᑦ ᒐᕙᒪᑐᖃᒃᑯᑦ ᒪᓕᒐᖏᓐᓂ 

ᒪᓕᑦᑎᐊᕈᓐᓇᖅᑑᖅ? ᖁᔭᓐᓇᒦᒃ, ᐅᖃᖅᑏ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᑕᒪᒃᑯᐊ 

ᐃᒥᖅᑕᐅᓲᓄᑦ ᐃᒥᕐᓄᑦ ᒪᓕᒐᐃᑦ ᐊᓯᔾᔨᐸᓪᓕᐊᖃᑦᑕᖅᓯᒪᒻᒪᑕ ᐊᒻᒪᑦᑕᐅᖅ ᒪᓕᒋᐊᖃᕐᓂᖃᓕᖅᓯᒪᒐᑦᑕ 

ᐋᖅᑭᑎᐊᖅᓯᒪᐃᓐᓇᕋᓱᒋᐊᖃᖅᑐᑎᒍᑦ ᐱᖁᑎᕗᑦ ᐊᒥᓱᕈᕆᐊᕆᐊᖃᓕᕋᐃᒻᒪᑕ ᐊᖏᓪᓕᒋᐊᖅᐸᑦᑐᑎᒍᑦ. ᑕᒪᒃᑯᐊ 

ᒪᓕᒐᕐᓂᒃ ᒪᓕᒃᑕᐅᑎᑦᑎᔩᑦ ᖃᐅᔨᒪᖁᓪᓗᒋᑦ ᐃᒥᓕᕆᔾᔪᑎᕗᑦ ᐊᐅᓚᑕᐅᖃᑦᑕᕐᖓᑕ ᐊᑦᑕᓇᙱᑦᑐᒃᑯᑦ 

ᐊᑦᑕᓇᖅᑐᒦᑦᑕᐃᓕᒪᑎᑕᐅᒐᓱᑦᑐᑎᒃ. ᓄᓇᓕᒐᓛᓗᓐᓂᖏᓛᒃ ᑕᐃᒪᐃᓕᐅᕆᐊᖃᖅᐸᑲᑦᑕ ᐊᕐᕌᒍᓂᓪᓗ ᐱᖓᓱᓂᒃ 

ᐊᒡᒋᖅᑐᓂᒃ ᐱᓗᐊᖅᑐᒥᒃ.  

 

ᐅᖃᖅᑏ, ᐱᕙᓪᓕᐊᑎᑦᑎᓯᓐᓈᕐᒥᔪᒍᑦ ᐸᕐᓇᑦᑐᑕ ᐊᑐᓕᖅᑎᑦᑎᒐᓱᑦᑐᑕ ᖃᓄᖅ ᐊᐅᓚᑕᐅᒋᐊᖃᕐᒪᖔᑕ 

ᐃᒥᓕᕆᔾᔪᑏᑦ ᑎᑎᕋᐅᔭᖅᓯᒪᓂᖏᑦ ᒪᓕᓪᓗᒋᑦ. ᑖᓐᓇ ᑕᕝᕙ ᐱᓕᕆᕕᒻᒪ ᐱᓕᕆᐊᕆᕚ ᐱᖃᑎᖃᖅᑐᓂ 

ᕼᐊᒻᒪᓚᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔭᕋ ᑭᐅᔭᐅᙱᑦᑎᐊᕐᒪᑦ. ᒐᕙᒪᑐᖃᒃᑯᑦ ᒪᓕᒐᖏᑦ 

ᐊᑐᐊᒐᖁᑎᖏᓐᓂᒃ ᓈᒻᒪᒃᓴᕋᓗᐊᕐᒪᖔᑦ, (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᐃᒥᓕᕆᔾᔪᑎᓂᒃ ᑐᑭᒧᐊᒍᑎᔅᓴᕐᓂᒃ 

ᓴᖅᑭᖅᓯᓐᓂᕐᖓᑦ ᒪᐃ 29-ᖑᑎᓪᓗᒍ 2023-ᒥ. ᑕᐃᒃᑯᐊ ᑎᑎᖅᑲᐃᑦ ᓇᓗᓇᐃᖅᓯᓯᒪᔪᒻᒪᑕ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᐅᓚᑦᑎᖃᑦᑕᕐᖓᑕ ᐃᒥᓕᕆᔾᔪᑎᓂᒃ ᐊᒥᓱᑲᓪᓚᓐᓂᒃ ᓄᓇᕗᒻᒥ ᓄᓇᓕᓐᓂ 

ᐱᖃᑕᐅᓪᓗᓂ ᓇᐅᔮᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᑖᕈᕆᐊᖅᑕᐅᓛᕐᓗᑎᒃ ᓇᐅᔮᑦ ᐃᒥᓕᕆᔾᔪᑎᖏᑦ ᐸᕐᓇᑕᐅᓯᒪᕙᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ ᓇᐅᔮᑦ ᑭᓈᓗᓐᓄᑦ 

ᑭᓈᓗᓕᕆᔾᔪᑎᓂᒃ ᓄᑖᕈᕆᐊᖅᓯᓂᕐᒧᑦ ᐱᓕᕆᓂᐅᔪᖅ ᐊᐅᓚᓂᓕᒫᖓᓂᒃ ᖃᐅᔨᓴᕐᓃᑦ ᐱᔭᕇᖅᑕᐅᓯᒪᓕᖅᑐᐃᑦ 

ᑲᔪᓯᑎᒐᓱᑦᑕᕗᑦ ᑖᓐᓇ ᖃᓂᔅᓴᖅᑎᓪᓗᒍ ᒪᓴᕐᒥᒃ ᑎᑎᕋᐅᔭᖅᑕᐅᓯᒪᓂᖓ ᕿᒥᕐᕈᔭᐅᑦᑎᐊᕆᐊᖃᕐᖓᑦ 

ᐃᓱᒪᒋᔭᐅᒋᐊᕐᓗᑎᒃ ᖃᓄᐃᓕᖓᒋᐊᖃᖅᑎᑕᐅᓂᖏᑦ, ᑕᒪᒃᑯᐊᖏᓛᕐ ᑐᕌᖓᖃᑦᑕᖅᑐᐃᑦ ᑭᓈᓗᖃᕐᕕᐅᔪᓄᑦ 

ᑭᓈᓗᓕᕆᔾᔪᑎᐅᔪᓄᓪᓗ.  

 

ᒫᓐᓇ ᐊᐅᔭᖅ ᐱᒋᐊᖅᑕᐅᓂᐊᖅᑐᖅ 2024-ᒥ. ᐊᒻᒪ ᐱᔭᕇᖅᑕᐅᕕᔅᓴᖃᖅᑐᓂ ᐅᑭᐊᔅᓵᖓᓂ 2025. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒧᓪᓗ ᒪᓕᒐᓕᐅᖅᑎ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 844 - 6(2): ᐃᑲᔪᖅᑐᐃᓂᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ ᑲᖏᖅᖠᓂᕐᒥ ᐃᒡᓗᓕᒑᕐᔪᒥᓪᓗ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᒍᒪᓂᐊᕋᒃᑯ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑲᓇᑕᓕᒫᒥ ᐃᓱᒪᓕᕆᓂᕐᒧᑦ ᐱᓇᓱᐊᕈᓯᐅᔪᒻᒪᑦ ᒪᐃ ᐱᒋᐊᙵᕐᓂᖓᓂ. ᖁᕕᐊᓇᓪᓚᕆᔪᔪᖅ 

ᐃᖃᓗᓕᐅᑎᔪᓂᓪᓗ ᐊᓯᖏᓐᓂᓪᓗ ᐱᓕᕆᑎᑕᐅᕈᓘᔭᖅᑐᓂ ᑲᖏᖅᓯᓂᐅᑉ ᓴᓂᐊᓂ. ᐃᓱᒪᖃᑦᑎᐊᓂᕐᒥᒃ 

ᓴᖅᑭᔮᕆᐊᖅᑎᑦᑎᒐᓱᑦᑐᑎᑦ. ᑭᓯᐊᓂᓕ, ᐅᒡᒍᓇᖅᑐᒥᒃ ᑕᑯᔪᒐᒪ ᐱᓕᕆᔪᖃᙱᓗᐊᔪᒻᒪᑦ ᐅᖃᐅᓯᐅᙱᓗᐊᖅᑐᓂ 

ᐃᒻᒥᓃᖃᑦᑕᕐᓂᕐᒥᒃ ᓄᖅᑲᑎᑦᑎᑦᑕᐃᓕᒪᒐᓱᐊᕐᓂᖅ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᓱᒪᒋᔭᐅᓯᒪᒻᒪᖔᖅ ᓄᓇᕗᑦ ᐊᕕᑦᑐᖅᓯᒪᓂᖓᓂᒃ ᑲᑎᒪᑎᑦᑎᓪᓗᑎᒃ ᐃᓅᓱᑦᑐᓂᒃ 

ᐃᓐᓇᑐᖃᕐᓂᓪᓗ ᐃᓱᒪᓕᕆᔨᓂᓪᓗ? ᐅᖃᐅᓯᖃᕈᓐᓇᓂᐊᕐᖓᑕ ᓴᖅᑭᕈᓐᓇᖅᑐᓂᑦ ᐃᓱᒪᒋᔭᖏᓐᓂᒃ 

ᐱᓕᕆᓂᐅᒍᓐᓇᖅᑐᓂᑦ ᐱᒋᐊᖅᑎᑕᐅᒍᓐᓇᖅᑐᓂᓪᓗ. ᓄᖅᑲᖓᑎᑦᑎᐅᔾᔪᑕᐅᒍᓐᓇᕋᔭᖅᑐᓂᒃ ᑭᒃᑯᑐᐃᓐᓇᐃᑦ 

ᐃᓱᒪᖃᓕᕋᐃᑉᐸᑕ ᐃᒻᒥᓃᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. ᑕᒪᓐᓇ 

ᐃᓱᒪᒃᑯᑦ ᖃᓄᐃᖏᑦᓯᐊᕐᓂᖅ ᐊᖏᔪᒥᒃ ᑕᐅᑐᒃᑲᑉᑕ, ᐃᓛᒃ ᐊᖏᔪᕐᔪᐊᖑᒻᒪᑦ ᑕᒪᓐᓇ ᐱᓕᕆᔭᐅᒋᐊᖃᕐᓂᖓ 

ᓄᓇᕗᑉ ᐃᓗᐊᓂ. ᐃᑲᔫᑕᐅᔫᓪᓗᐊᖅᑐᑦ ᐊᔾᔨᒌᙱᑦᑐᑦ ᐊᑐᐃᓐᓇᐅᑎᓐᓂᓗᒃᑕᒃᑲᖅᐳᑦ. ᐅᖃᖅᑎᑦᓯᔩ, 

ᑲᑎᒪᑎᑦᑎᑕᕐᓂᖅ ᑕᒪᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᔮ ᐃᑲᔫᑎᖃᖅᓯᓐᓇᕆᐊᖃᕋᔭᖅᑐᖅ ᐊᖏᖃᑎᒋᔭᕋ. ᑕᒪᓐᓇ 

ᕿᒥᕐᕈᔭᐅᓯᒪᔪᖅ ᖃᐅᔨᓴᖅᑕᐅᓯᒪᔪᖅ.  

 

ᐊᒻᒪ ᒫᓐᓇ ᐱᓕᕆᐊᖑᔭᕆᐊᖃᕐᓂᐊᖅᑐᓂᒃ ᐅᑭᐅᓄᑦ ᑕᓪᓕᒪᓄᑦ ᐸᕐᓇᐅᒐᕐᒥᒃ ᐱᐊᓂᒃᓯᓕᕋᓗᐊᕋᑉᑕ ᐃᓛᒃ, 

ᐱᐊᓂᓕᓪᓚᕆᒃᑑᒐᓗᐊᖅ ᑕᒪᓐᓇ ᖃᑉᓗᓈᑎᑐᑦ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐱᓕᕆᒋᐊᕐᓂᕐᒧᑦ ᐸᕐᓇᐅᑎ (ᑐᓵᔨᑎᒎᕈᓐᓃᖅᑐᖅ) ᐱᐊᓂᓕᖅᑑᒐᓗᐊᖅ ᐊᒻᒪ ᐊᖏᖅᑕᐅᕌᓂᖅᑳᕐᓗᓂ ᓄᓇᕗᑦ 

ᒐᕙᒪᒃᑯᓐᓄᑦ, ᓄᓇᕗᑦ ᑐᙵᕕᒃᑯᓐᓄᓪᓗ ᐊᖏᖅᑕᐅᓚᐅᖅᑳᕐᓗᓂ ᓴᖅᑭᖅᑎᑕᐅᒋᐊᕈᒫᖅᑐᖅ ᓄᓇᕗᒻᒥᐅᓄᑦ. 

ᑕᒪᓐᓇ ᑲᑎᒪᑎᑦᓯᑦᑕᕐᓂᖅ ᓄᓇᕗᒻᒥᐅᑦ ᑲᑎᑦᑕᐅᔭᕐᓗᑎᒃ ᑕᒪᑐᒪᑉ ᒥᒃᓵᓄᑦ ᑕᒪᓐᓇ ᐃᓚᒋᔭᐅᓂᐊᖅᑐᖅ ᑕᐃᑉᓱᐅᒪ 

ᐸᕐᓇᐅᒐᐅᑉ ᐃᓗᐊᓂ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᑕᖅᑭᓂᒃ ᖃᑦᑏᓐᓇᑯᓗᓐᓂᒃ ᐊᓂᒍᕋᑖᖅᓯᒪᔪᓂᒃ 

ᑭᕙᓪᓕᕐᒥᑐᐊᖅ ᑕᓪᓕᒪᐅᓯᒪᔪᐃᑦ ᐃᒻᒥᓂᒃ ᐃᓅᒍᓐᓃᑎᑦᑐᐃᑦ. ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑑᒃ ᒪᕐᕉᒃ 

ᐃᓅᒍᓐᓃᖅᓯᒪᒻᒥᔫᒃ ᐃᒻᒥᓂᒃ. ᑕᒪᓐᓇ ᐋᓐᓂᐊᓂᖅ ᓯᐊᒻᒪᒍᓐᓃᖅᑎᒋᐊᓕᒐᓗᐊᕗᑦ.  

 

ᐅᖃᖅᑏ, ᐃᓱᒪᖃᕐᓂᖅ ᐃᒻᒥᓃᕐᓂᕐᒥᒃ ᖁᐱᕐᕈᑎᑐᑦ ᐊᐃᑦᑐᕐᓗᒍᑕᐅᒍᓐᓇᕐᖓᑦ. ᐃᓱᒪᒋᑐᐃᓐᓇᖅᑐᒍ ᐃᒻᒥᓃᕐᓂᖅ 

ᐊᑦᑐᖅᑕᐅᓇᕐᖔᑦ ᐱᐅᙱᑐᒃᑯᑦ, ᐊᒻᒪᓗ ᐊᑦᑐᖅᓯᓂᖓ ᐃᒻᒥᓃᕋᓱᐊᕐᓂᐅᑉ ᐋᓐᓂᓇᖅᑐᕕᔾᔪᐊᕌᓘᔪᖅ ᐊᒻᒪᓗ 

ᐃᒻᒥᓂᒃ ᑐᖁᑎᑦᑐᖃᕋᐃᒻᒪᑦ ᑭᒃᑯᓕᒫᑦ ᐊᒃᓱᕈᖅᑎᑕᐅᓲᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑲᑎᒪᕐᔪᐊᕕᒻᒧᑦ ᓄᓇᕗᒻᒥ ᐅᓪᓗᒥ ᐃᒻᒥᓃᖃᑦᑕᖅᓯᒪᔪᐃᑦ ᖃᑦᑎᐅᓕᕐᒪᖔᑕ 2024-

ᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎ ᐃᓱᒪᒋᓗᒍᐃᓛᒃ, ᑕᐃᒃᑯᐊ 

ᓇᓪᓕᒋᓪᓚᕆᑦᑕᕋᓗᐊᒃᑲᐃᓛᒃ ᐊᑦᑐᖅᑕᐅᕋᑖᒥᓂᐅᔪᐃᑦ ᑕᐃᒪᐃᑦᑐᒧᑦ ᐃᒻᒥᓃᖅᑐᒥᓂᕐᓄᑦ. ᑭᕙᓪᓕᕐᒥᑐᐊᖅ 

ᑕᐃᒪᐃᙱᒻᒪᑦ ᐊᒥᓱᑲᓪᓚᒻᒪᕇᑦᑕᐅᖅ ᐃᓅᒍᓐᓃᖅᓯᒪᒻᒥᒻᒪᑕ ᐊᓯᖏᓐᓂ. ᐊᒻᒪᓗ ᐃᓛᒃᑯᑦ ᑕᐃᒃᑯᐊ 

ᓇᓪᓕᒋᔭᐃᓐᓇᐅᖃᑦᑕᓚᐅᖅᑐᐃᑦ ᐃᓚᖏᓐᓄᑦ ᓄᓇᖅᑲᑎᖏᓐᓄᓪᓗ ᑕᐃᒃᑯᐊᓗ ᐊᑕᖏᑦᑎᐊᖅᑐᑎᒃ ᐊᓯᐅᒻᒪᑕ.  

 

ᐃᓱᒪᔪᖓᓕ ᑕᕝᕙᓂ ᐱᓕᕆᐊᕆᕙᑦᑕᕗᑦ ᐱᓕᕆᓂᕆᕙᑦᑕᕗᑦ ᐃᓱᒪᓕᕆᓂᕐᒥ ᐱᖁᔭᕐᔪᐊᖓᒍᑦ ᓄᓇᕗᒻᒥ 

ᐊᑐᓕᖅᑎᑦᑎᕙᓪᓕᐊᓪᓗᑕᓗ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᕐᒥᑦ ᓄᑖᒥᒃ ᐃᓚᒌᓄᑦ 

ᐱᖃᑕᐅᑎᑦᑎᕕᔅᓴᐅᓂᖅᓴᐅᓂᐊᖅᑐᒥᒃ ᓵᙵᑦᑎᒋᐊᕐᓂᖅᓴᐅᖃᑦᑕᕈᓐᓇᕐᓂᐊᓕᖅᑐᒍᑦ ᐃᓄᐃᑦ ᐃᓕᖅᑯᓯᖏᑎᒍᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ ᐃᓱᒪᓕᕆᔨᓄᑦ ᐊᑐᖅᑕᐅᓕᕐᓂᖅᓴᐅᓗᑎᒃ. ᑖᓐᓇ ᑕᕝᕙ ᓴᖅᑭᕋᓱᐊᖅᑕᕗᑦ.  

ᐅᖃᖅᑏ, ᓈᓴᖅᑕᐅᓯᒪᔪᑦ ᐱᓯᒪᙱᓐᓇᒃᑭᑦ ᐅᓪᓗᒥᒧᑦ. ᐊᕐᕌᒍᓂᓗ ᐊᓂᒍᖅᓯᒪᔪᓂᑦ ᓈᓴᖅᑕᐅᓯᒪᔪᐃᑦ 

ᐊᒥᓱᕈᖅᐸᓪᓕᐊᓯᒪᔪᐃᑦ ᐅᒡᒍᓇᖅᑐᑦ. ᑭᓯᐊᓂ, ᐊᖏᕈᓐᓇᖅᑐᖓ ᓈᓴᐅᑎ ᐱᓚᐅᕐᓗᒍ ᐅᖃᐅᓯᕆᒍᓐᓇᕐᓂᐊᕋᒃᑯ 

ᒪᓕᒐᓕᐅᖅᑎᒧᑦ. ᑕᐃᓐᓇ 0−ᙲᑉᐸᑦ ᓈᓴᐅᑎ, 0−ᙱᑦᑐᕐᖏᓛᒃ, ᖃᐅᔨᒃᑲᖅᑕᐅᒐᔭᖅᑯᒍᓪᓕ ᑕᐃᒪ 

ᐱᒃᑲᓐᓂᕆᐊᖃᕋᑦᑕ ᐱᓕᕆᒃᑲᓐᓂᕆᐊᖃᕋᑦᑕ. ᖃᑦᑎᐅᓂᖏᓂᓛᒃ ᖃᐅᔨᒪᓗᒋᑦ ᐱᒻᒪᕆᐅᒻᒥᔫᒐᓗᐊᖅ. ᑭᓯᐊᓂᓕ, 

ᑕᐃᒃᑯᐊ ᐃᓛᒃᑯᑦ ᐃᓄᐃᑦ ᐱᒻᒪᕆᒡᒍᑏᓐᓇᐅᓐᓂᕋᓗᐊᕐᖓᑕᑦᑕᐅᖅ. 

 

ᐱᓕᕆᕕᕗᑦ ᐊᖏᖅᓯᒪᓂᖃᑦᑎᐊᖅᑐᖅ ᐋᖅᑭᒋᐊᕆᒍᒪᓪᓗᑕ ᐃᑲᔪᖅᓰᔾᔪᑎᐅᔪᓂᑦ ᓄᓇᕗᒻᒥᐅᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᑦᑎᑐᐃᓐᓇᐃᑦ ᐊᑕᐅᓯᕐᒥᒃ ᐊᒥᓲᓂᖅᓴᐃᑦ 

ᐃᒻᒥᓃᖅᑐᓂᑦ ᐊᒥᓲᓗᐊᖅᑐᑦ. ᐅᓪᓗᕐᒧᑦ ᑎᑭᐅᑎᒍᒪᑦᑕᕋᓗᐊᖅᑯᖓ ᒥᓂᔅᑕ ᑭᐅᔪᓐᓇᖅᓯᓛᕐᓗᓂ 

ᐃᒻᒥᓃᖅᑐᖃᕐᓂᙱᑦᑐᖅ ᑕᕝᕙᓂ ᐊᕐᕌᒍᑦᑎᓐᓂ. 

 

ᐅᖃᖅᑏ, ᐃᒻᒥᓃᖅᑐᖃᕋᐃᒻᒫᑦ ᐊᐱᕆᔭᐅᖏᓐᓇᓲᖑᔪᖓ “ᓱᓂᐊᓕᖅᑯᖓᓕ?”. ᖁᓲᒻᒥᓇᓪᓚᕆᖃᑦᑕᖅᑐᑦ 

ᑭᐅᔾᔪᑎᔅᓴᖃᙱᒐᐃᒐᒪ. ᑭᒃᑯᑐᐃᓐᓇᐃᑦ ᐅᖃᓲᑦ, ᒪᓕᒐᓕᐅᖅᑎᕗᓄᓇ ᐋᖅᑭᔅᓯᒐᓱᐊᕋᓗᐊᖅᑲ ᑕᒪᑐᒥᖓ? ᑭᓯᐊᓂ 

ᖃᐅᔨᒪᔨᑕᐅᙱᒻᒥᒐᑦᑕᑦᑕᐅᖅ. ᑐᑭᒧᐊᑦᑎᑕᐅᒋᐊᖃᖅᐸᒻᒥᔪᒍᑦ ᐱᓕᕆᔾᔪᑎᑖᖅᑎᑕᐅᓗᑕᓗ 

ᐃᑲᔪᖅᓯᑎᐊᕐᓂᖅᓴᕆᔾᔪᑎᒋᔪᓐᓇᑕᑦᑎᓐᓂᒃ ᓂᕈᐊᖅᑎᒋᓯᒪᔭᑦᑎᓐᓂᒃ. 

 

ᒥᓂᔅᑕ ᐊᖏᕈᓐᓇᖅᑳ ᐱᑎᑦᑎᓂᐊᕐᓂᕋᕐᓗᓂ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᑲᑎᑎᖅᑕᐅᓯᒪᔪᓂᑦ ᐃᑲᔫᑎᔅᓴᐅᔪᓂᒃ ᐊᑐᕈᓐᓇᕋᔭᖅᑕᑎᓐᓂᒃ ᓄᓇᓕᑦᑎᓐᓂ ᑕᒪᑐᒧᖓ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, ᑕᐃᒫᒃ ᓱᓕ ᖁᔭᓐᓇᒦᒃᑲᓐᓂᖅᑲᕋ 

ᒪᓕᒐᓕᐅᖅᑎ ᑖᔅᓱᒥᖓ ᐅᖃᐅᓯᖃᕐᖓᑦ ᓴᖅᑭᓯᒻᒪᑦ. ᑕᐃᒃᑯᓂᖓ ᑐᓂᓯᔭᐅᖃᑦᑕᕈᒪᕋᑖᕐᖓᑦ ᑲᑎᑎᖅᑕᐅᓯᒪᔪᓂᑦ 

ᐃᒻᒥᓃᖅᑕᓕᑎᑦᑎᓂᕐᒧᑦ ᑐᕌᖓᔪᓂᑦ, ᖃᓄᐃᑦᑐᓚᑦᑖᖑᒻᒪᖔᓄᑕ ᑐᑭᓯᑦᑎᐊᙱᑕᕋᓗᐊᒃᑲ. ᑭᓯᐊᓂ, 

ᐊᖏᕈᓐᓇᖅᑐᖓ ᑎᑎᕋᕈᓐᓇᕐᓗᖓ ᐃᑲᔪᕈᑎᐅᔪᓐᓇᖅᑐᓂᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᒪᓕᒐᓕᐅᖅᑎᓄᑦ 

ᑐᓂᐅᖅᑲᕈᓐᓇᑕᓐᓃᒃ. 

 

ᑕᐃᒃᑯᐊ ᑲᑎᑎᖅᑕᐅᓯᒪᔪᑦ ᖃᓄᐃᓕᖓᒐᔭᕐᒪᖔᑕ ᐃᓱᒪᒋᖅᑳᕆᐊᖃᕋᔭᑦᑎᒍᑦ. ᑭᓯᐊᓂ, ᑎᑎᕋᖅᓯᒪᔪᓂᒃ 

ᐱᑎᒍᓐᓇᖅᑕᕋ ᓇᐅᒃᑯᑦ ᐃᑲᔪᕆᐊᖅᑕᐅᒍᓐᓇᕋᔭᕐᒪᖔᑦ. ᐊᒻᒪᓗ ᐅᖃᖅᑏ, ᐊᒥᓱᑲᓪᓚᐅᒻᒥᒻᒪᑕᑦᑕᐅᖅ, ᐃᓛᒃ, 

ᐃᓚᖓᑦ ᐱᒻᒪᕆᐅᓂᖅᐹᖑᔪᕐᖏᓛᒃ ᓵᙵᐃᓐᓇᕆᐊᓕᕗᑦ ᓄᓇᕗᒻᒥ. ᓂᕆᐅᓐᓂᖃᑦᑎᐊᕐᓂᖅ ᓯᕗᒧᑦ, 

ᓂᕆᐅᑦᑎᐊᖏᓐᓇᕋᓱᒋᐊᖃᕋᑦᑕ ᑕᐃᒫᒃ ᐊᔅᓱᕈᕐᓇᖅᑐᖃᖃᑦᑕᕋᓗᐊᖅᑎᓪᓗᒍ. ᓯᕗᓂᕆᓛᖅᑕᑎᓐᓄᑦ 

ᓂᕆᐅᑦᑎᐊᕕᔅᓴᖃᖅᑐᒍᑦ.  

 

ᐃᓱᒪᓕᕆᓂᕐᒥᒃ ᐃᖅᑲᓇᐃᔭᖅᑐᑦ ᐊᒥᓲᓂᖅᐹᖑᓕᖅᑐᐃᑦ ᑕᐃᒪᙵᐅᓯᒪᔪᖅ. ᖃᐅᔨᒪᔨᑕᐸᓗᐃᑦ ᐃᓱᒪᓕᕆᔩᑦ 

ᐃᖅᑲᓇᐃᔭᓕᖅᑐᐃᑦ ᐃᓄᐃᑦ. ᐊᒻᒪᑦᑕᐅᖅ, ᑮᓇᐅᔭᓕᐅᕋᓱᑦᑎᐅᙱᑦᑐᑦ ᑎᒥᐅᔪᑦ ᓴᙱᔪᐊᓗᐃᑦ ᓄᓇᓕᓐᓂ 

ᐱᓕᕆᕙᒻᒥᔪᑦ ᐳᓛᕐᕕᒃᑯᓪᓗ ᑲᖏᖅᓯᓂᕐᒥ ᐊᓯᖏᓪᓗᑦᑕᐅᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᐃᑲᔪᖅᓯᖅᑕᐅᖃᑦᑕᖅᑐᐃᑦ. 

 

ᐊᒻᒪᓗ, ᐊᒥᓲᓂᖅᓴᒻᒪᕇᑦ ᐃᓱᒪᓕᕆᔭᐅᒍᒪᖃᑦᑕᓕᖅᑐᐃᑦ ᐅᖃᖃᑎᒌᓐᓂᒃᑯᑦ ᐃᑲᔪᖅᑕᐅᒍᒪᖃᑦᑕᓕᖅᑐᐃᑦ 

ᐊᒥᓲᓂᖅᓴᒻᒪᕆᐅᓕᖅᑐᐃᑦ. ᑕᕝᕘᓇ ᐱᐅᓯᕙᓪᓕᐊᔫᒐᓗᐊᑦ ᐱᔨᑦᑎᕋᐅᑎᕗᑦ ᐃᓱᒪᓕᕆᓂᕐᒨᖓᔪᐃᑦ. ᐊᕐᕌᒍᑕᒫᑦ 

ᐃᓚᔭᐅᕙᓪᓕᐊᓯᒪᓪᓗᑎᒃ. ᐃᓚᐅᖅᑕᐅᕙᓪᓕᐊᖑᔮᕐᔪᐸᑦᑐᑎᒃ ᑐᑭᒧᐊᒍᑎᔅᓴᓄᓪᓗ ᐸᕐᓇᐅᑎᓕᐅᕈᔾᔭᐅᑉᐸᑕ 

ᐊᓯᔾᔨᖅᓯᒍᓐᓇᖅᓯᒐᔭᕋᓗᐊᕋᑦᑕ ᓄᓇᕗᒻᒥᐅᑦ ᐱᔾᔪᔾᔭᐅᓗᑎᒃ.  

 

ᒪᓕᒐᓕᐅᖅᑎᓕᒫᑦ ᒐᕙᒪᒃᑯᑦ ᐱᓕᕆᕕᓕᒫᖏᑦ ᐱᓕᕆᖃᑎᒋᒍᒪᔭᒃᑲ ᑭᒃᑯᓕᒫᓪᓗ, ᐃᓄᐃᓪᓗ ᑎᒥᖁᑎᖏᑦ 

ᐱᖃᑕᐅᒍᒪᔪᐃᑦ ᑐᙵᓱᑉᐳᑦ. ᐱᖃᑕᐅᒋᐊᖃᕐᖓᑕ ᐊᓯᔾᔩᒐᓱᓐᓂᐊᕈᑦᑕ. (ᑐᓵᔨᑎᒎᕈᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 845 - 6(2): ᓯᕕᓕᔅᒧᑦ ᖃᐅᔨᓴᕐᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐃᓕᓴᕆᒃᑲᓐᓂᕈᓐᓇᕋᕕᙵ ᐅᓪᓗᒥ ᐊᒻᒪ ᖁᔭᓐᓇᒦᕈᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ ᐱᒻᒪᕆᐊᓗᓐᓂᑦ ᐃᓱᒫᓗᓇᖅᑑᓐᓂᒃ ᓴᖅᑭᖅᓯᖃᑦᑕᕋᑖᕐᖓᑏᒃ. 

ᑐᐊᕕᕐᓇᓕᕐᖓᓂᓛᒃ ᓱᕈᓰᑦ ᐋᓐᓂᖅᑕᐅᖃᑦᑕᕐᓂᖏᑦ ᓄᓇᕗᒻᒥ. ᐃᒻᒥᓃᖃᑦᑕᓂᕐᒧᑦ ᑕᒪᓐᓇ ᐊᑦᑐᐃᓂᖃᓪᓚᕆᒻᒪᑦ 

ᓄᓇᕗᒻᒥ. ᑕᒪᒃᑮᒃ ᑖᒃᑯᐊ ᐱᓕᕆᐊᖑᔭᕆᐊᓖᒃ. 

 

ᐅᖃᖅᑏ, ᒫᓐᓇᓕ ᐊᐱᖅᑯᑎᒐ ᑐᕌᖅᑎᒍᒪᔭᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᖃᐅᔨᒍᒪᐃᓐᓇᓲᖑᒐᒪ ᐋᓐᓂᐊᖅᑕᐃᓕᓕᕆᓂᕐᒥᓪᓗ 

ᖃᓄᐃᙱᑦᑎᐊᕋᓱᓐᓂᒥᓪᓗ ᓄᓇᕗᓕᒫᕐᒥ. ᑕᒪᒃᑯᐊᑦᑕᐅᖅ ᑯᔭᓐᓂᒃᑯᑦ ᖁᐱᕐᕈᖅᑖᖑᖃᑦᑕᖅᑐᐃᑦ 

ᓴᙱᓂᖅᓴᒻᒪᕆᐊᓗᐃᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᒎᖅ ᑲᓇᑕᒥ. ᓄᓇᕗᒻᒥᓗᑦᑕᐅᖅ ᐊᒥᓱᕕᔾᔪᐊᕌᓘᓕᕐᒥᔪᐃᑦ 

ᑯᔭᓐᓂᒃᑯᑦ ᖁᐱᕐᕆᑦᑖᖑᖃᑦᑕᖅᑐᓂᑦ ᓯᐱᓕᔅᒥᒃ ᐊᑎᓕᒻᒥᒃ, ᐱᓗᐊᖅᑐᒥᒃ ᐱᖓᓐᓇᖅᐸᓯᖓᓂᒃ. 

 

ᐊᑯᓐᓂᖓᓂ 2012 ᐊᒻᒪᓗ 2020, 655-ᒎᖅ ᖁᐱᕐᕆᑦᑐᒥᓃᑦ ᓯᐱᓕᔅᒧᑦ, ᑯᔭᓐᓂᒃᑯᑦ ᖁᐱᕐᕈᕐᒧᑦ. ᑕᐃᒃᑯᐊᓗ 

ᐅᖃᐅᓯᐅᓯᒪᔪᐃᑦ ᐊᕐᓇᐃᑦᑕᐅᖅ ᖃᐅᔨᓴᖅᑕᐅᖃᑦᑕᕐᒥᒻᒪᑕ ᕿᑐᕐᖓᖅᑖᕆᓯᒪᔭᖏᑦ 

ᑕᐃᒪᐃᑦᑐᑖᖅᓯᒪᒻᒪᖔᑕᑦᑕᐅᖅ. ᓄᑕᕋᐃᑦ ᐃᓅᖃᑦᑕᕋᓗᐊᕐᒪᖔᑕ ᖁᐱᕐᕆᓯᒪᙱᓪᓗᑎᑦ ᖃᐅᔨᓴᖅᑕᐅᕙᒻᒥᒻᒪᑕ. 

 

ᖃᓄᐃᑦᑐᓂᒃ ᑕᐃᒪ ᑭᓱᓄᑯᐊ ᐱᔾᔪᑕᐅᓪᓗᑎᑦ ᐊᒥᓱᕈᖅᐸᓪᓕᐊᕙᑦ ᑕᐃᒪᐃᑦᑐᓂᒃ ᖁᐱᕐᕆᖃᑦᑕᖅᑐᐃᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᒻᒪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. 

(ᑐᓵᔨᑎᒎᓕᖅᑐᖅ) ᐄ, ᑖᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᐱᔪᓂᒃ ᓄᓇᕗᒻᒥ ᖁᐱᕐᕆᓂᐅᕙᑦᑐᑦ ᓯᐱᓕᔅ 

ᐃᓱᒫᓘᑎᒻᒪᕆᐅᕙᒻᒪᑦ. ᐅᖃᕋᑖᕐᒪᓪᓗ ᐅᖃᖅᑕᐅᓚᐅᖅᓯᒪᒻᒪᑦ 2012-ᒥ ᐱᑕᖃᓗᐊᓕᕐᓂᖓᓂᒃ. ᑕᕝᕙᐅᕙᑉᓱᓂᓗ 

ᓱᓕ ᖁᐱᕐᕆᕈᑕᐅᕙᑦᑐᖅ. 

 

ᑖᒃᑯᐊ ᐱᔾᔪᑕᐅᓗᐊᖅᑐᑦ ᑕᒪᑐᒧᖓ ᖁᐱᕐᕆᓂᐅᕙᑦᑐᒧᑦ ᖃᐅᔨᒪᔭᕗᓪᓕ ᐃᓕᓴᐅᑕᐅᑦᓯᐊᕆᐊᖃᕐᒪᑦ 

ᖃᐅᔨᒪᔭᐅᑦᓯᐊᕐᓗᓂᓗ ᓄᓇᕗᒻᒥᐅᑦ ᖃᐅᔨᒪᑦᓯᐊᕐᓂᐊᕐᒪᑕ ᖁᐱᕐᕆᓂᐅᕙᑦᑐᖅ ᓯᐱᓕᔅᒥᒃ ᖃᓄᖅ 

ᖃᓄᐃᑦᑑᓲᖑᒻᒪᖔᖅ, ᖃᓄᕐᓗ ᐋᖅᑭᑦᑕᐅᔪᓐᓇᕐᒪᖔᑕ ᑕᐃᒪᐃᑦᑐᖃᖅᑐᑦ. 

 

ᐊᔾᔨᒌᙱᑦᑐᓂᒃ ᐱᔭᐅᓲᖑᖕᒪᑦ, ᐃᒫᒃ ᑕᒻᒪᕈᑕᐅᓲᖑᑉᓗᓂ, ᐃᓛᓐᓂᓗ ᓇᓗᓇᓲᖑᖕᒪᑦ ᐋᓐᓂᐊᖅᑐᓕᕆᔨᓄᑦ 

ᑕᐃᒪᐃᑦᑐᖃᖅᑐᖃᕋᓗᐊᕐᒪᖔᑦ. 

 

ᐊᐱᕆᖅᑰᕋᑖᕐᒪᑦ ᒪᓕᒐᓕᐅᖅᑎ ᐱᑕᖃᓗᐊᓕᕐᓂᕋᐃᑉᓗᓂ ᓄᓇᕗᒻᒥ ᑲᑎᑦᑐᒋᑦ ᑖᒃᑯᐊ ᖁᐱᕐᕆᖃᑦᑕᖅᓯᒪᔪᕕᓃᑦ 

ᐅᑭᐅᑦ ᑕᓪᓕᒪᑦ, ᑕᒫᓂ 50−ᓂᒃ 100-ᒧᑦ ᑎᑭᒐᓚᒃᓯᒪᒻᒪᑕ ᐊᕐᕌᒍᑕᒫᑦ ᖁᐱᕐᕆᕙᑦᑐᑦ ᓯᐱᓕᔅᒥᒃ. 

ᑕᐃᒪᐃᑦᑐᒃᑰᖦᖤᖅᐳᒍᑦ. (ᑐᓵᔨᑎᒎᕈᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᕿᓚᒥᒃᑯᑦ ᖃᐅᔨᓴᖅᑕᐅᒍᓐᓇᓲᖑᒻᒪᑕ ᐃᑎᕈᕐᒥᓂᒃ 

ᑲᓚᒦᑎᐊᖃᕈᑎᒃ, ᒑᓄᕇᔭᖃᕈᑎᒃ. ᑕᒪᒃᑯᐊ ᓯᐱᓕᔅᓂᒃ ᐊᐅᓐᓂᐊᖅᑕᐅᕆᐊᖃᓲᖑᖕᒪᑕ. ᖃᐅᔨᒪᒐᑉᑕ 

ᓄᕙᒡᔪᐊᕐᓇᖃᓚᐅᖅᑎᓪᓗᒍ ᖃᓪᓗᓈᓅᖅᑕᐅᒋᐊᖃᓲᖑᒻᒪᑕ ᖃᐅᔨᓴᕋᒃᓴᐃᑦ. 

 

ᐃᒫᒃ, ᑭᖑᕙᕈᑕᐅᓯᕙᑦᓱᑎᑦ ᐱᓇᓱᐊᕈᓰᒃ ᒪᕐᕉᒃ ᐅᖓᑖᓄᓪᓘᓐᓃᑦ ᑐᑭᓯᔭᐅᓕᑕᐃᓐᓇᖅᐸᒻᒪᑕ. ᑕᒪᒃᑯᐊ 

ᓯᐊᒻᒪᐸᓪᓕᐊᑐᐃᓐᓇᖅᓱᑎᑦ ᐋᓐᓂᐊᑖᕈᑕᐅᕙᑦᑐᑦ. ᑕᐃᒪ ᕿᓚᒥᒃᑯᑦ ᖃᐅᔨᓴᖁᑎᐅᔪᓐᓇᖅᑐᓂᒃ 

ᓯᐱᓕᔅᖃᖅᑐᖃᖅᑐᖃᖅᐸᑦ ᖁᐱᕐᕆᓯᒪᔪᖃᖅᐸᑦ ᓄᓇᕗᒻᒥ, ᐃᒫᒃ ᖃᐅᔨᒍᑎᐅᑦᓴᐅᑎᒋᔪᓐᓇᕐᓗᑎᒃ ᐅᓪᓗᓴᐃᓐᓇᖅ.  

 

ᒥᓂᔅᑕ ᐅᖃᕈᓐᓇᖅᐹ ᐋᓐᓂᐊᖅᑐᓕᕆᔨᒃᑯᑦ ᐃᓱᒪᒋᔭᖃᖅᐸᓕᐊᒻᒪᖔᑕ ᕿᓚᒥᒃᑯᑦ ᖃᐅᔨᓴᕈᑎᐅᕙᓕᖅᑐᓂᒃ 

ᓯᐱᓕᕆᔅᒧᑦ ᖁᐱᕐᕉᑎᐅᕙᑦᑐᓄᑦ ᓄᓇᕗᒻᒥ? ᐱᑕᖃᙱᑉᐸᑦ, ᓱᒻᒪᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᒻᒪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. 

(ᑐᓵᔨᑎᒎᓕᖅᑐᖅ) ᐄ, ᑕᑯᔪᒪᑦᓯᐊᖅᑐᒍᑦ ᑕᒪᑐᒪᙵᑦ ᓄᑖᕐᒥᒃ ᖃᐅᔨᓴᕈᑎᐅᒍᓐᓇᖅᑐᓂᒃ ᕿᓚᒥᐅᔾᔫᒥᔪᒃᑯᑦ 

ᑐᑭᓯᔭᐅᒍᓐᓇᖅᓯᖃᑦᑕᓕᕋᔭᕐᒪᑕ. ᒫᓐᓇ ᐆᑦᑐᖅᑕᐅᕙᓪᓕᐊᒻᒪᑦ ᐊᑐᓕᖅᑎᑕᐅᕙᓪᓕᐊᓕᕐᓂᕆᔭᖓ ᓄᓇᕗᒻᒥ 

ᓄᓇᓖᑦ ᐃᓚᖓᖕᓂᒃ ᑕᒪᒻᓇ ᐊᑐᐃᓐᓇᐅᕙᓪᓕᐊᒐᔭᕐᓂᖓᓄᑦ.  

 

ᐊᒻᒪ ᐅᖃᖅᑎᑦᓯᔩ, ᑳᓐᑐᕌᒃᑦᑎᑦᓯᓯᒪᒻᒥᔪᒍᑦ ᐋᓐᓂᐊᑖᕈᑎᐅᕙᑦᑐᓄᑦ ᖃᐅᔨᒪᔪᓪᓚᕆᖕᒥᒃ ᐱᓕᕆᓕᖅᓱᓂ 

ᐅᕙᑉᑎᒻᓄᑦ ᓄᓇᕗᓕᒫᕐᒥ. ᐅᖓᓯᑦᑐᒥᒃ ᐅᖃᐅᔾᔨᒋᐊᕈᓐᓇᕐᓗᓂ ᑲᒪᒍᓐᓇᕐᓗᓂ ᑲᒪᒋᔭᐅᒐᓱᓐᓂᖓᑕ 

ᓯᐱᓕᔅᑖᖅᐸᑦᑐᑦ. ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᕈᑎᑦᓴᐅᔪᓐᓇᖅᑐᒥᒃ ᖁᐱᕐᕉᑎᐅᕙᑦᑐᑦ ᐱᓪᓗᒋᑦ 

ᐃᓕᓐᓂᐊᖅᑕᐅᖃᑦᑕᕆᐊᖃᖅᑐᑦ ᐋᓐᓂᐊᓯᐅᖅᑎᓄᑦ. 

 

ᑖᒻᓇ ᓄᑖᖅ ᑐᑭᒧᐊᕈᑎᐅᓂᐊᓕᖅᑐᖅ ᐱᖃᓯᐅᑎᓯᒪᕗᖅ ᑕᒪᒃᑯᐊ ᐅᖃᖅᑕᖓᓄᑦ ᐆᑦᑐᕈᑎᑦᓴᓂᒃ 

ᐱᐅᕙᓐᓂᐊᕐᓂᖓ ᐋᓐᓂᐊᖃᖅᑐᑦ. (ᑐᓵᔨᑎᒎᕈᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖃᐅᔨᒪᑦᓯᐊᕆᐊᖃᓪᓚᕆᒃᑲᑉᑕ ᑭᑐᓂᒃ ᖃᓄᐃᙱᑦᓯᐊᕈᑎᑦᓴᓯᖕᓄᑦ 

ᓲᕐᓗᒃ ᓂᕆᑦᓯᐊᖅᐸᓪᓗᑕ, ᐃᖃᐃᓕᓴᕐᔫᒥᕙᑉᓗᑕ, ᓇᒻᒥᓂᕐᓗ ᖃᐅᔨᓴᖅᑕᐅᑎᕙᑉᓗᑕ ᕿᓚᒥᐅᔾᔫᒥᔪᒃᑯᑦ. ᐅᕙᒍᑦ 

ᐋᓐᓂᐊᑖᕋᔭᖁᓇᑕ ᑕᐃᒪᑦᓵᓕᕈᓐᓇᖁᓪᓗᑕ ᐋᓐᓂᐊᖅᑕᐃᓕᓂᕐᒧᑦ. 

 

ᐊᒥᓱᑦ ᐋᓐᓂᐊᑖᕈᑕᐅᕙᑦᑐᑦ ᓯᐊᒻᒪᕈᑎᐅᕙᑦᑐᑦ 20-29 ᐅᑭᐅᖃᖅᑐᓄᑦ ᐊᖏᓂᖅᐹᖑᖃᑕᐅᖕᒪᑦ. ᑲᙳᓱᙱᓚᖓ 

ᐋᓐᓂᐊᑖᕐᓂᑰᓯᒪᒻᒥᒐᒪ ᖁᐱᕐᕈᕈᑎᐅᕙᑦᑐᒥᒃ, ᐃᒫᒃ ᐊᐃᑉᐸᖃᖅᐸᓐᓂᐊᕈᕕᑦ ᐅᕝᕙᓘᓐᓃᑦ ᐊᐃᑉᐸᖃᑦᓯᐊᕋᓗᐊᕈᕕᑦ 

ᑭᓇᒥᒃ ᐃᒫᒃ ᑕᒪᑉᓯ ᐊᐃᑉᐸᕇᑦᑐᑑᓱᕆᕙᒃᑲᓗᐊᕐᓗᓯ ᑕᒪᒃᑯᐊ ᖁᐱᕐᕈᕈᑕᐅᕙᑦᑐᑦ ᐱᓪᓗᒋᑦ ᐊᓪᓛᑦ ᑕᐃᒪᐃᓲᖑᒻᒪᑕ 

ᐊᐃᑉᐸᕇᑦᓯᐊᖅᑐᓂᐅᒐᓗᐊᖅ. 

 

ᐅᖃᖅᑎᑦᓯᔩ, ᐅᖃᖃᑎᖃᕈᓐᓇᖅᓯᓯᒪᒐᒪ ᐃᓅᓱᑦᑐᓂᒃ. ᐅᖃᖃᑦᑕᖅᓯᒪᑉᓗᑎᒃ ᐊᓯᐊᓂᒃ ᑕᐅᑐᔾᔫᒥᓕᖅᓱᑎᒃ 

ᑯᔭᓐᓂᒃᑯᑦ ᐋᓐᓂᐊᑖᕈᑕᐅᕙᑦᑐᓂᒃ ᓂᕆᐅᒋᓚᐅᙱᑦᓱᒋᑦ. ᐊᒻᒪ ᐅᖃᕈᓐᓇᕈᑎᒋᓪᓚᕆᕙᕋ 

ᐋᓐᓂᐊᕈᑎᒋᓚᐅᖅᓯᒪᒻᒥᔭᕋ. ᐃᓅᓱᑦᑐᑦ ᐅᓪᓗᒥᑦᑕᐅᖅ ᐃᑉᐱᒐᔭᖃᖅᐸᒻᒪᑕ ᑕᒪᒃᑯᐊ ᐋᓐᓂᐊᕆᔭᖏᑦ 

ᐋᓐᓂᐊᕇᓐᓇᔾᔮᙱᒻᒪᔾᔪᒃ. ᐋᓐᓂᐊᑖᕐᓂᕈᑎᑦ ᐃᓱᐊᖅᓴᖅᑕᐅᔪᓐᓇᓕᕐᒪᑕ. ᑕᒪᒃᑯᐊ ᖁᐱᕐᕈᕈᑎᐅᕙᑦᑐᑦ 

ᐊᑯᓂᐅᒍᓐᓇᓲᖑᒻᒥᒻᒪᑕ ᐊᓴᐱᔅᓴᖅ HIV ᐆᑦᑑᑎᒋᓗᒍ ᐃᓱᒫᓗᓐᓇᒻᒪᕆᒻᒪᑕ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑐᓴᐅᒪᑎᑦᓯᕙᓪᓕᐊᒻᒪᖔᑖ ᖃᓄᐃᙱᑦᓯᐊᕐᓂᕐᒧᑦ ᒪᓕᔾᔫᒥᖁᑉᓗᒋᑦ ᑕᒪᒻᓇ 

ᐃᓱᒪᒋᔭᐅᑦᓯᐊᓕᕐᓗᓂ ᖃᓄᕐᓗ ᑲᒪᒋᔭᐅᒍᓐᓇᑦᓴᕆᐊᖏᖕᓂᒃ ᖁᐱᕐᕈᑖᕈᑎᒃ ᓯᐱᓕᔅᒥᒃ ᐊᓯᖏᓐᓂᓘᓐᓃᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᖕᒪᑦ. 

ᖃᐅᔨᒪᑦᓯᐊᕋᓱᓐᓂᖅ ᑐᓴᐅᒪᑎᑦᓯᑦᓯᐊᕐᓂᕐᓗ ᐱᓪᓚᕆᐊᓘᒻᒪᑕ ᐅᕙᑉᑎᒻᓄᑦ. ᓯᐱᓕᔅᒥᒃ ᖁᐱᕐᕉᑎᐅᕙᑦᑐᑑᙱᑦᑐᓂᒃ 

ᐊᓯᖏᓐᓂᑦᑕᐅᖅ ᓯᐊᒻᒪᒍᑕᐅᒍᓐᓇᓲᖑᔪᓂᒃ ᐋᓐᓂᐊᓂᒃ. 

 

ᐃᑲᔪᕐᔫᒥᒐᓱᖦᖢᑕ ᐅᖃᖃᑎᒌᒍᑎᐅᔾᔫᒥᖃᑦᑕᖁᓪᓗᒍ ᐊᓪᓛᑦ ᖃᕆᑕᐅᔭᒃᑯᑦ ᐃᑭᐊᕐᕕᖃᕐᒥᒻᒪᑦ ᐊᓪᓛᑦ 

ᑎᑎᕋᖅᓯᒪᔪᖁᑎᒃᑲ ᐱᒋᐊᑐᙱᑕᒃᑲ. ᓄᓕᐊᕐᓂᒃᑯᑦ ᖃᓄᐃᙱᑦᓯᐊᕈᑎᓄᑦ ᑐᕌᖓᔪᓂᒃ ᐊᑐᐃᓐᓇᖃᕋᑉᑕ 

ᓄᓇᕗᒻᒥᐅᓄᑦ. ᑐᑭᓯᒋᐊᕈᑎᑕᑦᓯᐊᕙᐅᓂᐊᖅᖢᓂ ᓄᓇᕗᒻᒥᐅᓄᑦ ᖃᐅᔨᒋᐊᖅᑕᐅᖁᕙᓐᓂᐊᖅᑕᕋ. ᑕᒪᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ.  

 

ᑕᐃᒪ ᓲᕐᓗᒃ, ᓄᓇᓕᓐᓂ ᐋᓐᓂᐊᖅᑐᓕᕆᔩᑦ ᑭᒡᒐᑐᖅᑐᑦ, ᐃᒫᒃ ᑐᓴᐅᒪᑎᑦᓯᒋᐊᖅᐸᑦᑐᑦ ᓄᓇᖃᖅᑐᓂᒃ, 

ᓈᓚᐅᑎᒃᑯᑦ, ᐃᓕᓐᓂᐊᕐᕕᑦᑎᒍᓪᓘᓐᓃᑦ, ᐊᒻᒪ ᓄᓇᓕᓐᓂᓪᓗ ᑕᒪᒃᑯᐊ ᐅᓱᐃᑦ ᐴᖏᑦ ᐊᑐᐃᓐᓇᖃᕐᕕᐅᔪᓐᓇᖅᑐᑦ 

ᐊᑐᐃᓐᓇᐅᕙᑦᓱᑎᒃ. ᑎᑎᕋᖅᓯᒪᔪᓪᓗ ᐅᖃᓕᒫᒑᕐᔪᐃᑦ ᖃᐅᔨᓴᕈᑎᐅᕙᑦᑐᑦ ᐱᓪᓗᒋᑦ, ᑕᒪᒃᑯᐊ ᓄᓇᕗᓕᒫᕐᒥ 

ᐊᑐᐃᓐᓇᐅᑎᑕᐅᕙᑦᑐᑦ. 

 

ᑕᐃᒪᓕ ᓯᐱᓕᔅ ᐊᐱᖅᑯᑎᒋᓵᖅᑕᖓᑦ ᒪᓕᒐᓕᐅᖅᑎᐅᑉ, ᑖᑉᑯᐊ ᐋᓐᓂᐊᖅᑐᓕᕆᔨ ᐃᑉᐱᒍᓱᒐᓱᓪᓚᕆᑉᐸᑦᑐᑦ 

ᓇᔾᔨᔪᓂᒃ, ᐃᒫᒃ ᐋᓐᓂᐊᑖᓕᕋᔭᖁᓇᒋᑦ ᕿᑐᕐᖓᒥᓄᑦ ᓯᐊᒻᒪᒃᓯᒍᓐᓇᕐᖓᖅ ᓇᔾᔨᐊᒥᓄᑦ. ᑕᒪᒻᓇ 

ᐊᑦᓱᕉᑕᐅᑦᓴᐃᓐᓇᕆᐊᖃᖅᐸᓐᓂᐊᖅᑐᖅ ᖁᐱᕐᕈᕈᑎᐅᕙᑦᑐᑦ ᓯᐱᓕᔅᒥᒃ ᓄᖑᔾᔫᒥᖁᑉᓗᒋᑦ ᑕᒪᒃᑯᐊ. 

ᐋᓐᓂᐊᖅᑐᓕᕆᔨᒻᒪᕆᐅᑉ ᑕᒪᒻᓇ ᑐᑭᒧᐊᕈᑎᑦᓴᕆᓪᓗᓂᔾᔪᒃ ᐊᓪᓚᕝᕕᖓᖕᓂ. (ᑐᓵᔨᑎᒎᕈᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 846 - 6(2): ᐃᓄᓕᒫᑦ ᐊᑦᑕᓇᖅᑐᒦᑦᑕᐃᓕᒪᑎᑕᐅᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒃᑲ ᓄᑖᒧᑦ ᐋᓐᓂᐊᖅᑐᓕᕆᔨᐅᔪᒧᑦ 

ᐅᖃᐅᓯᕆᓯᒪᓪᓗᒋᑦ ᐊᑦᑕᓇᖅᑕᐃᓕᒪᓂᕐᒨᖓᔪᒥᒃ. ᐅᖃᖅᑎᑦᓯᔩ, ᑖᓐᓇ ᒥᓂᔅᑕ ᓂᓪᓕᕈᓘᔭᖃᑦᑕᓚᐅᕐᒪᑦ 

ᐃᑲᔪᖅᑐᐃᓚᐅᖅᓱᓂ ᐃᖃᓗᒻᒥᐅᑦ ᓄᓇᓕᐸᐅᔭᒃᑯᖏᑦ ᐊᑐᓕᖅᑎᑦᓯᕙᓐᓂᐊᓕᕐᓂᕆᔭᖓ 

ᐊᑦᑕᓇᖅᑕᐃᓕᒻᒨᓕᖓᔪᓂᑦ. 

 

ᕿᒥᕐᕈᖦᖢᒋᑦ ᑕᐃᒪ ᐱᖃᓯᐅᑎᓯᒪᓚᖓᒻᒪᑦ ᐸᓖᓯᒃᑯᓐᓂ ᐊᔾᔨᒌᙱᑦᑐᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ ᑕᒪᒃᑯᐊ 

ᐱᓂᕐᓗᒃᑕᐅᕙᑦᑐᑦ ᐱᓪᓗᒋᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᐅᖃᕆᐊᒃᑲᓐᓂᕈᓐᓇᖅᐸᑦ ᑭᓱᓪᓚᑦᑖᓂᒃ ᐊᑐᐃᓐᓇᖅᑕᖃᕐᒪᖔᑖ 

ᐃᑲᔪᕈᑎᐅᒍᓐᓇᕐᓂᐊᖅᑐᓂᒃ ᑖᒃᑯᐊ ᐱᓕᕆᐊᕆᕙᑦᑕᖏᑕ ᑲᑎᒪᔨᐊᓛᑦ ᑕᒪᒃᑯᐊᓗ ᐅᖃᕈᓐᓇᖅᐹ ᑕᒪᒃᑯᐊ 

ᑎᒃᑯᐊᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᖕᓂ ᑭᒃᑰᒋᐊᖏᓐᓂᒃ? ᖁᔭᓐᓇᒦᒃ, ᐅᖃᖅᓯᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐅᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᐱᖅᓱᕋᕕᑦ. ᑕᒪᓐᓇ ᐱᓕᕆᐊᕆᓯᒪᒻᒥᒐᒃᑯ ᐊᒻᒪ 

ᐅᖃᐅᑎᔪᓐᓇᖅᐸᒋᑦ ᐃᖃᓗᖕᓂ ᐊᑕᐅᓯᕐᒥᒃ ᐸᓖᓯᒥᒃ ᐃᓚᒋᐊᕐᓂᐊᖅᐳᓯ, ᐊᒻᒪ ᐊᑕᐅᓯᒃᑲᓐᓂᕐᒥᒃ 

(ᑐᓵᔨᑎᒎᓕᖅᑐᖅ) ᐊᓪᓚᐃᑦ ᐊᒻᒪᓗ ᐃᓄᐃᑦ ᐸᓖᓯᓕᕆᔭᐅᓂᖏᖕᓄᑦ ᐊᑐᐊᒐᖓᑎᒍᑦ (ᑐᓵᔨᑎᒎᕈᓐᓃᖅᑐᖅ) 

ᐃᓚᒋᐊᒃᑲᓐᓂᕐᓂᐊᖅᖢᓯ. ᑖᒃᑯᐊ ᐊᒻᒪ ᑕᒪᓐᓇ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᕙᓪᓕᐊᖕᒪᑕ. ᑕᒪᓐᓇ ᐸᓖᓯᒃᑯᑦ 

ᐱᓕᕆᕙᓪᓕᐊᔪᑦ ᓯᔾᔭᒃᑯᑦ ᐱᓱᖃᑦᑕᕐᓗᑎᒃ ᐅᕝᕙᓘᓐᓃᑦ ᑎᓴᒪᓕᖃᑦᑕᕐᓗᑎᑦ ᐅᐱᕐᖔᖅ, ᐊᐅᔭᖅ. ᐃᖅᑲᓇᐃᔭᖅᑏᑦ 

ᓈᒻᒪᒑᖓᑕ. ᑭᐅᑦᑎᐊᕋᓗᐊᖅᐳᖓᖃᐃ? ᖁᔭᓐᓇᒦᒃ, ᐊᐱᕆᔭᐅᔭᕆᐅᖅᖢᖓᓗ ᖁᔭᓐᓇᒦᖅᐳᖓ, ᐅᖃᖅᑏ.  



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᖅᑯᑎᖃᓵᕋᒪ ᓯᕗᓪᓕᖅᐹᒥᒃ ᐃᓕᖕᓄᑦ. ᐃᒫᒃ 

ᑭᐅᑦᓯᐊᖅᑐᕆᓪᓚᕆᑲᐃᓐᓇᕋᒃᑭᑦ, ᑭᐅᔾᔪᑎᖕᓂᑦ ᑐᓴᖅᖢᒍ. ᑭᓯᐊᓂᑦᑕᐅᖅ, ᐅᖃᖅᑎᑦᓯᔩ, ᓇᓗᓇᙱᒻᒪᑦ ᑕᒪᒃᑯᐊ 

ᐊᐅᔭᒃᑯᑦ ᐱᓂᕐᓗᖕᓂᐅᕙᑦᑐᑦ ᐱᕙᓪᓕᐊᓂᖏᑦ ᐊᓯᖏᓪᓗ ᐃᓱᒫᓘᑕᐅᕙᑦᑐᑦ ᐊᑦᑕᓇᖅᑕᐃᓕᓂᕐᒧᑦ ᑕᖅᑳᓂ.  

 

ᑕᒫᓂ ᐃᖃᓗᓐᓂ ᑕᐃᒪ ᑐᐊᕕᕐᓇᖅᑐᒦᑉᐸᓪᓕᐊᓕᕋᑉᑕ, ᐸᓖᓯᒃᑯᑦ ᐱᓕᕆᑦᓯᐊᓐᓇᓱᑦᑑᒐᓗᐊᑦ ᐱᔨᑦᓯᕋᐅᑎᒥᖕᓂᒃ. 

ᓄᓇᖃᖅᑑᔪᑦ ᐊᑦᑕᓇᖅᑐᒦᖁᙱᑦᑐᒋᐅᒐᓗᐊᖅ. ᐅᑉᐱᕆᓪᓚᑦᑖᖅᓱᒍᓕ ᑖᒃᑯᐊ ᐃᑲᔪᖅᑕᐅᙱᓗᐊᕐᒪᑕ ᐃᖃᓗᓐᓂ 

ᐸᓖᓯᒃᑯᑦ. ᒫᓐᓇ ᐱᔪᓐᓇᖅᑕᒥᒍᑦ ᐱᓇᓱᓗᐊᑕᑐᐃᓐᓇᕐᒪᑕ ᐊᖑᒪᓇᓱᒃᓱᑎᑦ. ᐃᒫᒃ 

ᖃᓄᐃᑉᐸᑦᑐᓂᓪᓗᐊᑕᑐᐃᓐᓇᐅᖅᑰᔨᑉᓗᓂ ᑭᓯᐊᓂ ᐊᒥᒐᓗᐊᕐᒪᑕ ᐱᔾᔭᐃᔭᖅᓯᒪᒍᑎᐅᒍᓐᓇᖅᑐᓂᒃ. 

ᑕᐃᒪᐃᒐᓗᐊᕐᓗᓂ ᐸᓖᓯᖃᒃᑲᓐᓂᕆᐊᖃᓪᓚᕆᑦᑐᒍᑦ ᐃᖃᓗᓐᓂ.  

 

ᐊᐱᕆᔪᒪᓪᓗᒍ ᒥᓂᔅᑕ, ᐊᖏᕈᓐᓇᕐᒪᖔᑦ, ᑕᒪᑐᒪᙵᑦ ᕿᒥᕐᕈᐸᓪᓕᐊᒍᓐᓇᕐᓗᓂ ᐅᓄᖅᓯᒋᐊᖅᑕᐅᓗᑎᑦ ᐸᓖᓰᑦ 

ᐊᒻᒪ ᑭᓱᑦ ᐊᑐᐃᓐᓇᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐅᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᔭᕆᐊᑭᒡᓕᑎᑕᐅᓯᒪᓇᓱᒃᓯᒪᓕᖅᑐᖅ ᐃᓄᖕᓂᒃ 

ᐸᓖᓯᑖᕋᓱᒃᑲᓐᓂᕐᓂᕐᒧᓪᓗ ᐱᓗᐊᖅᑐᒥᒃ ᓲᕐᓗᒃ ᖃᕋᓴᐅᔭᕐᓂᒃ ᐊᑐᐃᓐᓇᐅᑎᑦᑎᖃᑦᑕᓕᖅᑐᑦ ᑎᑎᕋᕐᕕᖕᒥᓪᓘᓐᓃᑦ 

ᑭᓇᑐᐃᓐᓇᖅ ᐸᓖᓯᐅᓂᕐᒧᑦ ᐆᒃᑐᕈᒪᓐᓂᖅᐸᑦ ᖃᐅᔨᓴᖅᑕᐅᔭᕆᐊᖃᕐᒪᑕ. ᖃᕋᓴᐅᔭᒃᑯᑦ ᐊᖏᕐᕋᖓᖕᓂ 

ᖃᐅᔨᓴᕈᓐᓇᖅᑐᑦ ᐅᕝᕙᓘᓐᓃᑦ ᖃᕋᓴᐅᔭᖃᙱᑉᐸᑕ ᐸᓖᓯᒃᑯᓐᓄᑦ ᐆᒃᑐᕈᓐᓇᖅᑐᑦ. 

 

ᐸᓖᓯᑖᕈᒪᖏᓐᓇᐅᔭᕈᒪᔪᒍᑦ ᐊᒻᒪ (ᑐᓵᑎᒎᓕᖅᑐᖅ) ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᕿᒥᕐᕈᐃᓐᓇᖅᐸᒻᒪᔾᔪᑦ ᑕᒪᒻᓇ 

ᐅᖃᐅᓯᐅᔪᖅ. ᐸᓖᓯᖃᒃᑲᓐᓂᕐᔫᒥᖁᑉᓗᒍ ᑐᑭᓯᐅᒪᑦᓯᐊᖅᐳᒍᑦ. ᑕᒪᒻᓇ ᓇᒥᑐᐃᓐᓇᖅ ᐸᓖᓯᑭᑦᓴᓗᐊᓕᕋᑉᑕᐃᓛᒃ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓴᓗᐊᓲᕆᒻᒥᔭᒃᑲᑦᑕᐅᖅ, ᑖᒃᑯᐊ ᑎᒍᔭᐅᒪᔪᐃᑦ ᓄᓇᓕᓐᓂᑦ 

ᑕᒫᓂᒥᐅᑕᐅᙱᑦᑐᐃᑦ ᐱᔭᕇᖅᑐᒥᐅᒑᖓᑕ ᐊᑲᐅᓯᒋᐊᕐᕕᖕᒥᑦ ᑎᒍᔭᐅᒪᕕᒻᒥᑦ ᒪᒥᓴᕐᕕᒻᒥᑦ, ᑕᒫᓂ ᐃᖃᓗᓐᓂ 

ᑕᒫᓃᖏᓐᓇᓕᓲᖑᒻᒪᑕ ᐃᖃᓗᓐᓂ. ᐊᒻᒪᓗ ᑕᑯᓐᓈᖅᑕᐅᓲᖑᒻᒪᑕ, ᓲᕐᓗ ᐊᑲᐃᖏᓕᐅᕈᑕᐅᒍᓐᓇᕆᐊᖏᑦ 

ᑕᒫᓂᒥᐅᑕᑐᖃᕐᓄᑦ ᐃᓱᒪᒋᔭᐅᕙᑦᑐᑎᑦ. 

 

ᐅᐱᒋᔭᕋᓗᐊᕋ, ᐃᓕᑕᖅᓯᓪᓗᖓᓗ ᑖᒃᑯᐊ ᐱᔾᔪᑎᐅᔪᐃᑦ ᐅᓄᖅᑑᕐᒪᑕ. ᖁᕕᐊᓱᑦᑐᖓ ᐃᓕᑕᖅᓯᓯᒪᒻᒪᑕ ᒐᕙᒪᒃᑯᑦ, 

ᓲᕐᓗ ᐊᔭᒃᓯᑐᐃᓐᓇᕈᓐᓇᖏᒋᐊᖏᑦ ᐅᑎᖁᔨᓪᓗᑎᑦ, ᓄᓇᒥᓄᑦ ᐅᑎᕐᓗᑎᒃ.  

 

ᑭᓯᐊᓂ ᒥᓂᔅᑖ, ᓇᖏᕈᓐᓇᖅᐹ. ᖃᓄᕐᓕ ᐱᓕᕆᖃᑎᖃᕐᒪᖔᑦ ᐊᓯᖏᓐᓂᑦ ᐃᖅᑲᓇᐃᔭᖅᑏᑦ 

ᐱᓕᕆᕕᖏᓐᓂᓪᓘᓐᓃᑦ ᑕᒪᓐᓇ ᖃᓄᖅᑑᖅᑕᐅᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑐ ᓄᑕᕋᖅ. 

 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ. (ᑐᓵᔨᑎᒍᑦ) ᑖᒃᑯᐊ 

ᐊᔭᐅᕇᓐᓇᓲᖑᒐᓗᐊᑦ ᐅᑎᖅᑎᑕᐅᖁᔭᐅᓪᓗᑎᑦ ᑕᐃᒃᑯᐊ ᑎᒍᔭᐅᒪᔪᓕᕆᔨᒃᑯᑦ ᑕᐃᒪᓐᓇ 

ᐊᔭᐅᖅᑐᐃᖏᓐᓇᕋᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ, ᒪᓕᒐᓕᐅᖅᑎ ᐊᐃᕕᓕᖕᒧᑦ. 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 847 - 6(2): ᐊᐃᕖᑦ ᕿᑎᕈᓪᓕᖃᕐᓂᖏᓐᓄᑦ ᖃᐅᔨᓴᕐᓂᖅ ᓄᓇᕗᒥ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᑕᕆᒃᑲᓐᓂᕈᓐᓇᕋᕕᖓ. ᑖᓐᓇ ᐊᐱᖅᓱᕐᓂᐊᖅᑕᕋ ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ. ᐅᖃᐅᓯᕆᖅᑲᐅᔭᖓ ᐅᒡᓗᒥ ᑐᓴᒐᒃᓴᕆᓪᓗᓂᐅᒃ, ᑖᒃᑯᐊ ᐊᐃᕕᕐᓂᑦ ᖃᐅᔨᓴᖃᑦᑕᐅᑏᑦ 

ᓄᓇᓖᑦ ᓇᓕᐊᑦ ᐱᑕᖃᕐᒪᖔᑦ ᓄᓇᕗᑦᒥ ᓇᓗᓇᐃᖅᓯᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑖ, ᐅᖃᐅᓯᕆᖅᑲᐅᔭᒃᑲ 

ᐃᖅᑲᐃᑎᑦᓯᖅᑲᐅᒐᒪ ᐆᒪᔪᐃᑦ ᑖᒃᑯᐊ ᐊᒻᒪᓗ ᐆᒪᔪᖅᑕᐅᔪᕕᓃᑦ, ᐋᓐᓂᐊᖃᕐᓂᕈᑎᓪᓘᓐᓃᑦ ᑕᒪᓐᓇ ᐱᓪᓗᒍ.  

 

ᐊᕐᕌᓂ, ᓇᓗᓇᐃᓚᐅᕋᒪ ᒥᓂᔅᑑᓗᖓ ᐅᖃᒡᓚᒃᓱᖓ ᐅᖃᐅᔾᔨᒋᐊᕋᓱᒍᒪᓪᓗᖓ ᑖᒃᑯᓂᖓ ᓄᓇᓕᓐᓂᑦ 

ᖃᐅᔨᓯᒪᔪᓂᑦ, ᐅᕝᕙᓘᓐᓃᑦ ᐅᖃᖅᑐᖃᓚᐅᕐᓂᕈᓂ ᖃᓄᐃᑦᑐᖃᒐᓚᑦᑐᒥᓂᐅᔪᓂᑦ, ᐸᖕᓂᒥᓪᓘᓐᓃᑦ ᐋᓐᓂᐊᖑᔪᐃᑦ 

ᖃᐅᔨᔭᐅᑉᐸᑕ ᖁᒡᓗᖅᑑᒥᓗ ᖃᖏᖅᓯᓂᕐᒥᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ ᐊᐱᖅᑯᑎᓐᓂ, ᒥᔅᑐ ᒪᓚᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, ᐊᐱᖅᑯᑎᒋᔭᕋ ᑭᐅᔭᐅᖏᑦᑎᐊᖅᑐᖅ. ᐊᐃᕕᕐᓄᑦ ᖃᐅᔨᓴᕐᕕᑦ 

ᓄᓇᓖᑦ ᓇᓕᐊᑦ ᐱᑕᖃᕐᒪᖔᑦ ᖃᐅᔨᔪᒪᓵᖅᑐᖓ. ᐊᒻᒪ ᓇᓂ ᐸᕐᓇᕐᒪᖔᑦ ᐱᑖᕐᓂᐊᒪᖔᑦ ᐊᐃᕕᕐᓄᑦ 

ᖃᐅᔨᓴᕐᕕᓐᓂᑦ ᑐᑭᓯᑦᑎᐊᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᓯᔩ. ᒪᒥᐊᓇᐅᒐᓗᐊᖅ ᒪᓕᒐᓕᐅᖅᑎ. ᐅᖃᖅᑎᑦᓯᔩ, 

ᑖᓐᓇ ᑎᒍᒥᐊᖅᑕᕋᓂ ᒥᓂᔅᑕ ᑭᒡᒐᖅᑐᐃᑎᓪᓗᖓ ᓯᓚᑦᑐᓴᕐᕕᔾᔪᐊᕐᒥ ᐃᖅᑲᐅᒪᑦᓯᐊᖅᑐᖓ, ᑖᒃᑯᐊ ᖁᐱᕐᕆᓯᒪᔪᐃᑦ 

ᐊᐃᕖᑦ ᖃᐅᔨᓴᖅᑕᐅᒍᓐᓇᕆᐊᖏᑦ ᐃᖃᓗᓐᓂ ᐊᒻᒪᓗ ᑲᖏᖅᓯᓂᕐᒥ, ᐊᒻᒪᓗ ᑭᕙᓪᓕᕐᒧᑦ ᑐᕌᖓᓪᓗᓂᓗ 

ᐱᔨᑦᓯᖅᑕᐅᒍᓐᓇᕐᓂᖓᓂ, ᐃᖅᑲᐅᒪᑦᓯᐊᖅᑐᖓ ᑕᐃᑦᓱᒪᓂ ᓯᓚᑦᑐᕐᓴᕕᔾᔪᐊᒃᑯᑦ ᕿᓂᓚᐅᖅᓯᒪᖕᒪᑕ ᑖᓐᓇ ᓯᕗᒧᑦ 

ᖃᐅᔨᓴᒃᑲᓐᓂᕈᓐᓇᕆᐊᒥᑦ ᑲᖏᖅᓯᓂᕐᒥ.  

 

ᑮᓇᐅᔭᖃᖅᑎᑕᐅᓪᓗᑎᓪᓗ ᓄᓇᕘᑦ ᑐᙵᕕᒃᑯᑦ ᑎᒥᖓᓄᑦ ᐊᒻᒪᓗᑦᑕᐅᖅ ᓄᓇᓕᒋᔭᖓᑦ ᑲᖏᖅᓯᓂᖅ ᑖᑦᓱᒥᖓ 

ᐱᓕᕆᐊᒥᑦ ᓴᖅᑮᓚᖓᑉᐸᑕ. ᑭᓯᐊᓂ ᑐᓴᐅᒪᔭᐅᖏᓐᓂᖓᓐᓄᑦ ᖃᐅᔨᓴᕐᓂᓕᕆᓂᖅ ᑖᒃᑯᐊ ᖁᐱᕐᕆᓯᒪᒋᐊᖏᑦ 

ᐊᐃᕖᑦ ᖃᑦᓰᓐᓇᐅᓗᐊᕐᓂᖏᓐᓂᑦ, ᐊᒻᒪᓗ ᑐᓂᔭᐅᕙᑦᑐᐃᓪᓗ ᖃᐅᔨᓴᖅᑕᐅᖁᔭᐅᔪᐃᑦ 

ᑐᓂᔭᐅᖏᓗᐊᕋᑦᑕᓚᐅᕐᓂᖏᓐᓂᑦ ᖃᐅᔨᓴᕐᕕᒻᒧᑦ ᑲᖏᖅᓯᓂᕐᒧᑦ. 

 

ᑖᓐᓇ ᐅᔾᔨᕈᓱᑦᑕᐅᒋᐊᖃᓪᓚᕆᓐᓂᖓ ᓯᐊᒻᒪᒍᓐᓇᕆᐊᖓᑦ ᑭᕙᓪᓕᓗᑦᑖᒥᑦ ᖃᐅᔨᓚᐅᖅᓯᒪᔭᕋ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐊᐱᖅᑯᑏᑦ ᐃᓚᒋᐊᕈᑦ ᑭᖑᓪᓕᖅ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᓕᖅᐸᕋ ᒥᓂᔅᑐ, ᑭᐅᒻᒫᖓ ᐊᐱᖅᑯᑎᒋᔭᕋ. ᑖᒃᑯᐊ 

ᐊᐃᕝᕙᒐᓱᕝᕕᐅᓗᐊᖃᑦᑕᖅᑐᑦ ᖃᐅᔨᒪᔭᒃᑲ ᓄᓇᕗᑦᒥ ᐱᖓᓱᒻᒪᑕ, ᓯᑕᒪᓪᓗᑭᐊᖅ. ᑖᒃᑯᐊ ᐊᒥᑦᑐᕐᒥᐅᑦ 

ᐊᐃᕝᕙᒐᓱᓪᓚᑦᑕᖅᐸᒃᖢᑎᒃ ᐊᒻᒪ ᑭᒡᒐᖅᑐᖅᑕᒪ ᐱᖃᑎᖏᑦ ᓴᓪᓕᕐᒥᐅᑦ ᐊᐃᕝᕙᒐᓱᕝᕕᓪᓚᕆᐅᒻᒪᑕ ᓄᓇᕗᑦᒥ.  

 

ᑖᒃᑯᐊᖃᐃ ᖃᐅᔨᓴᕐᕕᒻᒥᑦ ᓴᖅᑭᑦᓯᕝᕕᐅᓕᒑᕙᑦ ᐊᐃᕕᕐᓄᑦ ᖃᐅᔨᓴᕐᕕᒻᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑐ ᖃᕝᕕᒃ.  



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᕙᒍᓪᓕ ᓄᓇᓕᓐᓂᑦ 

ᓄᓇᓕᓗᑦᑖᓂᑦ ᓄᓇᒥᐅᑕᓕᕆᔨᑕᖃᕐᒪᑦ ᐊᑐᐃᓐᓇᐅᕙᒌᖅᓱᑎᓪᓗ.ᖃᐅᔨᒋᐊᕐᕕᐅᓪᓗᐊᑕᖅᑐᐃᑦ ᐊᖑᓇᓱᑦᑕᕕᓃᑦ 

ᒥᑦᓵᓄᑦ. ᑐᑦᓯᕋᕈᓐᓇᕌᖓᑕᓗ ᐸᐃᑉᐹᓂᑦ ᑎᑎᕋᕆᐊᖃᓲᖑᒻᒪᑖ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑕᐃᒃᑯᐊ ᐱᓕᕆᕕᖓᑦ ᖃᐅᔨᒃᑲᐃᓲᖑᒻᒥᒻᒪᑕᑦᑕᐅᖅ ᐊᖑᓇᓱᑦᑎᓂᑦ, 

ᐊᕙᑎᓕᕆᔨᒃᑯᓪᓗ ᖃᐅᔨᒃᑲᐃᓲᖑᙱᑦᑐᐃᑦ ᑭᓯᐊᓂ ᐱᓕᕆᖃᑎᖃᓲᖑᒐᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᖁᑎᖏᓐᓂᑦ, ᓲᕐᓗ ᐅᓂᒃᑳᕌᖓᑖ ᖁᐱᕐᕆᓯᒪᒋᐊᖏᑦ ᐊᐃᕖᑦ.  

 

ᒫᓐᓇᓕ, ᒫᓐᓇ ᐱᓕᕆᐊᕆᔭᐅᑎᓪᓗᒍ ᐊᑐᐃᓐᓇᐅᑎᑕᐅᒻᒪᑦ ᓄᓇᕘᑦ ᓯᓚᑦᑐᖅᓴᕐᕕᔾᔪᐊᒃᑯᖏᑎᒍᑦ ᐊᑖᓂᖓᔪᒥᑦ, 

ᑖᒃᑯᐊ ᖃᓂᑦᑑᑎᒋᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒌᑦᓯᐊᖅᓱᑎᒃ, ᑖᒃᑯᐊ ᑕᒡᒐ ᐃᒻᒪᖄ 

ᓯᕗᒧᓂᐊᕐᒪᖔᑖ ᐊᑐᐃᓐᓇᐅᖏᓐᓇᕐᓂᐊᕐᓂᖏᓐᓂᑦ ᑭᕙᓪᓕᓗᑦᑖᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᒫᓐᓇ ᓯᕿᕐᖑᔭᖅ ᕿᓪᓕᖓ ᒪᑐᒻᒥᒻᒪᑦ ᐊᐱᖅᑯᑏᑦ ᒥᑦᓵᓄᑦ. ᓯᕗᒧᓚᐅᕐᒥᑕ ᑲᑎᒪᔾᔪᑏᑦ ᑎᑎᕋᖅᓯᒪᔪᓂᑦ 

ᐊᐱᖅᑯᑏᑦ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 007 - 6(2): ᐃᒻᒥᓃᖃᑦᑕᖅᑐᑦ ᐅᓄᕐᓂᖏᑦ ᐊᒻᒪ ᓄᓇᕗᒻᒥ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑐᑭᒧᐊᕈᑏᑦ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑖᓐᓇ ᓴᖅᑭᑕᕋ ᐊᐱᖅᑯᑎ 7, ᑖᓐᓇ ᐅᑭᐅᖅ 

2024 ᒪᓕᒐᓕᐅᕐᕕᒻᒥ ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓪᓚᖅᑏ. ᑭᐅᔾᔪᑎᑦᓴᐃᑦ ᑖᒃᑯᓄᖓ. ᐊᒻᒪᓗ 10, 

ᐊᑐᓕᖅᓯᒪᔾᔪᑎᒍᑦ ᑐᒃᓯᕋᐅᑏᑦ, 11 ᐊᑎᓕᐅᖅᓯᒪᔾᔪᑏᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ, 12, ᑲᑎᒪᔨᕋᓛᑦ 

ᑲᑎᒪᔨᕋᓛᖑᐃᑲᐃᓐᓇᑐᓪᓗ ᐅᓂᒃᑳᖏᑦ, ᕿᒥᕐᕈᓈᓚᐅᖅᑎᓪᓗᒋᑦ ᐱᖁᔭᒃᓴᑦ. 13, ᑎᑎᖅᑲᐃᑦ ᓴᖅᑭᑕᐅᓂᖏᓐᓂᑦ. 

ᒥᔅᑐ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 268 - 6(2): ᑎᑎᖅᑲᑎᒍᑦ ᑕᐅᖅᓰᖃᑎᖃᕐᓂᖓ ᒥᓂᔅᑕᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᔾᔪᑎᒋᓪᓗᒍ 

ᐅᐊᑦᑎᔨᖃᕆᐊᕐᓂᖏᑦ ᓄᓇᕗᒥ ᐋᓐᓂᐊᕖᑦ ᐊᒻᒪᓗ ᖃᖓᑕᓲᒃᑯᕖᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑦᑐᖓ, ᐅᐱᒍᓱᓪᓚᕆᑦᑐᖓ ᓴᖅᑭᓪᓗᒍ ᐊᔾᔨᖓᓂᑦ, 

ᑲᑎᒪᔩᑦ ᑎᑎᖅᑲᖁᑎᒋᔭᖏᓐᓂᑦ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 

ᐊᑦᑕᓇᑦᑑᑦᑕᐃᓕᓂᕐᒧᑦ ᓄᓇᕘ ᐋᓐᓂᐊᕐᕕᖏᓐᓂ, ᖃᖓᑕᓲᒃᑯᕕᖏᓪᓗ ᐊᔭᐅᕆᕙᒃᑲ ᑲᑎᒪᔨᐅᔪᓕᒫᑦ 

ᕿᒥᕐᕈᑯᓪᓗᒋᑦ ᑖᑦᓱᒥᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓱᓕ ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅ ᕿᓕᖅᑎ. 

 

ᓴᖅᑭᑕᐅᔪᖅ ᑎᑎᖅᑲᒃ 269 - 6(2): ᑎᑎᖅᑲᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒦᓐᖔᖅᑐᑦ 

ᑭᐅᔾᔪᑕᐅᓗᓂ ᐅᖃᐅᓯᒃᑯᑦ ᐊᐱᖅᑯᑦ 750 - 6(2) (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑎᑎᖅᑲᒥᑦ ᓴᖅᑮᔪᒪᓪᓗᖓ ᐅᓪᓗᒥᐅᔪᖅ, ᐊᔾᔨᖓᓂᑦ ᒥᓂᔅᑕᐅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᖅᑲᐅᓯᐊᕆᔪᔭᓐᓂᑦ, ᑭᐅᔾᔪᑎᒋᓯᒪᔭᖓᓂᑦ ᐊᐱᖅᓲᑎᒋᓚᐅᖅᓯᒪᔭᓐᓄᑦ ᑕᒫᓂ 

ᐅᑭᐅᖑᔪᔪᒥᑦ, ᐱᔾᔪᑎᖃᖅᑐᒥᑦ ᐃᓅᔪᖅᓯᐅᑎᑖᕈᓐᓇᐅᑏᑦ. ᐅᖃᓕᒫᖅᑕᐅᖁᓪᓗᒋᑦ ᒪᓕᒐᓕᐅᖅᑎᐅᖃᑎᖏᓐᓄᑦ 

ᐅᕙᖓ ᑎᑎᖅᑲᐅᓯᐊᕆᓯᒪᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓇᑯᕐᒦᒃ. ᑎᑎᖅᑲᑦ ᓴᖅᑭᑕᐅᓂᖏᓐᓂᑦ. ᒥᓂᔅᑕ ᖁᓪᓕᕐᒧᑦ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 270 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᖅ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ ᖁᓪᓕᒃᑯᑦ ᐃᖅᑯᒻᒪᖅᑯᑎᓕᕆᔨᒃᑯᑦ 

2022-23 ᐊᕐᕌᒍ ᐅᓂᒃᑳᖏᓐᓂᑦ ᓴᖅᑭᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 271 - 6(2): ᐃᓚᒌᑦᑎᐊᕐᓂᖅ ᐃᓚᒌᓄᑦ ᖃᓄᐃᙱᑦᑎᐊᕐᑐᓕᕆᓂᕐᒧᑦ 

ᖃᓄᖅᑑᕈᑎᑦ ᐋᖅᑭᒃᓯᒪᓂᖓ 2023-28 ᐱᕙᓪᓕᐊᓂᕆᔭᖓᑕ ᐅᓪᓗᒥᒨᖓᔪᖅ ᐅᓂᒃᑳᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓴᖅᑭᑦᑎᒋᐊᔅᓴᖅ 

ᐃᓚᒌᑦᑎᐊᕐᓂᖅ ᐃᓚᒌᓄᑦ ᖃᓄᐃᙱᑦᑎᐊᕐᑐᓕᕆᓂᕐᒧᑦ ᖃᓄᖅᑑᕈᑎᑦ ᐋᖅᑭᒃᓯᒪᓂᖓ 2023-2028 

ᐱᕙᓪᓕᐊᓂᕆᔭᖓᑕ ᐅᓪᓗᒥᒨᖓᔪᖅ ᐅᓂᒃᑳᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᑕᐅᓯᐅᙱᑦᑐᓂᑦ 

ᓴᖅᑮᒋᐊᖃᕋᒪ ᐅᓪᓗᒥ. ᐱᖓᓲᔪᖅᑐᓂᒃ ᓴᖅᑭᑦᑎᔪᒪᔪᖓ ᐅᓪᓗᒥ. 

 

ᓴᖅᑭᑕᐅᔪᖅ ᑎᑎᖅᑲᒃ 272 - 6(2): ᓄᓇᕗᑦ ᑲᒥᓯᓇᖓᑕ ᓇᓗᓇᐃᖅᓯᓂᖓ ᐊᖏᖅᑕᐅᖁᓪᓗᒍ 

ᒪᓕᒐᒃᓴᐃᑦ 37, 39 ᐊᒻᒪ 40 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 273 - 6(2): 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᑲᒥᓯᓇᐅᑉ ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 274 - 6(2): 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᓂᕈᐊᖅᑐᓕᕆᔨᒻᒪᕆᐅᑉ 

ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 275 - 6(2): 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 276 - 6(2): 2022-23 ᖃᐅᔨᓴᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᒪᓕᒐᓕᐅᕐᕕᒻᒥ 

ᓄᖅᑲᖅᑕᕈᑎᓄᑦ ᒪᓕᒐᖓᑎᒍᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 277 - 6(2): 2022-23 ᖃᐅᔨᓴᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᐃᓚᒋᐊᕈᑏᑦ 

ᒪᓕᒐᓕᐅᕐᕕᒻᒥ ᓄᖅᑲᖅᑕᕈᑎᓄᑦ ᒪᓕᒐᖓᑎᒍᑦ (ᐅᖃᖅᑎ) 

 

ᓯᕗᓪᓕᖅᐹᖅ ᓄᓇᕗᑦ ᑲᒥᓴᓇᖓᑕ ᓇᓗᓇᐃᖅᓯᓂᖓ ᐊᖏᖅᑕᐅᖁᓪᓗᒍ ᒪᓕᒐᒃᓴᖅ 37, 39 ᐊᒻᒪ 40, 

ᐃᓘᓐᓇᑦᑎᐊᖏᑦ ᑲᔪᓯᑎᑕᐅᓚᐅᖅᑐᑦ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ. 

 

ᐊᐃᑉᐸᖓ 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐊᑲᐅᙱᓕᐅᖅᑕᐃᓕᓂᕐᒧᑦ ᑲᒥᓴᓇᒧᑦ ᓄᓇᕗᒻᒥ. 

 

ᐱᖓᔪᐊᑦ 2022-23 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓂᕈᐊᖅᑐᓕᕆᔨᒻᒪᕆᒻᒧᑦ ᓄᓇᕗᒻᒥ. 

ᑎᓴᒪᖓᑦ 2023-24 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᑐᓴᒐᒃᓴᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᖓᑦᑕ 

ᓄᓇᕗᑦ.  

 

ᑕᓪᓕᒪᖓᑦ ᑎᑎᖅᑲᖅ 2022-23-ᒥᑦ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒥᑦ ᓄᖅᑲᖅᑕᕈᑎᓄᑦ 

ᐱᖁᔭᖓᓂᑦ.  

 

6-ᒋᔭᐅᔪᖅ ᑎᑎᕋᖅᓯᒪᔪᖅ 2022-23-ᒥ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓄᑦ ᐅᓂᒃᑲᐅᓯᐅᓯᒪᔪᑦ ᐅᑯᑎᒎᓇᖅ, 

ᐃᓚᒋᐊᕈᑎᑦ ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᕐᓂᕐᒧᑦ ᐊᑭᓕᐅᑕᐅᕙᒃᑐᑦ ᐱᖁᔭᖓᑎᒍᑦ. ᖁᔭᓐᓇᒦᒃ. 

 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᕐᖓᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 033 - 6(2): ᑎᒃᑯᐊᖅᑕᐅᓂᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ - ᖃᐅᔨᒃᑲᐃᒍᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒪᐃ 27, 2024-ᒥ ᐆᒥᖓ 

ᐱᖁᔨᕗᖔᓛᕋᒪ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᓄᓇᕗᑦ ᑲᒥᓯᓇᖓᓐᓄᑦ ᒥᔅ ᒥᐅᕆᓕᓐ ᔭᐃᓐ ᐸᐃᑦᔅ ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᓂᐊᕐᓗᓂ, ᐱᒋᐊᕐᓗᒍ ᔪᓚᐃ 22, 2024. 

 

ᓈᒻᒪᓯᑉᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᐅᖃᖅᑎᑦᑎᔩ, ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᑲᑦ ᒪᐃ 24, 

2024, ᒪᓕᒐᒃᓴᖅ 41, ᑭᓱᑐᐃᓐᓇᐃᑦ ᐊᓯᖏᑦ ᐱᖁᔭᑦ ᐊᓯᔾᔨᖅᑕᐅᓂᖏᓄᑦ ᐱᖁᔭᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ.  

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᒍᑎᓕᕆᔨᐅᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᑲᑦ ᒪᐃ 

24, 2024, ᒪᓕᒐᒃᓴᖅ 42, ᐱᖁᔭᖅ ᐋᖅᑭᒋᐊᖅᑕᐅᓂᖓ ᑭᒍᑎᓕᕆᓂᕐᒧᑦ ᐱᖁᔭᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᖓᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᓇᓱᑉᐳᖓ ᑕᕝᕙᓂ ᐅᓪᓗᑐᐃᓐᓇᕐᒥ ᒪᐃ 

24, 2024, ᑖᓐᓇ ᒪᓕᒐᒃᓴᖅ 43, ᐋᖅᑭᒋᐊᕈᑎᐅᓂᐊᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᐱᖁᔭᖓᓐᓄᑦ, ᓯᕗᓪᓕᖅᐹᒥ ᐅᖃᓕᒫᖅᓛᖅᓱᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓄᑕᕋᖅ.  

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐊᑭᓕᒃᓴᖃᕐᕕᐅᔪᑦ ᐃᑲᔪᖅᑕᐅᓂᖏᓐᓄᑦ ᒪᓕᒐᖅ ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᒃᓵᖏᑦ ᐲᖅᓯᕕᐅᖃᑦᑕᕐᓂᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᐅᓕᖅᑲᑦ ᒪᐃ 24, 2024, ᒪᓕᒐᒃᓴᖅ 44, ᐱᖁᔭᖅ ᐋᖅᑭᒋᐊᕈᑎᐅᓂᐊᖅᑐᖅ ᐊᑭᓕᒃᓴᖃᐅᑎᒧᑦ 

ᐃᑲᔫᑎᓄᑦ ᐱᖁᔭᖅ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᖅᑑᑎᓄᑦ ᐲᔭᐃᓂᕐᒧᑦ ᐱᖁᔭᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂ, ᒥᓂᔅᑕ 

ᔪᐊᓇᓯ.  

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᐸᐅᔭᓄᑦ, ᓄᓇᓕᓐᓄᑦ ᓄᓇᓕᕋᓛᓄᓪᓗ ᒪᓕᒐᖅ 

ᐊᒻᒪᓗ Hᐋᒻᒪᓚᒃᑯᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖁᔨᕗᖓ ᑕᓪᓕᕐᒥᐅᓕᖅᐸᑦ ᒪᐃ 24, 2024, 

ᒪᓕᒐᒃᓴᖅ 45, ᑖᓐᓇ ᐱᖁᔭᒃᓴᖅ ᐋᖅᑭᒋᐊᕆᔪᖅ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᓄᓇᓕᕋᓛᑦ ᐱᖁᔭᖓᓂ 

ᐊᒻᒪᓗ ᕼᐋᒻᒪᓚᓕᕆᓂᐅᑉ ᐱᖁᔭᖓᓂ, ᐅᖃᓕᒫᖅᑕᐅᓛᕐᒪᑦ ᓯᕗᓪᓕᖅᐹᖓᓂ. ᖁᔭᓐᓇᒦᒃ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓄᑕᕋᖅ.  

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᖁᖓᔪᓕᕆᔨᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᑲᑦ 

ᒪᐃ 24, 2024, ᒪᓕᒐᒃᓴᖅ 46, ᐱᖁᔭᖅ ᐋᖅᑭᒋᐊᕆᔪᖅ ᑐᖁᖓᔪᓕᕆᓂᕐᒧᑦ ᐱᖁᔭᕐᒥ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ, ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓕᒋᐊᕈᑎᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2024-2025 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᑕᓪᓕᒥᕐᒥ ᒪᐃ 24, 2024, 

ᐱᒋᐊᖅᑎᑦᑎᓂᐊᕋᒪ ᒪᓕᒐᒃᓴᖅ 47, ᐃᓚᒋᐊᕈᑎ ᑮᓇᐅᔭᖅᑑᑏᑦ (ᐊᑭᑐᔫᑎᓄᑦ) ᐱᖁᔭᖅ, 2 2024-2025 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ 

ᑲᒪᒋᔭᐅᖁᓪᓗᒍ ᐅᓪᓗᒥ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᓂᐅᒃ 

ᐱᖁᔨᕗᖔᓕᐅᕈᒪᓂᖓ ᐅᓪᓗᒥ. ᐋᒡᒑᖅᑐᖃᖅᑳ? ᐱᑕᖃᙱᒻᒪᑦ ᑲᔪᓯᒋᑦ, ᒥᔅ ᐳᕉᔅᑐ.  

 

ᐱᒋᐊᖅᑎᑕᖅ 033 - 6(2): ᑎᒃᑯᐊᖅᑕᐅᓂᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐃᒪᐃᒻᒪᑦ ᐃᓗᓕᖓ ᑎᑎᕋᖅᓯᒪᓂᐅᔪᖅ ᓈᓴᐅᑎᓕᒃ 2 ᑭᒡᒐᖅᑐᐃᔨᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᔪᐊᖓᓂ 

ᐱᔭᕆᐊᖃᖅᑎᑎᒻᒪᑦ ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑎᒃᑯᐊᖅᑕᐅᖃᑦᑕᕆᐊᖃᕐᒪᑦ ᓄᓇᕗᑦ 

ᑲᒥᓴᓇᖓᓄᑦ ᒪᓕᓪᓗᓂ ᐊᑐᓕᖁᔭᓕᐊᒥᓂᐅᔪᓂᑦ ᒪᓕᒐᓕᐅᖅᕕᒻᒥ, ᐊᓪᓚᕝᕕᖓᓂ ᐊᑕᓂᐊᕐᓗᓂ ᐊᕐᕌᒍᓂᑦ 

ᑕᓪᓕᒪᓂᑦ; 

 
ᐊᒻᒪᓗ ᐃᒪᐃᒻᒪᑦ ᑎᒃᑯᐊᖅᑕᐅᓯᒪᓂᕆᔭᖓ ᐅᓪᓗᒥ ᑭᒡᒐᖅᑐᐃᔨᐅᔫᑉ ᐃᓱᓕᒃᕕᒃᓴᖃᕐᒪᑦ ᔪᓚᐃ 22, 2024-ᒥ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᕕᒃ ᐊᑐᐃᓐᓇᐅᓕᕐᒪᑦ ᐊᑐᓕᖁᔭᓕᐅᕈᓐᓇᓕᖅᑐᓂ ᑎᒃᑯᐊᖅᑕᐅᖁᔭᖓᓂᑦ ᑖᒃᓱᒧᖓ 

ᐃᓂᐅᔪᒧᑦ; 

 

ᒫᓐᓇ ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐅᑉᐱᓇᖅᑐᖅ ᒪᓕᒐᓕᐅᖅᑎᖓᓄᑦ ᑲᖏᖅᖠᓂᐅᑉ 

ᓂᒋᐊᓄᑦ, ᑖᓐᓇ ᒪᓕᒐᓕᐅᖅᕕᑦ ᐊᑐᓕᖁᔭᓕᐅᖁᓪᓗᒍ ᓄᓇᕗᑦ ᑲᒥᓴᓇᖓᓄᑦ ᑖᓐᓇ ᒥᔅ ᒥᐊᕆᓕᓐ ᔭᐃᓐ ᕙᐃᑦᔅ 

ᑎᒃᑯᐊᖅᑕᐅᒃᑲᓐᓂᖁᓪᓗᒍ ᑭᒡᒐᖅᑐᐃᔨᐅᓂᕐᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐊᑐᓕᖅᕕᖃᕐᓗᓂ ᔪᓚᐃ 22, 2024-ᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ ᐅᖃᖅᑎᑦᑎᔩ. ᐃᖃᐃᓕᓴᖅᑯᖓ ᐅᓪᓗᒥ.  

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᖁᕕᐊᓱᒃᐳᖓ ᓇᐃᑦᑐᒥᒃ ᐅᖃᐅᓯᖃᕈᓐᓇᕋᒪ 

ᐱᖁᔨᕗᖔᕈᑎᒧᑦ ᐅᓪᓗᒥ. 

 

ᒪᓕᒐᓕᐅᕐᕕᖕᒥ ᖃᐅᔨᒪᖕᒪᑕ, ᔭᐃᓐ ᐸᐃᑦᔅ ᑭᒡᒐᖅᑐᐃᔨᐅᓯᒪᓕᕐᒪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᔪᓚᐃ 2019-ᒥ 

ᐱᒋᐊᖅᖢᓂ.  

 

ᒥᔅ ᐸᐃᑦᔅ ᐱᓚᐅᖅᑐᖅ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᔨᐅᓂᕐᒧᑦ 1994-ᒥ, 

ᐃᖅᑲᓇᐃᔮᖃᓕᓚᐅᖅᓯᒪᓪᓗᓂᓗ ᐃᓄᓕᕆᔨᐅᓂᕐᒧᑦ ᓄᑕᖅᑲᓄᑦ ᐃᑲᔪᖅᑎᐅᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ.  

 

ᒥᔅ ᐸᐃᑦᔅ ᐅᑭᐅᖅᑕᖅᑐᒧᐊᓚᐅᖅᓯᒪᔪᖅ ᐊᕐᕌᒍᑦ 20 ᐅᖓᑖᓂ, ᔫᑳᓐᒧᑦ ᓅᒻᒪᑦ, ᑕᐃᑲᓂᓗ 

ᐊᖓᔪᖅᑲᐅᑎᐅᖃᑕᐅᓪᓗᓂ ᒪᒃᑯᒃᑐᓄᑦ ᐃᓚᒌᓄᓪᓗ ᐃᑲᔪᖅᑐᐃᕙᖕᓂᕐᒧᑦ ᐱᔨᑦᑎᕋᕐᓂᕐᒥᒃ.  

ᒥᔅ ᐸᐃᑦᔅ ᐱᓕᒻᒪᒃᓴᖅᓯᒪᔪᖅ ᐱᓕᕆᐊᖃᖃᑦᑕᖅᓯᒪᓪᓗᓂᓗ ᓄᑕᖅᑲᓂᑦ ᓴᐳᔾᔨᓂᖕᓂᑦ, ᐃᓄᓕᕆᔨᒃᑯᓐᓂᑦ, 

ᒪᒃᑯᒃᑐᓂᑦ ᒪᓕᒐᓕᕆᓂᖕᓂᑦ, ᑐᐊᕕᖕᓇᖅᑐᓕᕆᓂᖕᓂᑦ, ᐋᖅᑭᐅᒪᓂᖏᓐᓂᑦ ᓄᓇᓕᖕᓂᑦ ᑲᑎᒪᑎᑦᑎᓂᖕᓂᑦ 

ᐱᕐᕈᓗᐊᕿᔪᖃᒻᒪᕆᖕᓂᖓᓄᑦ ᖃᐅᔨᓴᖕᓂᖕᓂᑦ. 

 

ᑎᒃᑯᐊᖅᑕᐅᓚᐅᖅᑎᓪᓗᒍ ᓄᓇᕗᒻᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᓂᕐᒧᑦ, ᒥᔅ ᐸᐃᑦᔅ ᓴᖅᑭᖃᑦᑕᖅᓯᒪᔪᖅ 

ᑲᑎᒪᔨᕋᓛᓄᑦ ᒪᓕᒐᓕᐅᕐᕕᖕᒥ ᖃᔅᓰᖅᓱᑲᓪᓚᒃᖢᓂ ᓴᖅᑭᑦᑎᔭᖅᑐᖅᖢᓂ ᑎᑎᕋᕐᕕᖓᑕ ᐱᒻᒪᕆᐅᔪᑦ ᐊᕐᕌᒍᑕᒫᑦ 

ᐅᓂᒃᑳᖏᓐᓂᑦ. 

 

ᐱᔪᓐᓇᑦᑎᐊᕐᓂᖓ ᐊᒻᒪᓗ ᐊᖏᖅᓯᒪᑦᑎᐊᕐᓂᖓ ᖃᓄᐃᖏᑎᐊᕐᓂᖏᓐᓄᑦ ᓄᓇᕗᒻᒥ ᓱᕈᓯᐅᔪᑦ ᐊᒻᒪᓗ 

ᐃᓅᓱᒃᑐᐃᑦ ᓇᓗᓇᖏᑎᐊᖅᑐᖅ, ᐊᒻᒪᓗ ᓂᕆᐅᑦᑎᐊᖅᑯᖓ ᒪᓕᒐᓕᐅᕐᕕᒻᒥ ᐃᓘᓇᖏᓐᓄᑦ ᐊᑐᓕᖁᔨᓗᓂ 

ᑎᒃᑯᐊᖅᑕᐅᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐱᖁᔨᕗᖔᕈᑎᒧᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᖁᔭᓐᓇᒦᒃ. ᐊᓕᐊᓇᐃᒍᓱᖃᑎᒋᕙᒋᑦ, ᒥᔅ 

ᐸᐃᑦᔅ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒥᔅᑕ ᒪᓕᑭ.  

 

ᐱᒋᐊᖅᑎᑕᖅ 034 - 6(2): ᓄᖅᑲᖅᓴᕋᐃᓐᓂᖅ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒃᖢᒍ 46, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-ᓯᓈᓄᑦ 

ᒪᓕᒐᓕᐅᖅᑎᒧᑦ, ᐅᓪᓗᒥ ᑲᑎᒪᓂᖅ ᓄᖅᑲᖁᓕᖅᖢᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᒻᒪᑦ. ᐊᐃᕙᐅᑕᐅᔪᓐᓇᖏᑦᑐᖅ. ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᒪᐃ 24-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 



ᕿᑎᖅᑰ, ᒪᐃ 23, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

36 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

 ᒪᓕᒐᒃᓴᖅ 44 

 ᒪᓕᒐᒃᓴᖅ 45 

 ᒪᓕᒐᒃᓴᖅ 46 

 ᒪᓕᒐᒃᓴᖅ 47 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 38 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᐅᓪᓗᑐᐃᓐᓇᕐᒥ 9-ᒧᐊᖅᐸᑦ ᑲᑎᒪᒃᑲᓂᕐᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:41ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 23, 2024



 

 



 

  


